
NINTH MIZORAM LEGISLATIVE ASSEMBLY 

(SIXTH SESSION CUM BUDGET SESSION) 

  

LIST OF BUSINESS  

FOR SIXTH SITTING ON WEDNESDAY, THE 25th FEBRUARY, 2026 

(Time 10:30 A.M to 1:00 P.M. and 2:00 P.M. to 4:00 P.M.) 

  

QUESTIONS  

1.  QUESTIONS entered in separate list to be asked and oral answers 

given.  

  

LAYING OF PAPER  

2.  Pu LALNGHINGLOVA HMAR, Minister to lay on the Table of the 

House a copy of The Mizoram Liquor (Prohibition) Rules, 2025.  

 

MOTION 

3.  Pu LALDUHOMA, Hon’ble Chief Minister to move Motion for 

composition of Select Committee on Sialkal Range Development 

Council Bill, 2026. 

 

LEGISLATIVE BUSINESS   

Bills for introduction, consideration and passing 

  

4. Pu LALDUHOMA, Hon’ble Chief Minister to beg leave of the House 

to introduce The Mizoram Jan Vishwas (Amendment of Provisions) 

Bill, 2026.  

  

ALSO to  

introduce the Bill 

to move that the Bill be taken into consideration  

AND  

to move that the Bill be passed.  

  

5. Dr. VANLALTHLANA, Minister to beg leave of the House to introduce 

The Mizoram State University (Amendment) Bill, 2026.  

 

ALSO to 
introduce the Bill 

to move that the Bill be taken into consideration  
 

 

 



AND  

to move that the Bill be passed.  

  

LALTHANGMAWIA 

Additional Secretary 

 
 



SPEAKER : Lalpa mit chu hmun tinah a awm a, thil tha leh tha lo a enthla reng thin. 

 

-  [Thufingte 15:3] 

 

QUESTIONS & ANSWERS 

 

STARRED QUESTION NO. 81 

Subject: Horituclture link road chungchang. 

Zawhna Neitu: Dr.K. Beichhua (Siaha) 

 

DR. K. BEICHHUA :  Pu Speaker, ka lawm e. Horticulture Department changtu kan 

Minister zahawm tak hnena ka zawhna chu – 

(a) Department hnuaiah tun Sorkar kum kal mekah hian Horticulture link road laih thar 

emaw, PCC emaw hnathawh a awm em? 

(b) District-wise a hnathawh dan min hrilh thei em?  

 

SPEAKER : Aw le. A chhang turin Horticulture Department changtu Minister Pu C. 

Lalsawivunga ilo sawm ang. 

 

PU C. LALSAWIVUNGA, MINISTER : Pu Speaker, ka lawm e. Dr. K. Beichhua, 

Saiha bialtu MLA zahawm tak zawhna chhanna chu – 

(a) Tun Sorkar kum kal mekah Horticulture Department hnuaiah Horticulture Link Road 

laih thar leh PCC hnathawh a awm e. 

(b) A district-wise a hnathawh dan: Improvement of Link Road under RIDF-XXIX of 

NABARD Scheme-ah Aizawl District huam chhungah Link Road hi PCC in 6 (paruk) 

thawh a ni. Hmun ruk, Aizawl District-ah chauh a awm a ni. 

 

Ka chhiarchhuak dawn nge? (Dr. K. Beichhua :  District wise-a min hrilh theih 

chuan a tawk mai e.) 

 

Aizawl District-ah chauh kan nei. Hei hi RIDF-XXIX kha a ni a, 2021 chho vel a mi kha a ni. 

 

SPEAKER :  Zawhbelhna heng memberte hnen atang hian kan la ang:  

1. Dr. K. Beichhua, Zawhna Neitu, (Siaha) 

2. Pu V. Malsawmtluanga; (Lunglei North) 

3. Pu K. Laldawngliana. (Tuirial) 

 

DR. K. BEICHHUA :  Pu Speaker, ka lawm e. Agriculture Department chungchangah 

hian zawhbelhna pathum ka han nei ang e: 

i) Agriculture Link Road laihte hi district dangah te hian eng vanga hmalak ve loh nge 

ni? Tun thlenga kawng laih nan hian sorkarin cheng engzat nge a sen tawh 

ii) Tun sorkar kum (financial year) kal mekah hian, kut hnathawktute thlai dahṭhatna 

(Collection Center) leh thlai dahkhawmna (Warehouse) hi hmun engzatah nge sak a nih 

tawh? 

 

PU V. MALSAWMTLUANGA :  Pu Speaker, ka lawm e. Horticulture Department 

changtu Minister zahawm tak Pu C. Lalsawivunga chhan atan ka zawhbelhna chu –  

i) Kut hnathawktute'n thlai an thar hnuah, a chhe mai lo va an hralh chhuah leh theih nana 

vawn ṭhat (Post-Harvest Management) kawngah hian sorkarin eng hmalakna nge a 

neih? 

ii) Horticulture thlai chi (seeds) hi sorkar hian lei tumna a nei em? Thlai chi lei tumna a 

awm a nih chuan, cheng engzat nge sen thur tura ruahmanna (budget) a neih min hrilh 



thei em? 

iii) Kum 2025-a 'Cyclone Remal' vanga Horticulture thlai chingtute thlai nasa takin a chhia 

a. Heng thlai chhia vanga kut hnathawktute tuar hi 'zangnadawmna' (compensation) pek 

tumna ruahmanna a awm em? Ka lawm e, Pu Speaker. 

PU K. LALDAWNGLIANA :  Pu Speaker, ka lawm e. Horticulture Department 

changtu Minister zahawm tak chhan atana ka zawhbelhna chu hetiang hi a ni: 

i) Kan kut hnathawktute hian subsidy-a kan pek ṭhin tui pipe, hlo kahna (sprayer), huan 

samna khawl (brush cutter), leh mini tiller-te hi kan mamawh em em a, an indaih lo hle 

a ni. Kumin sorkar kum tharah hian heng hmanrua leh khawl-te hi a hma aia tam dah 

belh leh pek tumna ruahmanna a awm em? 

ii) Mizoramah sapthei (passion fruit) chingtute hi kan tam hle a. Kumin chhung hian 

sapthei chingtute tan hian ṭanpuina (assistance) eng zat nge pek tum a nih? 

 

Ka lawm e, Pu Speaker. 

 

SPEAKER :  A theih ang anga chhang turin Horticulture changtu Minister Pu 

C. Lalsawivunga ilo sawm ang. 

 

ZAWHBELHNA CHHANNA 

 

PU C. LALSAWIVUNGA, MINISTER :  Pu Speaker, zawhna neitu member 

zahawm tak –  

 

[Dr. K. Beichhua Zawhbelhna] 

1. Horticulture Link Road Leh a Senzat: 

• Aizawl District-a Horticulture link road laihna atan hian ₹2,74,39,000/- (Cheng vbc 2, 

nuai 74, sing 3 leh sang 9) hman a ni. 

• District dangah pawh hian Horticulture thlai chinna hmun, chhungkua eng emaw zat 

'cluster' anga awmte mamawh kawng laih sak tur hian ruahmanna kalpui mek a ni. 

 

2. Hand Holding Scheme Hnuai Thlai Thar: 

• Hand Holding Scheme hnuaiah hian Horticulture Department chuan thlai chi thum - 

Sawhthing (Ginger), Hmarcha (Chilli), leh Aieng (Turmeric) te hi a thlang (identify) a 

ni. 

• Land Resources Department hnuaiah hian Hmunphiah (Broomgrass) thlan a ni bawk. 

• Tun dinhmunah chuan heng thlai identified tawhsa pali-te bak hi chu a thara ngaihtuahna 

hman a la ni rih lo a ni. 

 

Ka lawm e, Pu Speaker. (Dr. K. Beichhua : Pu Speaker, collection warehouse 

chungchanga ka zawhna kha min la chhang lo.) 

 

Warehouse hi tun kum kal mekah hian (ka sawi sual mai thei a) hmun 8 ah sak a ni. 

 

[Pu V. Malsawmtluanga Zawhbelhna] 

1. Kut hnathawktute thlai thar a chhiat mai loh nana vawn ṭhatna (Post-Harvest Management) 

kawngah hian sorkar chuan hengte hi district hrang hrangah a dah sak tawh a ni: 

• Pack House (Thlai pack-na hmun). 

• Ripening Chamber (Thlai hmin remchanna). 

• Cold Storage Room (Thlai vawh lianna/dahṭhatna). 

• Primary Processing Unit (Solar base dryer - thlai pho ro-na khawl ang chite). 

• Preservation Unit (Thlai vawn himna hmun). 

 



2. Sorkar hian thlai chi lei turin ruahmanna a siam mek a, thlai chi leina atan hian tina (current 

budget) hian Nuai 60 dah a ni bawk a ni. 

 

Pu Speaker, member zahawm tak zawhna kha ka lo chhinchhiah hman chiah lo a, 'Cyclone 

Remal' chungchang hi a zawt ngei em tih kha fiah ka duh a. (Speaker :  "Cyclone 

Remal avanga thlai chingtute hnenah zangnadawmna (compensation) pek tumna a awm em?" 

tih a ni e) Ka lawm e, Pu Speaker.  

 

Pu Speaker, 'Cyclone Remal' vanga chhiatna thleng chungchanga zangnadawmna 

(compensation) pek dan chu hetiang hi a ni: 

1. Nikum (2025) Cyclone Remal avang khan kan Horticulture thlai chingtute'n nasa takin 

chhiatna an tawk a. An thlai, thlam, greenhouse, leh link road (lo-pui panna kawng) te a chhe 

nasa hle a ni. 

2. Hemi phuhruk nan hian sorkar chuan hetiang hian sum a hman sak a ni: 

a) NDRF Aṭangin Thlai chhia (crop damage) leh link road siamṭhat nan ₹29,00,000.00 

(Nuai 29) vel hman a ni. 

b) SASCI Aṭangin Greenhouse te, link road te, leh thlam chhiate siamṭhat nan ₹3 Crore 

chuang hman a ni bawk. 

 

Heng zangnadawmna leh ṭanpuinate hi a enkawlna leh siamṭhatna hna atan hian pek chhuah 

vek an ni tawh a ni. 

 

SPEAKER :  Awle, zawhna dangah kan kal ang. (Interruption)  

 

PU K. LALDAWNGLIANA :  Pu Speaker, ka zawhna kha min chhang ve miah lova.  

 

PU C. LALSAWIVUNGA, MINISTER :  Pu Speaker, hmaih palh ah 

ngaihdam ka dil e. Member zahawm tak Pu K. Laldawngliana (Pu Dawngtea) zawhna hrang 

hrangte kha hetiang hian ka han chhang tlip ang e: 

 

1. Hmanrua leh Khawl (Subsidy Items) Kut hnathawktute mamawh em em tui pipe, hlo kahna, 

leh mini tiller-te hi Mission for Integrated Development of Horticulture (MIDH) scheme hnuaia 

kalpui a ni a. Kut hnathawktute ṭanpuina hi sorkar hian a ngaipawimawh hle a, theih tawp 

chhuahin heng hmanrua leh khawl-te hi tun aia tam dah belh leh pek tum hian ruahmanna a 

siam belh zel a ni. 

 

2. Sapthei (passion fruit) bikah hian beihpui thlak kan tum mek a, nikum lam aṭang khan 'Pilot 

Project' siamin bul kan ṭan tawh a ni. 

a) Tun dinhmunah Champhai, Khawzawl, Serchhip, Saitual, leh Aizawl District hmun 

ṭhenkhatahte Sapthei beihpui hi thlak tum a ni. 

b) India ram hmundangah pawh sapthei hi ching mah se, Mizoram aṭanga chhuak hi chu 

a tui dan leh a ṭhat dan a danglam bawk avangin tluk lo tak an ni. India ram hmundangah 

kan sapthei ang chi hi a awm ve lo a ni. 

c) Kan sapthei hian 'market' (hralhna) ah harsatna a nei lo va, India ram mai bakah 

khawvel huap pawhin a hralhna a awm reng a ni. Chuvang chuan kan ram economy tih-

hmasawn nan leh kut hnathawktute an intodelh nan he sapthei chin hi beihpui thlak kan 

tum mek a ni. 

Pu Speaker, ka lawm e. 

SPEAKER : A lawmawm e.  

 



Starred Question No. 82. 

Subject: Sawhthing leina atana sum ruahman sa chungchang. 

Zawhna Neitu: Pu C. Ngunlianchunga (Lawngtlai West)  

 

PU C. NGUNLIANCHUNGA : Pu Speaker Starred Question No. 82-na chu:  

(a) Kum 2026-2027 chhungin sawhthing leina atana sum ruahman sa a awm dawn em?  

(b) A awm chuan, sum engzat nge dah a nih?  

 

SPEAKER : Aw le, chhang turin Agriculture & Farmers’ Welfare Department 

changtu Minister Pu P.C. Vanlalruata i lo sawm ang. 

PU P.C. VANLALRUATA, MINISTER :  Pu Speaker, ka chhan hmain thil tlem han 

sawi hmasa lawk ka duh a.  

Vawiin hi 'Hnam Inchei' (Ethnic Wear) Ni a ni a, he ka kawr hak hi in lo hmu danglam deuh 

mai thei a. Hei hi Mamit, Rajivnagar-a Chakma Young Association ten min pek a ni a, ka 

chhuang hle a ni. Kan sorkar hian Opposition bialte hi kan ngaipawimawh hle a, keipawh 

Mamit bial leh West Tuipui bialte enkawl deuh tura tih ka nih avangin he kawr hi ka ha a ni. 

Aw le. Zawhna neitu member zahawm tak Pu C. Ngunlianchunga zawhna kha hetiang hian ka 

han chhang ang e: 

1.  Sawhthing Leina Atan Ruahmanna a awm a. Kum 2026-2027 chhung hian sorkar chuan 

thlai thlan chhuah bik (identified crops) pali - Sawhthing (Ginger), Hmarcha (Chilli), 

Aieng (Turmeric), leh Hmunphiah ro (Broomgrass) bakah Buhhum (Paddy) leina tur hian 

ruahmanna a siam vek a ni. 

 

2. Sum Dah Zat hi kum 2026-2027 chhung hian Agriculture & Farmers’ Welfare Department 

hnuaiah thlai thar lei nan hian ₹150 Crore lai dah a ni. Ka lawm e, Pu Speaker. 

 

Zawhbelhna:  

1. Pu C. Ngunlianchunga, Zawhna Neitu, (Lawngtlai West) 

2. Pi Prova Chakma, (West Tuipui) 

3. Pu V.L. Zaithanzama, (Aizawl West III) 

 

SPEAKER :  Zawhbelhna zawt turin:  

 

PU C. NGUNLIANCHUNGA :  Pu Speaker, ka lawm e. Minister-in MNF leh 

Congress-te kan taimak zia thu a lo sawi kha a lawmawm khawp mai. Agriculture Department 

chungchanga ka zawhbelhna chu: 

1.  Chanchinbu hrang hrangah January 10-ah khan February 2 aṭangin sawhthing lei tan 

a nih tur thu Minister-in a puang a, January 13-ah Chief Minister-in a puang bawk a. 

Mahse, tun thleng hian a taka lei hi a la awm meuh lo niin a lang a. Opickpure Organic 

Pvt. Ltd February 8-a chanchinbu-a tarlan danin, Khuangleng-ah sawhthing quintal 5 

leina tur atan hian Cheng vaibelchhe hnih (₹2 Crore) hial cheque chu Agriculture 

Marketing Board Chairman hnenah hlan a ni tawh a. He ruahmanna hi a taka kalpui 

a ni loh? 

2.  Nikum February-a lei tura sawi April thla tawp lama hman chauh ang kha a tel dawn 

em? 

3. Sawhthing leina chungchangah hian ‘3rd party’ (mimal emaw, pawl emaw) inrawlh an 

awm em? 

4.  Hmanni lama kan hriat tawh, cheng vaibelchhe 4-5 vel chingpen ang deuha sawi te, 

ACC lam fel loh thu leh Burma sawhthing lei chungchangte a awm nual mai a. Heng 



harsatnate hi 3rd party inrawlh vanga awm a ni em? 

5.  Sorkarin sawhthing leitu (buyer) a thlante hi Mizoram ngeia mi an awm ve em? Nge 

ni; sorkar hian buyer hi mumal takin a thlang zawk? Ka lawm e, Pu Speaker. 

PI PROVA CHAKMA :  Pu Speaker, ka lawm e. A hmasain kan Agriculture 

Minister-in min duhsak em em avangin lawmthu ka sawi hmasa duh a ni. Agriculture 

Department chungchangah hian zawhbelhna (supplementary questions) tlem ka han nei ang e: 

1. Agriculture link road laihna atana sum hmuh (budget) zat kha ₹59.223 Crore niin ka 

hria a, hei hi a dik em? 

2. Tlabung R.D. Block huamchhungah hian agriculture link road laih thar tumna emaw, 

kawng awm sa tawh PCC Pavement (concrete-a siamṭhat) tumna sorkar hian a nei em? 

3. Hmalakna a awm a nih chuan, khawi hmun (veng/khua) ah te nge laih leh siamṭhat tum 

a nih min hrilh thei em? Ka lawm e, Pu Speaker. 

PU VL. ZAITHANZAMA : Pu Speaker ka lawm e. Agriculture and Farmers’ Welfare 

Department Minister zahawm tak chhan atana ka zawhbelhna chu – 

 

1.  Farmers ten fertilizer hi an duh khawp lei tur an hmuh loh laiin Myanmar lamah thahnem 

tak a chho nia hriat a ni a. Hemi kawngah hian sawrkarin eng tin nge hma a lak? 

2.  Fertilizer dealer hi Mizoram-ah engzatnge awm? Pu Speaker, ka lawm e. 

 

SPEAKER :  A theih ang ang chhang turin Agriculture & Farmers’ Welfare 

Department Minister, Pu P.C. Vanlalruata i lo sawm ang. 

 

PU P.C. VANLALRUATA, MINISTER :  Pu Speaker, member zahawm tak Pu C. 

Ngunlianchunga zawhnate kha hetiang hian ka han chhang ang e: 

 

SPEAKER :  Chhang turin a changtu Minister ilo sawm ang. 

 

PU P.C. VANLALRUATA, MINISTER :  Pu Speaker, ka chhanna chu –  

 

1. Sawhthing lei tan hun hi nikum khan February 20-ah kan lei ṭan a. Kuminah erawh farmer 

ten an nghahhlelh em avangin February 2 aṭanga lei ṭan turin ruahmanna kan siam a ni. 

Sorkar hian sawhthing hi a tlangpuiin 'direct purchase' (sorkarin a puala a lei tlawrh 

tlawrh) tum lovin Price Support (a rate tlawm lutuk lo nana tlawmngaihna) zawka kalpui 

kan tum a ni. Nikum kha chuan a rate a chhiat em avangin farmer-te khawngaihna vangin 

sorkarin direct-in a lei a, Sairang FCI godown-ah te kan dah a ni. Kuminah chuan sorkar 

sum dinhmun thlirin direct purchase kalpui a harsa a, chuvang chuan 'Price Support 

System' kan hmang a ni. 

 

2. District tinah District Agriculture Marketing Committee (DAMC) kan nei a. Siliguri leh 

Delhi rate-te thlirin, kg-ah ₹40 aṭanga ₹45 hi 'Floor Price' (a rate hniam ber tur) atan kan 

rawn chhuah a ni. Kan buyer-te (leitu lian)-te hian ₹32-33/- vel chauhin min dawn a, 

sorkar pawh kan ṭang hlei thei lo a ni. Kan han hniam deuh a, ₹30-35/- vel kan tih pawhin 

₹27/- velin min dawn leh a, min 'bargain' (indawr tlawm) tlauh tlauh mai a ni. 

 

3. Tun dinhmunah hian Cherhlun, Khuangleng, West Phaileng, leh Tuipang SCC-ah te 

sorkar floor price angin 'Support Price Mode'-in lei mek a ni. 

 

4. Tunah hian Marketing Board member pahnih Siliguri-ah an cham mek a. Mizoram 

sawhthing 90% lai lei ṭhintu, buyer lian ber Rajesh Patel-a nen an indawr mek a, a 

'positive' (beiseina a sang) viau a ni. Kan buyer-te hi hnamdang sumdawng fing tak tak 

an ni a, an ṭangrual tlat ṭhin hi sorkar tana harsatna lian tak a ni. Amaherawhchu, sorkarin 

theihtawp a chhuah mek zel a ni. 



PU C. NGUNLIANCHUNGA :  Pu Speaker, an lei leh lei loh kha. Mizoram 

pumah khan an lei lo tihna nge ni? 

 

PU P.C. VANLALRUATA, MINISTER :  SCC 64 kan nei mek a, SCC 4 ah kan lei 

mek a nih chu, sorkarin. 

PU C. NGUNLIANCHUNGA :  Pu Speaker, Minister chhanna kha hetiang hian 

zawhbelhna ka han nei leh lawk ang e: 

Kan Chief Minister zahawm takin January 13-ah khan, "February 2 aṭangin sawhthing kan lei 

ṭan dawn," tiin a puang a. He puanna hian Mizoram puma sawhthing chingtute beiseina a tisang 

hle a. He beiseina vang hian khua hrang hrangah sawhthing chingtute'n an sawhthingte an lo 

cho chhuak (harvest) teuh tawh a. Keini ngei pawh hian khaw hrang hrang aṭangin phone call 

kan dawng nasa hle a ni. Ka zawhna chu:  

1. Mizoram pum huapa lei ṭan tura puan a nih si chuan, eng vangin nge SCC (Storage-cum-

Collection Centre) hmun pali chauha tunah hian lei a nih?  

2. Chanchinbu-ah "lei dawn" tih a nih avanga lo cho tawh, hmun dang (district dang)-a 

sawhthing chingtute dinhmun hi eng nge ni dawn? Eng vangin nge Mizoram pumah hian 

lei a nih loh? 

 

Ka lawm e, Pu Speaker. 

 

PU P.C. VANLALRUATA, MINISTER :  ‘Lei dawn’ tih kha, kan lei zel dawn tihna 

a ni. (Pu C. Ngunlianchunga :  2nd February a ni tawh a mi tunah hian?) Kan 

chhang zo ang e, Pu Speaker. 

 

[Interruption] 

 

(Pu Lalchhandama Ralte, Opp. Leader :  Pu Speaker, sawrkarin lei dawn a tih 

chuan a lei tur a ni a. ‘Dawn’ tih sawifiah hranpa kha a ngai lo. Mizoram hmun hrang hrangah 

mipuiten an cho tawh a. Chutih laia hmun li chauha lei kha chu a dik dawn em ni?) 

 

[Speaker-in a changtu minister sawifiahna ngaithla phawt turin House a hrilh a.]  

 

(Pu C. Ngunlianchunga :  ‘2nd February ah lei tan dawn’ an ti a kan Chief Minister 

meuhin a sawi tawh chu, ‘thu’ a ni. Minister-in a sawi tawh a, ‘kan lo hre chiang lova, pawisa 

pawh kan lo la pe hlei nem’ tih mai mai. ‘Kawngbo’ tih ang chi khan Minister tawngkam atan 

a chhuak tur a ni lo. Minister te, Chief Minister te thusawi tawh kha chu Pu Speaker, ram 

mipuiten an ngaihven a ni. Hetiang mumal lova thil sawi hi a tha lo.) 

 

Aw le, Pu Speaker, kalphung pangngai, ZPM sawrkar tawh loh hnuah pawh congress emaw, 

MNF emaw an rawn sawrkar huna an tih ve tur thil tha hi tih kan tum a ni. Chu chu tunah hian 

Pu Speaker, kan siam mek a. 

 

[Interruption] 

 

(Pu C. Ngunlianchunga :  Pu Speaker, an ti dawn a nih chuan an thusawiah khan 

ding sela; ‘tunah kan lei tan ang’ an ti a nih si chuan. Khatiang kha Congress ten kan ti ve ngai 

lo.) 

Pu Speaker, zawhna pawimawh tak tak awmte kha hetiang hian ka han chhang tlip ang e: - 



Nimin lawk khan Mizoram puma SCC hruaitute kan ko khawm a. Kan sawhthing hi a quality 

a ṭhat bik avangin man tlawm tea hralh lo tur leh 'bargaining power' nei tura lo insum hrih turin 

farmer-te kan zirtir mek a ni. 

 

Tin, Kan Chief Minister hovin Delhi-ah Niti Aayog hruaitute nen Mizoram sawhthing bik 

chungchang hi kan sawi ho tawh a. India ram state dang tu mahin hetiang hian an thlai thar bik 

an la sawipui ve lo. Khawvel buyer lian te hian kan sawhthing hi organic tluk a ni tih an hre 

ṭan mek a, sorkar support price (₹40-45) aia sang zawk (₹50+) pawha hralh kan tum a ni. 

Sawhthing sumdawnnaah hian 'third party' inrawlh an awm reng ṭhin a. Burma sawhthing lo 

lut ṭhin pawh venpui turin Home Department-ah report kan pe tawh a ni. 

 

Nitin hian link road laih leh PCC tura dilna hi average-in 4 vel kan dawng ziah a. Vairam ang lo 

takin Mizoram ang tlangramah chuan a pawimawh em em a ni. Central-in link road pawimawhna 

an hriatthiam loh avangin North East state dang Minister-te nen ṭan rual kan tum a ni. Tlabung 

Block-ah pawh funding kan hmuh veleh dah kan tum ang tih Pi Prova-i ka tiam a ni. 

 

Ferilizer hi India sorkarin 90% (90/100) lai a tum (subsidy) avangin a tlawm em em a. Chu chu 

remchanga laa Burma lama thawn chhuah tum tlat dealer/mi ṭhenkhat an awm ṭhin a ni. 

Chuvangin, Fertilizer inspector, Police, leh Magistrate-te punin hetianga thawn chhuah 

(smuggling) hi kan vêng a, tunah chuan a ziaawm hle tawh a ni. Farmer-ten direct-a an hmuh 

theih nan MAHFED kaltlangin kan kalpui mek a. Tunah hian dealer kan neih zat chu: 

BVFCL: 46 dealers. 

IPL: 10 dealers. 

IFFCO: 18 dealers. 

 

Pu Speaker, ka chhang kim thawkhat chuan ka hria. Ka lawm e. 

 

Starred Question No. 83. 

Subject: Crop Insurance, thlaithar lei etc. chungchang 

Zawhna Neitu: Pu Lalramliana Papuia (Lunglei South). 

 

SPEAKER : Aw le. Starred Question No. 83 zawt turin Pu Lalramliana Papuia ilo 

sawm ang. 

PU LALRAMLIANA PAPUIA :  Pu Speaker, ka lawm e. Kan Agriculture Minister 

zahawm takin a chhan atana ka zawhna chu hengte hi a ni e- 

1. Kuthnathawktute tan Crop Insurance ruahmansak a ni ta em? 

2. A nih chuan eng angin nge ruahman a nih?  

3. Hand Holding hnuaia thlai thlan bikah thlai thar lei hun tur Sorkar-in hun bituk engtin 

nge a siam?  

4. Agriculture Department hnuaiah agriculture link road laih tura ruahmanna a awm em? 

5. A awm chuan engte nge? 

6. Eng huna laih tur nge? Ka lawm e. 

SPEAKER :  Chhang turin, Agriculture & Farmers’ Welfare Department 

changtu Minister Pu P.C. Vanlalruata i lo sawm ang. 

 

PU P.C. VANLALRUATA, MINISTER : Pu Speaker, ka chhanna chu – 

1. Kuthnathawktute tan Crop Insurance ruahmansak a ni e. 

2. Agriculture & Farmers Welfare Department chan PMFBY scheme kalpui turin hma a 

la mek a, PMFBY hnuaia committee sang ber State Level Coordination Committee on 

Crop Insurance (SLCCCI) chuan heng thlai panga hmang hian a hnuaia tarlan district-

ah te hian crop insurance kalpui turin notification a chhuah: - 

SL. No Thlai hming Crop Insurance Kalpuina tur District 



1 B  Buh Champhai, Kolasib & Mamit District-ah (Kharif) 

2 Sawhthing District zawng zawngag (Kharif) 

3 Mizo hmarcha Serchhip, Saitual & Hnahthial District-ah (Kharif) 

4 Zikhlum Serchhip District-ah (Rabi) 

5 Bawkbawn Serchhip District-ah (Rabi) 

 

3. Kum 2025-26 chhunga Sorkar-in thlai thar thlan bik lei hun tura hunbi a ruat chu 

February ni 2 atanga May ni 30 a ni. Helaiah hian hmunphiah kha January atangin tan 

a ni tawh a ni.  

4. Awm e. Question hmasa ka chhanna ang deuh khan, tunah hian RIDF kan kalpui mek 

a, laih thar turah hi chuan RIDF XXX hnuaiah 2, RIDF XXXI hnuaiah 17 a awm a ni. 

Sawi vek chuan a rei dawn a. (SPEAKER :  A total km khan han sawi ta mai 

la.) A total in km 143.5 a ni. 

5. Tunah hian tender te buaipui mek a ni a, technical sanction leh expenditure sanction 

hmuh lohte pawh a la awm a, open tender hmanga kalpui zel a ni ang. Tin, tunah pawh 

hian SASCI-ah a tharin chu chu helai zawhna chhannaah hian a la tleng lo a, SASCI-

ahte pawh a la awm chho mek a ni. 

Zawhbelhna:  

1. Pu Lalramliana Papuia, Zawhna Neitu, (Lunglei South) 

2. Pu Lalmuanpuia Punte (Hrangturzo) 

3. Pu H. Lalzirliana (Mamit) 

 

SPEAKER :  Zawhbelhna zawt turin: -  

 

PU LALRAMLIANA PAPUIA :  Pu Speaker, phar ngai lo deuha ka ngaih deuh 

vang a ni e. Ka zawhbelhna chu hengte hi a ni e: - 

i) Lunglei District-ah khan Crop Insurance kha kalpuina tur a awm ve lo em ni; sawilan 

a ni ve miah lova?  

ii) Agriculture link road hi kan constituency-ah hian hmun 3 laiah MLA fund hmangin 

kan lai mek a, tlem tetein theih ang angin hma kan la ve a, kan nghakhlel si a. 

Amaherawchu, kan zo thei mang hlawm lo a ni. Department lam atanga fund sanction 

te awm atang hian pawisa tam pawh nei lovin nuai 20 lek lek pawhin, khang hma kan 

lo lakna ve kan zawh theih si loh te kha min pui sela chuan, a laih hrim hrim chu kan 

zo dawn a. Khatiang ah khan inpuih theih dan a awm em? Ka lawm e. 

 

PU LALMUANPUIA PUNTE :  Pu Speaker, ka lawm e. Vawiina ka dress hi - ka 

muftler hi Mara a ni a, ka kamis hi Lusei, ka waistcoat hi Hmar, helaia ka khim hi Zomi. Vawiin 

chu a inpawlhsawlh chuai chuai khawp mai; Hei hi ZORO policy a ni.  

 

Pu Speaker, nichin khan Link Road chungchanga ka zawhna tur tho pakhat an lo zawt tawh a. 

Ka zawhbelhna zawk chu –  

i) PCC pavement tih thar tumna a awm em? 

ii) Sawhthing lei tura tender rawn chhangtute ho hi India lam hlir an niin a lang a. 

Bangladesh lam access tumna hi a awm em? Lo awmin, Bangladesh vai leh India vai 

hian inchuh sela, a rate chu a to chak khawpin a rinawm a. Bangladesh lam access 

tumna hi a awm em? Ka lawm e.  

 

PU H. LALZIRLIANA :  Pu Speaker, Oil palm-ah hian Mizoram hi kan che 

ṭha khawp a. Northeast-ah hian Assam tih lo ah chuan pahnihna kan ni a. Chutah pawh chuan 

Mamit District hi a contributor sang ber kan ni a. A bikin ka bial, Nàlzâwl leh Darlâk hi a thar 

tamna a ni. Central lam pawhin a ngaipawimawh khawp a. Scheme hrang hrang a ni a. Ka 

zawhbelna chu: - 



i) Heng aṭang hian eng engte hi nge kan oil palm grower-te hi kan tihchhuah saka, engzah 

hi nge maw kan pek ve tawh le? National Mission on Edible Oil Palm (NMEO), 2021-

a launch, vaibelchhe ₹1,140 outlayed a ni a. Heta ṭang hian eng zat nge kan oil palm 

grower-te hian an lo chan ve tawh? 

ii) 2024-25 leh 2023-34 chhung khan engzah nge Mizoram hian oil palm hi kan 

tharchhuah ve reng?  

iii) Ka han sawibelh duh chu, nichina kan Chief Minister-in a rawn sawi thuak, NABARD 

aṭanga khami oil palm link road han siamna tur ah khan a thar tam ber khua Nàlzâwl 

kawng hi a chhe em em a. Amah paw’n a hre vek mai a. PMGSY-ah te chuan han dah 

luh tawh a ni a. Amaherawhchu, la khawih hleitheih a ni si lo a; kumin fur pawh hi a 

huphurhawm leh viau a ni. Tractor a han kal tak tak chuan eng kawng mahin a daih si 

lo va. Heta tan hian engzah nge sum ruahman a nih?  

 

Nakin hun reiloteah hian Oil Palm Festival, Nàlzâwl ah te hman ve te pawh kan la tum dawn 

a. Chutah chuan kan Minister zahawm tak hian min hmanpui anga. Bru khua a ni a. Rajiv 

Nagar-a kawr mawi kan pek ang bawk khan, Bru kawr mawi kan hak tir dawn che a ni. Ka 

lawm e.  

 

SPEAKER : A chhang turin Agriculture & Farmers’ Welfare Minister, Pu P.C. 

Vanlalruata i lo sawm ang.  

 

PU P.C. VANLALRUATA, MINISTER :  Pu Speaker, ka lawm e.  

 

[Pu Lalramliana Papuia zawhbelhna] 

“Lunglei District a tel ve lo, eng nge a chhan?” tih kha, sawhthingah khan chuan a tel a ni. Buh-

ah khan a potential area, district deuh kan thlang a. A zawng zawng kan la cover theih loh 

avangin buh bikah chuan district pathum kan han thlang a ni. 

Tin, zikhlum leh bawkbawn-ah khan Serchhip Zawlpui khi a bei nasa deuh an nih avangin kan 

han thlang a ni a. A tahtawla ti chhoh zel tum a ni a. A chhan chu, thlai lu man siam hi kan vawi 

khat tihna a nih avângin kan farmer-te pawhin a inziahluh an thiam tawk lo a. Chuvang chuan, 

thil a tih zung zung theih hrih lo a, a tahtawlin kan han bei chho kha a ni. 

Tin, vawiin niah hian he House zahawm tak, Pu Speaker, i remtihnain, vawiina kan member-te 

leh mipuite pawh hriattir nan ka’n tarlan duh chu: kan crop insurance kalpui danah hian 

Sorkarin, kan Chief Minister zahawm tak hovin heng hi a ruahman a ni a. Ngun taka ngaihtuah 

te a ngaih avangin kan Sorkar Pa berin min buaipui nasa hle mai. 

Tunah hian farmers zingah insurance hectare 1 (khat) hnuai lampang ti tan chuan insurance 

premium kha 10% chauh an pek a ngai a, 90% kha Hand-holding aṭangin tih sak tur an ni a. 

Tin, hectare 1 aṭanga hectare 5 (nga) kha farmer-ten an tum ve dawn a, a dang 80% kha Sorkarin 

a tum ang a. Tichuan, hectare 5 chin a pelh chuan 50-50 in, farmer-in premium 50% a pe ang 

a, Sorkarin 50% tumpui dawn a ni. Chu lai chu information atan Pu Speaker, ka’n sawi tel duh 

a ni. 

Pu Papuia zawhna tho, ‘link road laihah hian inpuihtheihna a awm em’ tih a ni a. Kan sawi tak 

ang khan a funding hi kan neih chauh em avang hian kei, Agriculture Minister bialah ngei pawh 

MLA fund te’n kan lai a ni. A funding hi Sorkar lam aṭanga hmuh chu a har khawp mai. 

Amaherawhchu, kan han ti beuh beuh a. Hei, NESIDS aṭang te, SASCI aṭang te leh NABARD 

RIDF aṭang te pawhin kan ti chho a ni. 

Central Sorkar-ah hian eng emaw zat hi chu kan thehthla tawh a, an umzui ṭhin a. Li-a lumthla 



ang deuh vang vang hi a ni a, a pil deuh vang vang zel mai a ni. Pu Beichhua teho hian min la 

nawrpui turah ngai ila, anni khulampanga ruling an ni a. Min lo hriatpui se, ‘a har khawp mai’ 

tih kha ka chhanna ni se. 

[Pu Lalmuanpuia Punte zawhbelhna] 

“PCC tih thar tumna a awm em?” tih kha, a awm a. Tunah hian eng emaw zat hi chu “M-Plan”-

ah te pawh kan dah a. Tin, thil dang dangah, NABARD-ah te pawh hian tunah hian chhuak mai 

turte pawh a awm ve a ni. Kan Chief Minister hian a ngaipawimawh khawp mai a. NABARD-

ah pawh a tight viau nachungin kan Horticulture Minister nen hian, “Eng emaw zat chu rawn 

ti ta mai che u,” min ti a, a tawp lamah khan. Kan lawm khawp a, kan pahnih hian kan nui var 

var a ni. 

 

A zawhna pahnihna, “Sawhthing lei tura tender chhangtu zîngah Bangladesh lampang te hi an 

rawn lawr lo em ni?” tih deuh kha niin ka hria a, “access tumna a awm em?” tih kha a ni. Nia, 

Bangladesh hi nikum lamah pawh kan han ti viau a. Trip eng emaw zat kha by-road-in, hetah 

Kanghmun lam aṭang te kan han ti a, khu lampang lei (bridge) a ṭhat loh avangin pickup-te’n 

kan phur thla a ni. Mahse an ram khu a buai tak em avangin a tih hleitheih ta lo a. Kuminah hi 

chuan tih en-ah kan en ta lo a ni. Nikum lampang kha chuan khulampanga buyer liante pawh 

kan contact a. Kanghmun lei a la ṭhat loh avangin pickup-te’n kan buaipui a, ka bial ngeia mi, 

(Pu Muanpuia bial a mi niin ka hria) Hmunzâwl a mi kha kan han phur a ni. A buaipuitute kha 

an bân a, amaherawhchu, fur kawng a ṭha nen, khulampang kawng ṭha lo nen kan ti chhunzawm 

thei ta lo a ni. Kuminah chuan kan buaipui chhunzawm ta chiah lo a ni. Lehlamah chuan tunhma 

te chuan buyer an ṭha a, Bangladesh khu sawhthing a lut nasa em em a ni. Amaherawhchu, an 

ram a buai tak avang hian sumdawngho pawh hi an rawn che lo niin ka hria. 

[Pu H. Lalzirliana Zawhbelhna] 

Oil palm chungchanga Central aṭanga kan sum hmuh hi ka lo inbuatsaih chiah loh avangin, a 

facts and figure kha ka chhang thei lo a. Amaherawhchu, oil palm bikah hian Central hian 

mission lianpui a kalpui a, “National Mission on Edible Oil - Oil Palm (NMEO-OP)” tih a ni 

kher a. Chumi hnuaiah chuan Central Sorkar hian oil palm-ah hian hma la turin min rawn nawr 

nasa khawp mai a, sum pawh a duai lo a ni. 

 

Amaherawhchu, engtik lai emaw aṭang khan oil palm sawi hnawmna leh environment concern 

thilah eng emaw neuh neuh tih sawi a awm avangin mi tam tak an tim deuh niin kan hria a. Oil 

palm hi kalpui tlak a ni a, a rate hi a ṭha a ni. Tin, India ram sorkar hi edible oil-ah hian kan 

intodelh lo em em mai a. Chuvang chuan, Central sorkar ministry-in mission a rawn din a ni. 

Tunah hian chhim lam bakah Mamit leh Kolasib District-ah hian kalpui mek a ni a. A bik takin 

chhim lama Lawngtlai District leh Lunglei District-ah te kan campaign a, kei pawh nikum khan 

campaign hawngin ka va kal a ni. 

Oil palm chin theihna kan neih hi a tam lo a, a na zawnga chin theih pawh a ni lo. Tunah hian 

Mizoram zau zawng 3.16% bak hi oil palm potential kan nei lo a ni. Chuvang chuan, oil palm 

kan chin theihna 3.16% hmunah hian ching i la chuan kan hlawhtling viauin ka ring a, kan 

farmer-te pawh. Chutiang a nih avang chuan tuna kan potential area neih chin hi chu ching 

turin sorkar pawhin hma kan la chho mek a ni. Farmer-ten ṭanpuina an dawn zat leh thil dang 

dang hi chu a figure chiah ka pe thei lova, min lo hrethiam se. Amaherawhchu, kan farmer-te 

hian ṭanpuina an dawng nasa hle a. Tun hnaiah pawh DoNER hnuai NESIDS-ah PCC pavement 

hmun eng emaw zatah Vaibelchhe 30 chuang kan tih sak dawn a ni. Ka lawm e, Pu Speaker. 

PU H. LALZIRLIANA :  Pu Speaker, min lo hrethiam la. An benefit dawn te kha 

ziaka min pek theih chuan ka lawm hle ang a. Kan tharchhuah zah Mizoram pum puiin 2023-



24 leh tuna 2024-25 kal meka kan thar chhuah zah pawh kha min pek theih chuan record-a neih 

ve atan kan dil a ni. Ka Zawnbelhna chu - Oil Palm link road, NABARD leh NESITS atang 

khan Nalzawl kawng kha a tel ve em? 

SPEAKER : Kan Minister-in han react lawk sela. 

 

PU P.C. VANLALRUATA, MINISTER :  Pu Speaker, 2024-25 thar chhuah zat 

chiah hi hriat a har khawp mai a. Kan department lam chuan kha lai kha data kan lo nei lo a 

nih pawhin Bukvannei-ah khuan Godrej company khuan record fel tak an neih ka ring a ni. 

Tin, chhim lampangah sawn tun hmaa processing ti tura sorkarin a tih kha an ti thei ta lo va. 

Tun hnaiah hian Patanjali-in an company kha an lei chhawng niin kan hria a. Patanjali hian 

tunah hian Lawngtlai dai maiah sawn an lai mup mup tawh a, an manager khan a picture-te 

pawh min rawn thawn a, a ban-te pawh an phun tawh a ni, a processing tihna tur kha. Chu chu 

kalpui mek a ni a. Saw lampangah sawn eng emaw zat a rah puitling tawh, seng dawn a, a 

hralhna awm si lo kan ni a, Lawngtlai District leh Lunglei District lamah sawn. Saw saw tunah 

a processing kalpui mek a ni a, kan innawr na viau a ni. A rang thei ang bera processing hi ti 

turin kan innawr a. An manager pawh Mizo a ni a, ka va be deuh reng a, eng nge an thlen chin-

te pawh min rawn update zel a ni. 

Chuvang chuan, tun aṭanga reiloteah hian chhim lamah pawh processing kan neih chhoh theih 

chuan tuna kan farmer khawngaihthlak tak tak, rah seng thei tawh si, hralhna nei si lo saw eng 

emaw zat an awm a. Sawngte pawh saw hralh thei turah ngai ila. Chu chu kan member zahawm 

tak Er. H. Lalzirliana pawh kha, kha lai kan data neih ang-te rawn share kan tum dawn nia. 

Nalzawl kha tun NESIDS-ah khan a tel chiahin ka hre lo va. Nalzawl bik tak saw chu PMGSY-

ah khan telh tura ruahmanna kal lai a nih avangin tuna kan han tih bik khi chu hmun hla, 

penhleh ṭhenkhat a ni a. A Nalzawl bik kha chu a khua ang zawnga PMGSY ang zawnga kalpui 

theih tura hmalakna awm mek a nih avangin kan telh chiahin ka hre ta lo a ni. 

SPEAKER :  Awle, kan House Leader-in sawi duh a neih chuan ilo sawm ang hmiang. 

 

PU LALDUHOMA, CHIEF MINISTER :  Pu Speaker, ka lawm e. Link Road hi kan 

mamawhna a lo la sang khawp mai a. Chuvang chua, Horticulture-ah hian link road laihna turin 

nuai 3000 kan ruahman a, Agriculture-ah nuai 3000 bawk a. Tin, Oil Palm bik link road hi kan 

duh aia tam kan dah a. Prime Minister-in a ngaipawimawh a, kan DoNER Minister-in a 

ngaihpawimawh bawk avangin nuai 3000 bawk vel, (a chiah chiah figure ka chiang ta lo va) 

kan dah bawk a, kan lai viau dawn a ni. 

 

Chuvang chuan, hetianga laih tur pawisa a lo awma a project kan han thlan hian project awm 

sa, hlui tawh tak tak self-a awm te thlan hi a ngai fo mai a. Tun dinhmuna kan mamawh ni vak 

tawhlote a lo tel thei a. Chutah chuan kan MLA te zawng zawng hianin inbial chhunga 

inngaihpawimawh hi chu a changtu minister-ah te hian inthlahrung hauh lovin thlen ula, ka 

hnenah pawh rawn thlen ulangin. Chutiang chuanin, bialin khawi lai nge kan mamawh, mipuiin 

khawi lai nge an mamawh, kha taka kha kan identify zung zung theihna turin kan zavaia kan 

tanho a tulin ka hria a. 

 

Tin, Nalzawl pawh kha PMGSY lama an tih dawn chuan han nghah rih pawh a tha ang a. A nih 

lo chuan ngaihpawimawhah kan rawn nei ang. Khatiang potential area bik kha a pawimawh a. 

Hei, red oil palm hi kan sorkarin contract farming a tih hmasak ber, kan legislate ngat a ni a, a 

rei tawh a. Mizoram hi hmun thumah then a ni a. Tichuan, helam pang changtu Godrej 

Company chauh hi tuna Bukvainei ami khu an function ta a. Khu pawh khu rei tak an function 



hlei thei lova, a capacity utilization te a hniam em em a. A chhan chu a raw material kan supply 

thei lova. Tin, a hunah support price te pek a ni lo fo bawk thin a. Hmanni khan ka zuk tlawh 

a, alo tha tawh khawp mai a, an production pawh a lo sang hle tawh mai a, a lawmawm a. 

Chhimlama company pahnih khan a mill kha din tur an ni a, an din thei ta lo ve ve a ni. Chumi 

anih avang chuan saw lamah, ching thlawn ti mai ilangin, khatiang khan kan awm a, a pawi hle 

mai a. Tunah hian Patanjali hian an rawn bei chho ve leh a ni. Hei hi chhim lamah mi pakhat 

kan neih leh chuan kan ziaawm turah ngai ta ilangin. Chuvang chuanin, heng sawhthing tih te 

leh kuhva te thleng pawhin a processing te kan han nei chho ta zel a. Tin, Mizoram te pawh 

Ginger capital-a puan kan ni hial a. A man san deuh hun i nghak tlang ang u, kan han ti mai a 

ni a. Chu chu kan mipuite tana, kan zavaia hamthatna tur a ni e. 

 

PU H. LALZIRLIANA :  Pu Speaker, min lo hrethiam leh lawk teh.  

 

Kan House Leader-in a rawn ngaipawimawh bawk a. A bik takin Nalzawl kawng hi a intam 

chhung leh a tih chhung hi a rei khawp mai a, a rawn chhuah tawh hnu ah pawh hma hi kan la 

sawn hlei thei lo a. Tunah hian state khata thar chhuah tamna ber kan potential leh area leh 

economy tichhuaktu a ni a. Chuvang chuan, kha oil palm link road-ah khan PMGSY tan hun 

hi a la hla dawnin kan hria a. Chuvang chuan, min ngaihtuahsak theih ula kan va ti em!  

SPEAKER :  Awle, kan concern Minister te leh kan House Leader, kan Chief Minister 

te pawhin an ngaihpawimawh thu an rawn sawi tawh a. Nakinah a bialtu lam te nen pawh han 

tih ve te a ngai a nia. 

 

PU C. NGUNLIANCHUNGA :  Pu Speaker, khawngaih takin. Kan House Leader 

khan link road turah khan ‘MLA ten inngaihpawimawh te’ a tih ah khan tel veah ka inngai ve 

ngawt a. (SPEAKER :  MLA chu i ni lawm ni?) Ka’n dinna chhan zawk chu Pu Speaker, 

Sorkar tan tirhah khan khatiang khan sawi a awm tawh a. Kan biala Thingkah-ah pawh MLA 

fund-a kan laih, zawh hleih theih loh kan nei a. Kan Chief Minister, (kan House Leader) hian 

ziakin lo ti rawh min ti a, ziakin ka ti a, ‘nuai 50 ka pe ang che’, a ti a. Hei, li mawnga tlak ang 

vang vang ang a ni mai a. Kha kha a theihnghilh ta nge? Tunah pawh dil leh ta ila, li mawngah 

bawk a tla leh mai ang a? (Speaker :  Leng la, va chhuah chhal ta mai che aw. Han tih 

ve deuh te pawh hi a ngai a nia, bialtu te pawh hi) 

 

PU LALDUHOMA, CHIEF MINISTER :  Ni e. ‘Kan CEM te’n kan Chief Minister 

an hmu thei lo’ te kha kan ti vak vak mai a. Kan indawrna dan khan a zir lo ve deuh bawk a. 

Engpawh ni se, tun tum ah hian kan senior Pu Nguna hi a hlimin ka hria a; term hmasa ah khan 

a mah chhantu kha tlem te chauh kan awm a. tun tum ah hi chuan velh an tum leh pawhin mi 

27 in kan chhan tawh dawn a ni. (Pu C. Ngunlianchunga :  Leader min chhan kha a 

pawi zok viau a ni; min chhang lo zawk se tha tur a ni a). 

 

SPEAKER :  Le. Zawhna leh Chhanna hun a tawp dawn ruai a; kan hna la leh hram 

dawn nge ni a? (House-in tih tawp a remti a.) Aw le; hun te a lo rei bawk tawh si a. Tikhan 

Zawhna leh Chhanna hun chu kan duh tawk tawh ang. 

 

Tun ah chuan, Laying of Papers ah kan kal ang a. Pu Lalnghinglova Hmar, Minister zahawm 

takin ‘The Mizoram Liquor Prohibition Rules, 2025’ chu House ah House dawhkan ah lay turin 

i lo sawm ang u. 

 

LAYING OF PAPER: 

Pu Lalnghinglova Hmar, Minister to lay on the table of the House a copy of ‘The Mizoram 

Liquor (Prohibition) Rules, 2025’. 

 

SPEAKER :  Tunah chuan, Pu Lalnghinglova Hmar, Minister-in ‘The Mizoram 



Liquor (Prohibition) Rules, 2025’ chu House dawhkanah rawn lay turin i lo sawm ang. 

 

[A copy te lay anih hnu in, House remtihnain memberte hnenah sem a ni a.] 

 

MOTION: 

Pu Lalduhoma, Hon. Chief Minister to move Motion for composition of Select Committee 

on Sialkal Range Development Council Bill, 2026. 

 

SPEAKER :  Aw le. Tunah chuan, Motion ah kan kal ang a. Pu Lalduhoma, Chief 

Minister zahawm tak leh Minister in-charge a nihna angin ‘Sialkal Range Development Council 

Bill, 2026’ chungchang ah Motion a rawn thehlut a, a Motion chu move turin i lo sawm ang u.  

 

PU LALDUHOMA, CHIEF MINISTER :  Pu Speaker, Ni 23 February, 2026 

(Thawhtanni) a he House zahawm takin ‘Sialkal Range Development Council Bill, 2026’ chu 

Select Committee-a refer min phalsak tawh angin, he House zahawm tak hian Select 

Committee din min phalsak turin Motion ka rawn move e.  

SPEAKER :  Aw le. Kan Chief Minister zahawm takin Select Committee din phalna 

a rawn dil ta a. kan phalsak em? (House-in din a phalsak a.) Aw le, kan phalsak chuan, Chief 

Minister zahawm tak, Minister in-charge ni bawkin Selection Committee member ni turte 

rawtna rawn thlen nghal turin i lo sawm ang u.  

 

PU LALDUHOMA, CHIEF MINISTER :  Pu Speaker, member turah hian party tin 

te kan awm kim ngei kan duh avangin, hetiang zawng hian rawtna kan han siam a –  

1. Pu Lalramliana Papuia - Chairman; 

2. Pu Lalduhoma, Minister in-charge - Member; 

3. Pu Lalchhandama Ralte Opp. Leader - Member; 

4. Pu C. Nunglianchunga - Member; 

5 Dr. K. Beichhua - Member; 

6.  Pu Lalmuanpuia Punte - Member; 

7. Pu T. B. C. Lalvenchhunga - Member te hi ka han rawt e.  

 

SPEAKER :  Aw le. Kan Chief Minister zahawm takin Selection Select Committee 

memberte a rawn rawt ta a, hetiang hian – 

1. Pu Lalramliana Papuia - Chairman; 

2. Pu Lalduhoma, Minister in-charge - Member; 

3. Pu Lalchhandama Ralte Opp. Leader - Member; 

4. Pu C. Nunglianchunga - Member; 

5 Dr. K. Beichhua - Member; 

6.  Pu Lalmuanpuia Punte - Member; 

 

House in kan remti thei em? Kan remtih tlan chuan, ‘remti’ ti ila; remti lo kan awm chuan, 

‘remti lo’ ti ila. (House-in a remti a.)  

 

Aw le. Sialkal Range Development Council Bill chungchanga Select Committee dinna tur 

Motion chu he House hian lungrual takin a pawm ta a. A tlangpui thu in Select Committee lo 

ding tawh te hi thla-thum chhunga report pe turin kan beisei thin a, kan dan bu pawhin a sawi 

dan a ni. Aw le, thla-thum chhung tih chu kan pawm tlangin a lang a; thla-thum chhungin report 

theh lut tura beisei anni tihna nih chu.  

 

LEGISLATIVE BUSINNESS:  

SPEAKER :  Vawiinah hian Government Bill sawiho tur pahnih kan nei a, a bill copy 

te hi member te hnehah kan sem lawk vek tawh a nih kha –  



1. Pu Lalduhoma, Hon. Chief Minister to beg leave of the House to introduce “The 

Mizoram Jan Vishwas Amendment of Provisions Bill, 2026. 

2. Dr. Vanlalthlana, Minister to beg leave of the House to introduce “The Mizoram State 

University (Amendment) Bill, 2026. 

 

[Chief Minister-in House phalnain a rawn introduce a, sawiho turin a move nghal a.] 

 

PU LALDUHOMA, CHIEF MINISTER :  Pu Speaker, “The Mizoram Jan Vishwas 

Amendment of Provisions Bill, 2026” hi he House ah hian ka introduce-in ka han move nghal 

ang a.  

 

He thil hi Ministry of Commerce & Industry-in ‘Ease of Doing Business Framework’ hnuaia 

ruahmanna an rawn siam a ni a. ‘Decriminalisation of minor offensive’ tih te hi a tum pui ber 

a ni a. A awmzia ah chuan, dan dinglai kan nei hnuai ah hian a hremna provision hi thla-thum 

lungin tan emaw, cheng 500 chawi emaw, lungin tan leh chawi bawk emaw tih ang chi kha a 

awm nuam mai a kan dan ah hian. Thil sual hremna dan tenau te te, a pawisa chawi tur lam 

tlem viau si, lung-in tan ngai si ang te a tam a. Chung vang chuan, khang hnuaiah khan lung-

in tang pawh kan tam phah a, kan jail te a tawt phah ta a. Chuvangin, he ngaihtuahna thar hi a 

lo chhuak ta a. Jail tang ngai lovin a tan ai thla-khat, thla-hnih, thla-thum tih ang lek lek tan 

ngai chi ang kha paih boa, a pawisa chawi tur zawnga herrem tumna a ni ta a ni. Jail tang tur 

tih tlema, tan ai pawisaa chawi tir lam a nih ber chu.  

 

Chutiang atan chuan India ram pumpui bakah keini pawhin hma kan lo la tawh a. Kan ramah 

eng engnge chutiang zawng chuan kan tih theih ang tiin kan mithiamte’n ngaituahna an han 

seng a. Tih ve tura kan ngaihte chu kan thlang fel tawh a, a hmanhmawh thlak avangin. Session 

pawh nghak hman lovin ordinance-in kan lo kalpui tawh nghe nghe a ni.  

 

Pu Speaker, kan sawi tawh thin ang khan ordinance-a lo tih tawh ang chi bill lo kal leh hi chu 

chu ti tehchiamin kan sawiho ngai lo a, amaherawchu, sawiho kan duh chuan kan remti em em 

tho a. Chutianga lung-in tang ngai chi tihbo tur chu pakua kan rawn chhop chhuak a, chungte 

chu – 

1. Mizoram Water Supplies Control Acts, 2004 hnuai ah hian 6 rawn thlanchhuah a ni a, 

chu chu ‘thla-khat lung in tan’ tih ang te te awm hoa kha, a lung-in tan kha thai bovin a 

fine lam a kha an rawn tisang ta thung a ni.  

2. Tin, The Mizoram Ground Water Control & Regulation Act, 2023 hnuai ah hian 

simple imprisonment hi awm tawh lo turin a lei chawi ang zawnga tih turin 2 

thlanchhuah a ni leh a. 

3. The Mizoram Fruit Nurseries Registration Act, 1992 hnuai ah hian 2 thlanchhuah a ni 

bawk a.  

 

Tichuan, a vaiin he ‘Ease of Doing’ hnuaia Dan han siamthat tur hi Dan pakua kan han chhawp 

chhuak a ni a. A section te te khan ka zuk luhchilh lo ang a, tiang khan Lung-in tan ngai ang 

chi kha paih bovin, lei chawi zawng khan a hremna kha dah a ni ta a ni. Chutiang chu a ni mai 

a, han sawi teuh tur pawh a awm lem lo a. Tih loh theih loh thil a ni a, ordinance-a lo kalpui 

tawh te a nih bawk avangin, harsa lutuk lova kan Member zahawm tak takte’n min pass-pui ka 

rawn ngen e. 

 

SPEAKER :  Aw le, kan Chief Minister zahawmtakin a Bill chungchanga a sawi 

duhte sawiin, a Bill putluh chhante min hrilh a. Tin, ordinance-a notification chhuah vek tawh, 

hman mawlh mawlh lai mek a ni a. Bill puluttu khan ‘sawi chiam lo hian a pass theih mai lawm 

ni’ tiin ngenna kha a siam bawk a. House ngaihdan engnge ni? Hmanlai reng a ni a, notification 

hmanga tih a ni a, a tha mai e kan ti nge?  



 

DR. K. BEICHHUA :  Pu Speaker, sawiho a ngai lem em ni? ordinance a ni tawh bawk 

a, sawiho lo mai ila a tha ka ti. 

 

PU K. HRAHMO : Pu Speaker, ka lawm e. Sawiho lam ni lovin, ni hnih-thum vel 

kal ta khan recess room a kan awm laiin cake pahnih, mi pahnih ei tur an rawn dah a, ‘hei hi 

khawilam cake nge; tu ta ng?’ ka ti a. ‘Kan Chief Minister birthday a ni a, kan rawn pe ve che 

u’ a ni an ti a. He House-ah hian nangmah kaltlangin birthday wish ka tum thin a, mahse ka 

theihnghilh zel mai a, a pawi zia mai chu! Vawiinah ka hrechhuak chauh a. Engpawh nise, 

‘Belated happy birthday to hon. Chief Minister’ tiin ka wish ve duh a ni e. 

 

Pu Speaker, zawhna ka tih chu – ‘hei, All India hman tur tihian Ministry of Commerce & 

Industries atangin min rawn pe’ a ti a, a bu hming ‘The Mizoram Jan Vishwas’ tih hi, a 

saptawngin dah zawk mai ila, ‘Public Trust’ tihna a ni mai a, Jan Vishwas tih kha. ‘The 

Mizoram Public Trust’ tih zawngin kal tir ila. Khulam atanga ‘ti rawh u’ an tih apiang pawm 

mai kha. Hei chauh pawh hi a ni lo, a hma ami pawh kha a ni; a ni zel dawn. An rawn tih dan 

kher ni lovin keimahni milin a hming phuah a ni tho si a. Chuvangin, a saptawngin, “The 

Mizoram Public Trust (Amendment of Provisions) Bill, 2026” tih zawng hian a dah theih 

lawm ni? ka ti a nih chu. 

 

Tin, hei, kan House Leader zahawmtak khan 16th Finance Commission chungchangah, “Delhi 

lama hmelhriat nei lo, ti khawp hian sum kan hmu a” a ti a. Hmelhriat phei chu nei se, Mizoram 

hi khawizu leh hnute tui luanna ramah a siam thei dawn a sin ka lo ti deuh a ni.  

Tichuan, ka zawhna ber chu, hei hi a saptawngin ‘Public Trust’ tih zawngin a dah theih em le? 

Saptawngin dah ta ila Central Sorkarin min hau ang em? Engnge a hmuh dan? 

 

SPEAKER : Hei hi a kal thui viau tawh mai a. Han thlak dawn ila, a Principle Act 

lam te pawh tihdanglam a ngai chho leh ang a. ‘British’ tih te pawh hi ‘Kumpinu tiin i thlak ang 

u’ kan ti mai dawn nge? Khalai kha chu kan hriatthiamna kha a pawimawh ber ang a; a hming 

kha chu engpawh ni se. A tul a tih leh a bill neituin rawn react sela.  

 

Tunah chuan, Pu Lalduhoma, kan Chief Minister zahawmtakin a bill te rawn windup-a pass 

pui rawn dil nghal turin i lo sawm ang. 

 

PU LALDUHOMA, CHIEF MINISTER : Pu Speaker, kan Member zahawmtak Pu 

K. Hrahmo’an birthday duhsakna min hlan kha ka lawm khawp mai. Hei, vawiin chu Mara 

kawr ngat a nia ka rawn hak hi.  

 

[Memberte an nui hak a.] 

 

Hei, tunhnai ah hian thil hming hi kan thlak nasa a, Delhi kawtthler hming te pawh khu a 

danglam nasa tawh khawp mai a. Tin, Raj Bhavan kan tih te pawh Lok Bhavan tih a lo ni chho 

zel a, CRPC te, Indian Penal Code te pawh Evidence Act a lo ni a, lam thiam a har ta em em 

mai a ni. Central Act a ni a, keiniin kan lo tidanglam thei si lo a; khami hming hmang khan a 

hnuaiah he amendment hi kan kalpui ve a ni a. Chuvang chuan, hming hran kan lo vuah kha 

chu kan tih theih kha ka ring chiah lo a. Jan Vishwas tih chu Public Confidence; Public Trust - 

Mipui rin kai, mipuite rintlak ni tura Dan siamthat kha a ni mai a. Hei hi chu Pu Speaker, central 

lam zawm kan ni a, Pu Hrahmo te hian tul an tih chuan zuk sawi sela, an sawi chhuah theih 

hlauh chuan a tha khawp ang. 

 

Tichuan, he Bill ka han putluh hi han windup hran pawh tul ka ti tawh chuang lo a, min pass 

pui turin ka han ngen a ni e. 



 

SPEAKER : Le. Kan Chief Minister zahawmtakin “The Mizoram Jan Vishwas 

(Amendment of Provisions) Bill, 2026” chu House pass-pui a rawn dil a, tunah kan buk ang 

a.  

 

Pass remtiin apiangin, ‘remti’ ti ula; Remti lo kan awm chuan, ‘Remti lo’ ti ula.  

 

[House-in pass a remti a.] 

 

Aw le, ‘The Mizoram Jan Vishwas (Amendment of Provisions) Bill, 2026’ chu House-ah 

lungrual taka pass a ni. (Pu Lalduhoma, Chief Minister :  Pu Speaker, ka lawm e.) 

 

Kan Bill pahnihnaah kan kal ang a. ‘The Mizoram State University (Amendment) Bill, 2026’ 

chu a bill neitu Dr. Vanlalthlana, Minister zahawmtakin House-ah introduce phalna rawn turin 

i lo sawm ang u. 

 

[Dr. Vanlalthlana, Minister-in a bill introduce tura House phalna a lak zawhah sawiho atan a 

rawn move nghal a.] 

 

DR. VANLALTHLANA, MINISTER :  Pu Speaker, i phalna leh he House 

zahawmtak remtihnain, ‘The Mizoram State University (Amendment) Bill, 2026’ chu ka 

rawn introduce a, i phalnain sawiho turin ka rawn move nghal a ni. 

Kum 2022 khan Higher & Technical Education Department chuan NEP, 2020 zul zuiin State 

University Task Force a din a. Hun a kal zel a 2023 July ah Council of Ministers thukhawm 

chuan State University din a nih theih nana hmala tan turin thutlukna a siam a. Bill drafting 

committee te dinin, study team te zirchianna leh stake-holder te nena sawihona neih a nih hnuah 

draft bill chu Council of Minsters meeting-in December, 2024 khan pawmpuiin, ‘The Mizoram 

State University Bill, 2025’ chu March Ni 4, 2025 khan State Legislative Assembly-ah pass a 

ni ta a ni. 

 

Mizoram State University din a nih theih nan hmalak nghal a ni a; hnathawktu tur post siam 

nghalin, VC leh Registrar Research committee pawh din a ni. Mizoram State University kalpui 

a nih theih nan post siam zinga a tul zualte lakna a tan advertisement te pawh chhuah nghal a 

ni a. Mizoram State University headquarters hmun atan Geology & Mining Office, Lungamual 

chu tihfel tura hmalak a ni bawk a ni. Heti chung hian bill pass a nih hma khan Lunglei te, 

Champhai te a hnu lamah Mamit atang ten presentation te dawn a ni a. Hetah hian NGO-te 

pawh titipui niin, bialtu MLA Lunglei lampang phei chu kan titipui a, chutiang chuan 

ngaihtuahna ngun zawk te kan han seng a. 

 

Ni 17.11.2025-a Council of Ministers thukhawm chuan ngun taka ngaihtuahna a sen hnu ah 

Lunglei-a Mizoram State University Headquarters chu dah a nih theih nana hma la turin 

Minister - Higher & Technical Education chu a ruat ta a. Tin, Lunglei-a Mizoram State 

University dah thutlukna hi Chief Minister leh Revenue Minister-te HPC meeting neih paha 

puang turin a ti nghal bawk a ni. Ni 20.11.2025 khan Pu Lalduhoma, Chief Minister-in HPC 

Lunglei thutkhawm a neihpui hnuah Press mite hriatah Mizoram State University Headquarters 

chu Lunglei-a dah a nih tur thu a puang chhuak ta a. 

 

Pu Speaker, he Bill kaihhnawihah hian buaipui tur tam tak a awm a. Bill drafting committee 

din thar leh niin, Act awmsa ennawn leh a ni a, Council of Ministers phalna lak anih hnuah 

Assembly Session-ah hian vawiinah hian pharh a ni ta a ni. He Bill kaihhnawih ah thil tam tak 

sawitur a awm a. Amaherawhchu, he thilah hian kan ngaihtuahnaa lian ber chu - Regional 

Imbalance a ni a, he regional imbalance tihziaawmna atan Lunglei ah dah remtih a ni a. Aizawl 



atanga sawn ni anga sawi thin a ni a, Aizawl-ah hian kan la dah hman chiah lova, a hmun te 

kan la en chauh a. ‘A hmun thlak a ni’ tih hi keini official tawngkam sawina chu a ni. 

 

Pu Speaker, Bill-ah hian kan lut ang a. Section 3 ah hian tihdanglam a awm a, chutah chuan 

Amendment section 3 lai hi chu kan hre mai a. Sub-(5) section (iii) ah hian, ‘The Headquarters 

of the Universities shall be at Lunglei’ tih a ni ta a ni. 

 

Section 42, clause (ii)-ah hian thui deuh maiin statute ordinance leh regulation chungchangah khan 

state legislature a pawimawhna a rawn tarlang a. Hetah hian, ‘a chunga mi hian a sawifiah tawk tawh 

e; a hnuailam hi chu a tul tawh lo e’ tiin tlar 6 lai mai paih a ni a. Hemi hmang hian tuna mi - ‘Every 

statute ordinance and regulation made under this Act shall be laid as soon as, may be after it is made 

before the full session of the State Legislative Assembly’, tia thlak a ni ta a ni. 

 

Section 43-ah khan belh a awm leh ta a, interpretation-a dan kalh palh awm thei chungchangah 

fimkhur ngai kha a awm a, Education hi Concurrent List ah a awm ta a, State-in legislation a 

neiha hi ‘subordinate legislation’ tia sawi thin a ni ta a. Central-ah hian UGC Act kan nei a, 

Rules & Regulation te a awm a, chumi kalh chuan hma kan la thei lo a. Chuvang chuan, ‘Over-

writing effect of the regulation of the University Grants Commission’ tih ah hian, a hnuai ah 

hian 1, 2, 3, dah a ni a, Pu Speaker, a bill kan hmu vek a, chhiarchhuah dawn chuan a thui lutuk 

mai thei a. Hetah hian UGC-in Act a neih te, statutes te, ordinance rule emaw, by-law emaw, 

notification a siam te, order a siam te kha he State University-in hma kan lakna turah hian ‘kan 

Rules emaw, Ordinance emaw hian a kalh thei lo a ni’ tih kha kan rawn dah belh veleh a. A 

hma khan hei hi a awm lo a, thil inhne remlo palh thei; khulam pangin, ‘hei chu a tih theih lo 

e’ an rawn tih tura kha a awm palh thei a, chumi atana invenna chu a ni.  

 

Pu Speaker, nikum khan i veilama thute hian Lunglei lama dah a tul zia kha an rawn sawi nasa 

mai a; keiniin, ‘Aizawl ah dah ang u; a hma pawha dah tawhna a ni a’ tih a ni a, Pu Nguna 

pawh a rawn tang viau mai thei a. Lawngtlai West Bialtu te pawh hian 2013 - 2014 chho khan 

Aizawl-a dah tur khan an lo buaipui tawh a. Amaherawhchu, nikum lam kha chuan Lunglei-a 

dah a ngaihzia thu kha an rawn sawi nasa mai a; tun tumah pawh hian min rawn support viau 

pawh kan beisei a. 

 

He Bill hi ngaihtuah lutuk loh pawhin ‘a pass theih dan a awm em’ tiiin ka rawn sawi a ni a. 

Tuna kan Bill rawn lutah hian kan lungawi tlang viau mai a; bill rawn luhna lam hi i dinglama 

mite a lo ni a, kan lungawi viau mai a; nikum lampang proceedings en kha chuan, pass pawp 

theih pawh niin ka hria a. Tichuan, ‘The Mizoram State University Amendment Bill, 2026’ hi 

he House zahawm takin min sawipuia, min pass-pui atan ka rawn move e. Ka lawm e. 

 

SPEAKER :  Aw le, Minister zahawm takin a bill chungchanga sawi turte sawiin, a 

bill put luh chhante min hrilh ta a, tunah kan sawiho ang a. Member pakhat tan engtia rei nge 

kan tih ang? (Member pakhat tan minute 10 tuk a ni a.) Hun vawn dik deuh hlek tum tlang ta 

ila, minute 9 ah warning bell rawn tih rik kan tum dawn nia. Member zahawm tak Pu 

Lalramliana Papuia i lo sawm ang.  

PU LALRAMLIANA PAPUIA :  Pu Speaker, hun min pek avangin ka lawm e. 

“The Mizoram State University Amendment Bill, 2026” kan House-a rawn luh tak avang 

hian, mimal ang leh Chhim lam MLA-te aiawhin lawmthu ka sawi hmasa a ni. 

He sorkar hian hmasawnna tluantling a awm theih nan leh mipuite mamawh a hriat avangin, 

hmalak tawhna pawh inenlet ngam khawpin rilru a hawng a. State University Headquarters 

Lunglei-a dah tura rawtna rawn luh leh ta hi, Zoram mipui kîlkhawr zawng zawngte beiseina 

leh duhthusam a ni a; kan hlim tlang hle a ni. 



He Amendment Bill-ah hian Headquarters sâwn chauh ni lovin, UGC norms nena inmil tura 

siamrem ngai leh hmaih palh awmte pawh uluk taka bilh tel vek a ni a, a lawmawm hle. 

Sorkarin ram bung hrang hrang mamawh mila hmasawnna a sem rual zung zung mai hi a ropui 

a; Aizawl chauh ni lo, Chhim lam (Siaha, Lawngtlai, Chawngte leh a chhehvel) tan pawh zirna 

hmunpui rawn hnaih phahna tur, thui tak thlir chunga ruahmanna siam a ni. 

Social media leh hmun hrang hranga mipui ngaihdan kan thlirin, he hmalakna hi Zoram mipui 

hian kan thlawp tlang hle tih a lang a. Chuvang chuan, he Bill hi House zahawm tak hian 

lungrual takin kan pass tlan ka beisei a; keipawhin he Amendment Bill hi ka support a ni tih ka 

tarlang e. 

SPEAKER :  Le, Member zahawmtak Pu RM Chakma ilo sawm ang.  

PU RASIK MOHAN CHAKMA :  Pu Speaker, ka lawm e. “The Mizoram State 

University Amendment Bill” sawiho a nih takah hian ka rilrua lang hmasa ber chu: Nikum 

lawka Act kan pass, implement hma hauhva amendment ngai leh si hi mak ka ti hle a ni. India 

ramah hetiang hi a awm vak pawh ka ring lo. 

Minister-in 'Balanced Development' a rawn sawi kha chu ka pawmpui khawp mai. Rorelnaah 

hian State pumpui hi kan ram a ni tih thinlunga vawn reng a, rilru zau tak nena hma lak hi a 

pawimawh a ni. State University Headquarters Lunglei-a a awm tur hi mimal tak pawhin ka 

lawm hle a. Nikum lamah pawh khan Chhim lamah thil tih ve deuh a ngai a ni tih hi kan lo 

sawi ve tawh a, mahse khatih lai khan Lunglei lam MLA-te hian ruling lampang an nih avangin 

min thlawp miah lo a nih kha. 

Vawiina ka thil thlir chu, he sorkar hian thil kalphung rintlâk leh nghet a nei lo lutuk hi a ni. 

Vawiina 'a dik' an tih kha naktukah 'a dik lo' an ti leh a, 'kan ti ang' an tih kha an ṭhulh leh mai 

zel a, mipui lu an tihai hle a ni. Nikuma kan sawiho lai khan Minister khan 'Technical' thilah 

Lunglei chu a la rem lo a ni a ti a; mahse, kum khat pawh a liam hmain infrastructure leh 

college-te a lo awm belh ta chiam em ni? Eng vanga chawplehchilha thlak leh nge an nih tih hi 

mipui hian kan hre duh a ni. 

Ka hlauh ber chu, nikuma 'technically not available' an tih kha, tunah kan pass leh ang a, a hnuah 

a zuzi leh mai ang tih hi a ni. Chuvangin, zirna lama hma kan sawn tak tak nan ngaihtuahna fîm 

nena hma lak a pawimawh hle. Mipui hian he sorkar kal dan phung rintlâk loh lutuk hi an ning 

tawh hle a, kum 5 a tlin hma chu an thlak thei si lo a, an khawngaihthlak hle a ni. 

Bill wind-up-naah hian, nikuma harsatna leh 'rem lo' an tih takte kha kum khat chhungin engtin 

nge a lo reh tak vek tih hi Minister hian fiah takin min hrilhfiah sela ka duh a ni. Chhim lam tan 

thil ṭha a nih dawn avangin ka thlawp a, mahse zuzi lova kalpui a nih erawh ka beisei tlat a ni. 

SPEAKER : Le a lawmawm e. Tunge han sawi leh ang? Minister zahawm tak Pi 

Lalrinpuii ilo sawm ang. 

Minister Pi Lalrinpuii thusawi kha, a dik lo lai leh thu nawn (repetition) te siamremin, Mizo 

ṭawng ziah dan dik (Standard Mizo) zuiin a hnuai lamah hian tawi fel takin ka rawn dah e: 

PI LALRINPUI, MINISTER :  Pu Speaker, ka lawm e.  

A hmasa berin, November 11, 2025-a Council of Ministers thukhawmin State University 

Headquarters hi Lungleia awm tura resolution an lo siam ta hi ka lawm hle a, lawmthu ka sawi 

hmasa a ni. 



He Amendment Bill chungchang hi chu a changtu Minister-in fiah takin a rawn sawi tawh a, 

sawi nawn vak ngaiin ka hre lo. Kum 2023-a ZPM-in rorelna kan chan tirh khan he University 

dinna tur Draft Bill hi Cabinet-ah kan lo chai tawh a. Khatih lai khan Aizawl-a dah tura lo 

tihtluk a nih tawh avangin, sorkar thar kan nih veleh khan han hnial nghal ngawt kha kan hreh 

deuh a, Bill kha pass a lo ni ta a ni. 

Amaherawhchu, hun a lo kal a, thil kan han zir chian hian Lunglei hi 'Second Capital' a nihna 

te kan ngaihtuah a. Aizawlah chuan MZU, NIT, ZMC, RIPANS leh zirna hmunpui dang tam 

tak a awm tawh a ni. Chuvang chuan, State University Headquarters hi chu Lunglei-a dah hi a 

rem ber a ni tih kan hre thar leh ta a, kan phur tlang hle a ni. 

Pu Speaker, i vei lama ṭhu (Opposition) te pawhin hei hi an duhthusam a nih kan rin avangin 

kan lawm a. Kum 2011 Census-ah pawh khan Aizawl dawtah Lunglei hi kan lian fal em em a; 

chuvang chuan, Lungleia Administration Department leh Headquarters awm hi a awm hliah 

hliah a ni. Lunglei hi zirna hmunpui a ni ṭhin a, kan Chief Minister zahawm tak tak Pu Laldenga 

leh Pu Thenphunga Sailo te pawh kha Chhim lama lehkha zir lo chhuak tawh an ni. Hetiang 

thutlukna ṭha kan siam thei ta hi lawmawm ka ti hle a ni. 

SPEAKER :  Awle, a awmawm e. Member zahawm tak Pu C. Lalrinsanga i lo 

sawm ang. 

 

PU LALRINSANGA RALTE :  Pu Speaker, ka lawm e. Nikum March ni 4-a he 

House-a kan sawiho tawh, “The Mizoram State University (Amendment) Bill, 2026” rawn lut 

leh nghal ngawt hi mak ka ti hle a ni. Khatih lai khan i veilama ṭhu (Opposition) hruaituten 

Lungleia awm a ṭulzia na takin an aupui a, mahse Lunglei bialtu MLA-te tumah khan Lunglei 

tan an auchhuak duh lo a nih kha. 

He sorkar hian 'Regional Imbalance' chhuanlama hmanga Amendment Bill a rawn put luh leh 

nghal hian, sorkar rintlâk lohzia leh 'principle' a neih lohzia a tarlang a ni. He Bill hi Chhim 

bial mipuite hmangaih vanga rawn lut ni lovin, hmuhsitna leh political goal atana hman mai 

niin ka hria a, ka rilru a na takzet a ni. 

Pu Speaker, Chhim bial mipuite hian Lungleiah State University thar hlak an phu a ni. Aizawl 

tana engkim ruahman vek tawh, 'Lunglei chuan a la tlin lo' ti a, 'Technical' taka official-te nena 

an zir chian tawh hnu, kum khat pawh tling lova thlak leh nghal ngawt hi a mak a ni. 

School/College pali-panga tal a ngai tiin Minister-in House-ah leh Party Office-ah a sawi tawh 

a; chungte chu tunah hian an lo awm belh ta em ni? Nge, a danah a lo awm reng zawk? Hei hi 

Minister-in min chhang sela ka duh a ni. 

Tin, he University atana post create tawh 21-te hi Lungleiah hian a chhawm phei vek dawn 

em? Notification-te hi tihdanglam leh tum a ni em? Research-base sorkar kan ni inti si, hetiang 

mumal lo taka Amendment Bill rawn put luh fo hi a fuh lo hle a ni. 

Aizawla engkim ruahman tawh, MINECO-a office hmun tur thlenga ruahman tawh kha 

Lunglei tiin hming kan thlak ringawt a. Hei hi hmasawnna tak tak ni lovin, side-office lek, 

'function' tak tak thei si loah kan chhuah ang tih ka hlau a ni. Chhim bial mipuite kan hmangaih 

tak tak a nih chuan, an tan a thar hlak i siam sak zawk ang u. 

Ka thu tawp nan, sorkar hian ngaihtuahna fîm hmang tawh sela, insawithiam nan 'Regional 

Imbalance' tih ang chite hi hmang tawh lovin, rintlâk takin hma la tawh sela ka duh a ni. 

Ka lawm e, Pu Speaker. 



SPEAKER :  A lawmawm viau mai. Kha, sawi tawh chinah khan kan thlawp 

thu kha a ni zel mai a. Kan Opp. Leader hi kan sawm tawh mai dawn em ni ang? Aw le. Member 

zahawm tak Pi Prova Chakma aw. 

PI ROVA CHAKMA : Pu Speaker, ka lawm e. Nikum March ni 4, 2025-a kan Proceedings-

te ka en hian, khatih laia ruling lam khan Lunglei-a Headquarters dah kha an lo duh lo hle a, 

Aizawl-a dah kha an thlawp zawk vek a nih kha. 

Vawiinah hian Aizawl atana kan lo pass tawh sa, Lunglei-a dah leh tur hian Amendment a rawn 

lut leh a. Thil ṭha tak a nih rualin, zawhna pakhat ka nei: "Ngatinge Aizawl ami tur hi Lunglei-

a kan dah dawn? Lunglei tan hian a thar hlakin kan din thei mai lo em ni?" Hei hi kan Private 

Resolution-ah pawh khan kan lo tarlang tawh a - Aizawla mi hi kaltlangpui ni se, chumi rual 

chuan Chhim bial mipuite tana State University thar Lunglei ah din ni bawk se tiin. 

Pu Speaker, Education-ah hian kum 24 zet ka lo thawk tawh a, ka ngen duh chu: "Zirna lamah 

hian politics game hmang lo hram ang u." Nikuma 'theih loh' an tih kha, kuminah 'theih' a lo ni 

leh nghal mai hi a mak hle a ni. Chhim bial mi ka nihna angin, Lunglei hian a thar hlakin 

University hi nei sela ka duhpui a, Aizawla mi sawn mai lovin a thar siam sak zawk ni rawh se. 

Tin, kan CM zahawm takin November 20, 2025-a Lunglei HPC meeting-a a lo tiam tawh 

bawhzuiin he Bill hi a rawn lut tih kan hria a. Hetianga kal paha intiam zung zung hi a 

hlauhawm thei khawp mai. Hmun dang, entirnan Champhai lamah te pawh lo dil ve ta sela, 

kan pe seng dawn em ni? Ka bialah te pawh hian College leh Higher Secondary School-te kan 

nei lo a, han dil ve ila min pe thei dawn em ni? He Bill chungchangah hian ngaihtuahna fîm 

zawk hmang turin ka rawn ngen a ni. 

Ka lawm e, Pu Speaker. 

SPEAKER : Minister zahawm tak, Pu B. Lalchhanzova, i lo sawm ang. 

 

PU B. LALCHHANZOVA, MINISTER :  Pu Speaker, ka lawm e.  

He Bill chungchang hi a neitu Dr. Vanlalthlana’n chiang takin a rawn sawi tawh a, thu tam tak 

sawi ka tum lo. Amaherawhchu, i veilama ṭhu (Opposition) ten, "Chief Minister-in Lungleiah 

kal pahin a va puang mai mai a ni," tia an sawi hi thudik a nih loh avangin sawifiah ka duh a 

ni. 

November 20, 2025-a High Power Committee (HPC) meeting neih hma khan, November 17-a 

Cabinet Meeting-ah hmanhmawh lo leh uluk zawka rel a ni a. Cabinet chuan, "Confidential-in 

dah ila, a hmunah ngei mipui hmaa puan ni rawh se," tiin a lo rêl tawh zawk a ni. Kha meeting-

ah khan Lunglei khaw mipui aiawh (prominent citizens) tam tak an awm a, Chief Minister-in 

State University Headquarters Lungleia dah a nih tur thu a puan meuh chuan, lawm avangin an 

biangah mittui a luang hial a ni. Chuvang chuan, sorkar hmasa hun laia 'work-order' sem kual 

ang mai maia min puh hi a dik lo hle a ni. 

Zirna hi a hlu em em a, Lunglei mipuite hian chawimawi an phu ka ti a ni. Southern Campus 

chungchangah te nasa takin an lo bei tawh a, HATIM te, Lunglei Government College leh J. 

Buana College-te pawh an awm a. Chhim lam mipuite'n zirna institute ṭha neih an duhna hi a 

zahawm ka ti a, hemi kawngah hi chuan thang an chhuah (achieve) hle a ni. 

Tin, sorkar hmasa hun lai chuan Lunglei hi a hla kan ti ṭhin a, mahse tuna kalphung thar mipui 

sorkar hnuaah hi chuan a hnai ta viau mai. Aizawl-Thenzawl-Lunglei kawngte hi a lo ṭhat 

chhoh zel phei chuan kan thleng zung zung tawh dawn a ni. Lungleia State University a din 



hian Chhim lam leh zual - Lai, Mara, leh Chakma ramte tan pawh zirna chanchin ṭha a thlen 

dawn a ni. 

Aizawl MLA kan nihna angin, Aizawl mipuite hian Lunglei hi kan thik miah lo. Chhim lam 

zirna a ṭhat chuan Zoram pumpuiin a hlawkpui dawn a ni. March 4-a kan thutlukna kha tunah 

kan thlak leh a nih pawhin, thutlukna ṭha zawk a nih phawt chuan thlak ngam hi ram roreltute 

zia tur a ni hrim hrim. Serkawn Christian Missionary-te’n kum 1903 aṭanga zirna hna an lo 

thawh tawhna hmun, Lungleia State University a ding tur hi thil lawmawm tak a ni. 

SPEAKER : Aw le, tunge sawi leh ang le? Aw, Member zahawm tak Dr. R. 

Lalthangliana. 

 

DR. R. LALTHANGLIANA :  Pu Speaker, hun tlem min pek belh ka duh a, a 

background tlem sawi a ngai a ni.  

 

Kei pawh Lunglei lamah tum eng emaw zat MLA in ka lo awm tawh a, zirna lama kan tuihalna 

hi a nasa hle a ni. Chuvang chuan, kum 20 dawn lai Chhim bial District-ten kan lo nawr tawh, 

MZU Southern Campus dinna tur kha sorkar liam taa Higher & Technical Minister ka nih khan 

ka hna hmasa berah ka nei a. Vawi tam tak Central Minister-te dawrin, D.O. letter-te ka thehlut 

a, tichuan January 11, 2020-ah MNF sorkar khan Southern Campus din phalna (Notification) 

kan nawr chhuak ta a ni. 

 

Pu Speaker, Southern Campus DPR pawh kum 2021 khan kan zuk thlen tawh a; 

amaherawhchu, Covid-19 hripui vangin Central leh Mizoram sorkarin harsatna kan neih 

avangin kan tihlawhtling hman ta lo a ni. Hei hi i dawhkanah hian kan hlawhtlinna 

(achievement) a ni tih hriat nan i lo kawl ve hrim hrim dawn nia. 

 

Tuna Bill lo luh dan hi kan chik hle a, mahse a hmunhma sawnna tur ringawt Amendment Bill 

a lo lut hi chu ngaihtuah chian a ngai a ni. National Education Policy (NEP) 2020 hian India 

rama Higher Education zawng zawng hi Multi-Disciplinary Institution nih vek a phut a. 

Institution lian pathum - Research-intensive University, Teaching-intensive University, leh 

Autonomous Degree Granting College-ah a ṭhen hrang vek tawh a ni. 

 

Tuna MZU-in affiliation min pek ṭhin hi research-intensive University an nih tawh dawn 

avangin an pe thei tawh dawn lo a. Chuvang chuan, sorkarin Amendment Bill a rawn put luh 

hian heng zawhnate hi min chhang sela ka duh a ni: 

1. October 10, 2025-a notification-a "School of Humanities, Economics, Engineering" tih 

ang chite, Aizawl tana ruahman tawh sa kha a nihna ang ang khan Lunglei ah sawn a ni 

dawn em? Justification awm lova a hmun sawn teh tawp hi academic spoil-na a ni thei 

a ni. 

2. Lunglei ah hian Multi-Disciplinary Institution hi khawi hmunah nge kalpui in tum? 

3. University hian infrastructure pawimawh - Auditorium, Exam Hall, leh Expert-te 

thlenna tur (Guest House) te a mamawh a; Aizawl tana kan siam kha sawlama va bel 

ve tawp khan a hlawhtling thei dawn em ni? 

4. Vice-Chancellor, Registrar, leh Finance Department-te hi khawiah nge an ṭhut ang? 

5. Post-Graduate zirna te hi hawn tel nghal a ni dawn em? 

University-a rei tak lo thawk tawh ka nihna angin, thil feasibility leh uluk taka ngaihtuahna tel 

lova inbel teh tawp hi chu Lunglei mi ka nihna angin hreawm ka ti a ni. Zoram mipuite leh 

intellectual circle-te hian min nuihzat ka hlau hle. 

A tawp berah, he Bill hi pass ta ila, engtikah nge hna tan a nih anga, engtikah nge peih anih 



ang? Kum 2035-ah chuan MZU-in affiliation a pe thei dawn tawh lo a, chuvang chuan State 

University hi kan mamawh hmanhmawh hle a ni. Mahse, nikum lawka kan pass tawh, kuminah 

kan amend leh nghal hian kan rorelna hi a 'naupang chhia' em aw tih a hlauhawm a ni. Ka lawm 

e, Pu Speaker 

SPEAKER : Aw le. Kha kan Member zahawm takin House-a paper a rawn pekah 

khan, hei a rei tawh viau mai a, January Ni 17, 2020 a ni a, hetah hian – ‘for setting up a new 

campus at Lunglei; the land for the new campus is required to be provided by the concern state 

government’ tiha ‘free of cost’ tih hi a chuang a, a curiosity-ah pawh min lo ngaihsak ula – Hei 

hi ram pek a ni em, tih kha…  

 

DR. R. LALTHANGLIANA :  A ram pawh kha, kan hunlai khan Lunglei North 

Assembly Constituency chhung Pukpui ram, kan VC leh khawtlang hruaitute’n phal takin min 

pe fel vek a, kan tihtur chin a State sorkar chuan kan ti viau a ni. Amherawhchu le, sawi tawh 

ang khan Mizoram University pawn theih tawp a chhuah lai khan hun khirh leh hun harsa a 

kan din lai a nih avang khan ministry of HRD khan harsat na a nei a; chuvang chuan, kum hnih-

khat lek chhung kha chuan kan peih hman ta lo a ni, tih kha ka’n report a nih chu. A ram kha 

chu kan hun laiin kan tifel thlap e. 

 

SPEAKER : Aw le. A lawmawm e. Tunah chuan Member zahawm tak H. Ginzalala 

ilo sawm ang. 

PU H. GINZALALA :  Pu Speaker, hun min pek avangin ka lawm e. 

Vawiina “Mizoram State University (Amendment) Bill” chungchang sawi hi ka tan chuan a har 

angreng khawp mai. He Bill hi ka dodal hauh lo a, ka thlawp (support) dawn a ni. 

Amaherawhchu, Lunglei lama kan dah ta mai hi Champhai bialtu ka nihna angin rilru a hlim 

rualin a hrehawmna lai a awm ve a ni. Champhai lam pawh hian kan beisei em em a, House-

ah ngei pawh hian kan lo au chhuahpui tawh ṭhin a nih kha. 

Champhai District-ah hian tunah hian projected population 1.5 lakh bawr vel kan ni tawh a; 

kan unau chhak lam aṭanga lo awm ve nen, 1.7 lakh vel kan ni chho thuai dawn a ni. Reiloteah 

2 lakhs kan tling thuai dawn a, chuvang chuan University hi kan phu ve hle chuan ka hria a ni. 

Vawiina Lunglei mipuite'n an nei thei tur hi kan lawmpui em em rualin, keini tan chuan 'ṭah-

nuih' a ni ber mai. 

House-ah hian 'Aizawl-centric' lutuk lova, 'Balanced regional development' kalpui turin ka lo 

au tawh ṭhin a. Kan hotuten ka thusawi ngai pawimawha hetianga hma an rawn la hi ka lawm 

hle a ni. Chutih rualin, Champhai mipuite tan pawh beiseina kawl a ên ngei ka beisei a ni. 

Lunglei lamah chuan Polytechnic changtlung tak kan nei tawh a, Engineering College ṭha tak 

kan pe bawk a, tunah State University kan han pe leh bawk a, a lawmawm khawp mai. 

Champhai lam erawh chu ITI building chhe deuh, la maintain loh kan nei a; Polytechnic 

building pawh function lova ding reng kan nei bawk. Hengte tal hi chu hman ṭangkai vat 

(function) a nih ka phut ve a ni. Education sector chauh ni lo, health sector-ah te pawh 

hmasawnna kan mamawh a, a bik takin Artificial Intelligence (AI) zirna ṭha tak Champhai 

lamah hian kan phut ve a ni. 

Pu Speaker, i veilama ṭhu (Opposition) member zahawm tak Pu Thangtea thusawi kha ka helh 

deuh a. Lungleia kan University pek tur hi 'duplicate' angin a sawi a, a pawi khawp mai. 

Duplicate kan pe dawn lo; kan State-in a phak tawk original, a ṭha ber kan pe dawn a ni. …  



[Interruption] 

(Dr. R. Lalthangliana :  Pu Speaker, ka sawi awmzia kha a man lo niin ka hria. ‘Aizawl 

kawr hak kha Lunglei hak tawk a ni lo thei a..’ tih zawk kha a ni a. A ngai ngaia khatia tih tawp 

kha chu; chhim lampang a hmuh dan kha a fel lo a ni. Kha kha an chian a ngai. Lunglei kawr 

hak leh Aizawl kawr hak a inang thei lo. Chuvang chuan, khatiang justification awm si lo kha 

chu amendment bill atthlak tak a ni.)  

 

[Speaker-in a thusawi lai chhunzawm tir turin member dangte a ngen a.] 

 

Pu RM Chakma khan a ngaihthlak dan lo thiam se; ‘kan sorkar hian rilru a thlak zung zung e’ 

a rawn ti ve bawk a. Hei, insak te pawh chhut chhiat a tam poh leh a nalh ting mai a ni. Kei 

pawhin ka sa thin a….  

[Interruption] 

(Pu Lalchhandama Ralte, Opp. Leader :  Pu Speaker, kan member hian a rawn 

windup ta nge, member dangte thusawi react tur a ni em? Champhai aiawhin a windup tihna 

em ni aw?) 

 

(Speaker : Aw le, a rilrua awm te chu a sawi ve bawk ang chu. I ngaithla zel ang u.) 

Pu Speaker, minute khat vel ka'n hmang leh lawk ang e. 

Rilru kan thlak zung zung a ni lo a, thil ṭha zawk kan zawng a ni zawk. Chuvangin, Lunglei 

lam mipuite rilru kan tihnat ka hlau khawp mai. Lunglei leh a chhim tawp hi 'Gateway to North-

East India' (Guwahati dawttu) kan tih theih tur khawpin kan hawi dawn a ni. Education sector-

ah hma kan la a, KMMTP (Kaladan Multi-Modal Transit Transport Project) te a lo hlawhtling 

chho bawk ang a, he State University hian infrastructure dang tam tak—kawngṭha leh 

hmasawnna dangte a rawn hip (invite) luh ka beisei a ni. 

Tin, he University-in a mamawh em em tur, Airport ṭha tak chhim lama siam dan kan hotute nen 

kan zawng mek bawk a. Mizoramah hian Airport survey theihna hmun pahnih kan nei a, pakhat 

chu Champhai (khawchhak lam) niin, pakhat dang leh chu Chhim lamah hian a ni dawn a ni. 

Mualcheng-ah sawn Airport tur hmun ṭha tak kan nei a, Lengpui Airport (2.5 km) aiin a runway 

pawh a thui zawk thei dawn a, 3 km zet a ni thei dawnin technical mite'n an sawi a ni. Tunah 

hian survey thuak thuakin concept paper pawh buaipui mek a ni a. He Airport leh State 

University te hi a inhnaih thei a nih phei chuan Chhim lam hian hmasawnna nasa tak a hmu 

dawn a ni tih ka finchhuah duh a ni. 

A tawp nan, Champhai lam pawimawhna hi ka’n sawi leh hram ang e. Kan unau, Chin State-a 

awmte hi engkimah kan bial (catchment area) an ni a. Zirna leh hriselna kawngah te Champhai 

hi an innghahna ber a ni. Chin State population hi a tam tham hle a, tuna an buai vanga kan 

hnena lo bel tute pawh kan kep tel a ngai a ni. Chuvangin, Champhai kan tihchangtlun hian kan 

unau raltipuite tan pawh a ni tih hriain, kan sorkar hian Champhai tana policy ṭha tak a neih 

chhoh zel ka beisei a ni. 

Ka lawm e, Pu Speaker. 

SPEAKER : A lawmawm e. Dar 1:00 minute 10 dawnin a pel a. Luhkhawm leh hun 

hi dar 2:00 pm kan ti dawn nge, 2:15 pm? (House-in dar 2:00 a remti a.). Aw le. Kan chawl 



rih ang a, dar 2:00 pm ah kan thukhawm leh dawn nia. 

 

[Recess] 

[2:00 pm] 

 

SPEAKER : Aw le. Member zahawm tak Lt. Col. Clement Lalhmingthanga i lo sawm 

ang. 

 

LT. COL. CLEMENT LALHMINGTHANGA :  Pu Speaker, ka lawm e. 

Champhai bialtu kan nihna angin he Bill chungchangah hian thu sawi ve ka duh a ni.A hmasa 

berin Lunglei bialtute leh mipuite lawmpuina sang ber ka hlan phawt a ni. Kan lawmpui em 

em rual hian, Champhai pawh hi Mizoram khawpui pawimawh, 'Zo Khawpui' tia kan hriat leh 

kan Mizo history-ah pawh kan pi leh pute chhuahna (Chhinlung chhuak), thih hnua thlarau 

pialral kalkawng (Rihdil, Hringlang Tlang, Lungloh Tui) awmna a nih avangin kan ngaihthah 

thei lo a ni. 

Lunglei hi Mizoram khawpui pahnihna (2nd Capital) a nih angin, zirna in pui Headquarters a 

dawng tur hi a phu hle a. Chutih rualin, Champhai District-a bial pathum (North, East, leh 

South) leh Khawzawl lam mipuite tan pawh hian, Champhai-a State University Headquarters 

awm ve tura kan lo ngenna kha a la lian hle a ni. Mahse, tunah Lunglei lama awm tura 

ruahmanna a lo awm takah chuan kan lawmpui hle a. He hmalakna hi hmasawnna sem zai 

(Decentralization) kawng dik a ni tih ka hria. 

Prime Minister zahawm takin Gujarat Chief Minister a nih laia a sawi tawh angin, hmasawnna 

hi khawpui chauhva innghat lova thingtlang lamah a pem chhuah zawk hian ram pum 

hmasawnna (Overall Growth) a thleng thei a ni. Tuna kan sorkar pawh hian Aizawl chauh ni 

lova hmun dang min ngaihtuah sak hi a lawmawm hle. Aizawl hi a tawt (saturated) tawh em 

em a, Decongestion (khawpui tih thawlna) atan hian hmasawnna hi ram hmun hrang hrangah 

kan sem darh a ngai a ni. 

Lunglei chu Zoram kawtchhuah a nih angin, nakinah Zorinpui leh Railway-te a lo thlen chhoh 

phei chuan hmasawnna nasa tak a keng tel dawn a. Chutiang bawkin, Champhai lam pawh hi 

India sorkar 'Act East Policy' tipuitlingtu, Myanmar border corridor pawimawh tak a nih 

avangin develop a ngai hle a ni. 

Champhai hi sik leh sa a nuamin Tourist Destination ṭha tak a ni a, kan hnam culture zirna 

hmun atan pawh a remchang em em a ni. Chuvang chuan, Lunglei hnua kan dawt leh tur chu 

Champhai ngei ni sela, nakin zelah phei chuan Eastern Campus-te pawh min ngaihtuah sak leh 

ngei ka beisei a ni. He Bill hi thlawp chungin, kan House zahawm tak hian pass ngei sela ka 

duh a ni. 

SPEAKER :  Aw le; Member zahawm tak Pu K. Hrahmo i lo sawm ang. 

PU K. HRAHMO :  Pu Speaker, ka lawm e. Sawi loh ka tum zet na a; tun hma aṭanga 

kan lo beisei tawh, Mizoram State University Lunglei-a dah tura hma lak a lo ni ta hi a 

lawmawm em avangin lawmthu sawi turin ka lo ding a ni. Chhim lam MLA ka nihna angin 

kan State sorkar chungah lawmthu ka sawi hmasa duh a ni. Amaherawhchu, thil pakhat ka thil 

hriat hi a dik nge dik lo tih ka hrethiam chiah lo a. Thingtlang, internet awm lohna hmun ka 

tlawh laiin tlangval pakhat hian, "ZPM sorkar a chhe dawn a ni," tiin min rawn hrilh a. A chhan 

ka zawh chuan, "Lunglei lam MLA-ten State University kha Lungleia dah an phut a, an dah 

loh chuan ban (resign) vek an tum a ni," tiin min hrilh a. A tukah chuan, "Cabinet meeting-in 

Lungleia dah turin a rêl ta a, an bang leh dawn lo," tiin a rawn sawi leh a ni. Chuti a nih chuan, 

Mizoram State University Lungleia dah a lo ni ta hi Chhim lam mipuite hmangaih vang leh 



duhsak vang a ni lo ang a, sorkar humhim nana thutlukna siam a ni em ni ang tih ngaihdan a lo 

awm thei a ni. Hmasawnna thlen duhna thinlung tak tak aṭanga chhuak a nih lohva, 'resignation' 

vanga dah a nih chuan a pawi ka ti hle a ni. He thu hi a dik nge dik lo tih chu Lunglei lam 

MLA-te hian thudik min hrilh duh pawh ka ring lo a, chuvang chuan thudikah ka ngai ta mai a 

ni.  

 

Pu Speaker, thil lawmawm tak chu a ni tho a. Session hmasa lama he Bill kan sawiho lai pawh 

khan Lungleiah dah turin kan nawr ve nasa hle a. Chhim lam (Lunglei aṭanga thlang lam) MLA 

12 kan awm a, paruk Ruling (ZPM) leh paruk Opposition kan ni a. Ruling MLA-te kha an ṭan 

tlat avangin kha tih lai khan dah theih a ni loah ka ngai a. Mahse, tunah lungrual takin kan lo 

kal tlâng ta hi a lawmawm hle a ni. 

SPEAKER :  Member zahawm tak Dr. K. Beichhua i lo sawm ang. 

 

DR. K. BEICHHUA :  Pu Speaker, ka lawm e. A hmasain, beiseina nena kan lo thlir 

reng tawh, Lungleia University awm tur hi a lawmawm ka ti hle a. Sorkar 'efficiency' 

(chakna/felna) tlakchham avanga he thutlukna hi lo awm thut a nih pawhin, keini tan chuan thil 

lawmawm tak a ni tho mai. 

 

Chhim lamah MLA 12 kan awm a, Minister pakhat chiah kan nei a. Nikum lama he Bill kan 

sawiho lai khan Lungleia dah ni se tiin Pu Nguna te nen theihtawp kan chhuah a. Khatih lai 

khan Lunglei lam MLA zahawm takte kha sorkar thutluknaah khan an lungawi em em mai a. 

An lungawi dan kha va tawmpui ve chak viau mah ila, kha tih lai kha chuan ka tawm ve thei 

tlat lo a ni. Amaherawhchu, vawiinah chuan an lo 'piangthar' ta vek hi a lawmawm hle a, 

Pathian hnenah pawh lawmthu sawi tlak hial a ni. 

He Amendment Bill-3 Sub-section-5 hi ka en a, a lawmawm hle mai. Mahse, hetiang 

hmanhmawh lutuka Amendment kan siam zung zung hian he House zahawmna leh ropuina hi 

a tinep palh ang tih ka hlau a ni. Bill emaw, Amendment emaw kan siam hian House zahawmna 

hi kan ngaihtuah tel zel a pawimawh khawp mai. 

Governor zahawm takin he sorkar hi a 'efficient' (a chak/a tlingtla) tiin a chhuang viau a. Mahse, 

sorkar efficiency tehna chu thil tih hma a 'seriousness' (thutakna) leh 'deep concentration' (uluk 

taka ngaihtuahna) hi a ni tur a ni. A tirah pawh kan sawi tawh kha—Aizawl hian University hi 

a zo (accommodate) dawn em? Kan traffic dinhmun te thlirin Aizawl tan pawh hian thil ṭha ber 

a ni em? Chuvang chuan vawiina Lunglei lama kan sawn ta hi a ropui hle a ni. 

He sorkar hi Amendment siam kawngah hian a zei bawk a, a hming pawh 'implement' 

(tihpuitling) hmain kan 'amend' (siamṭha) leh nghal a nih hi. Nikumah Aizawl kan ti a, kuminah 

Lunglei kan ti leh a; nakumah phei chuan implement hmain kan amend leh ang a, Siaha-ah 

emaw Lawngtlai-ah emaw, Champhai-ah emaw a lo awm leh thut ang tih pawh a sawi theih 

miah loh a ni. 

Ram leh hnam tana thawk kan ni a, kan hmingṭhatna leh hmingchhiatna chu kan kuta awm a 

ni. Thil kan tih dawn hian 'Look before you leap' (I zuan hmaah i tlakna tur en rawh) tih kha 

kan hriat a ngai a ni. A tir lama kan ngaihdan kha ngaihdan dik a lo ni tih a lang ta a. Sorkar 

anga kan inthlahdahna lai erawh hi chu pawi ka ti a, kan kal zelnaah repeat (nawn) tawh loh 

hram kan tum dawn nia. 

Ka lawm e, Pu Speaker. 

SPEAKER :  A lawmawm e. Tunah chuan, Member zahawm tak Prof. Lalnilawma i 

lo sawm ang u. 



 

PROF. LALNILAWMA, MINISTER :  Pu Speaker, ka lawm e. He Bill 

Amendment sawiho mek hi awlsam tea pass theih ka rin laiin, kan sawi thui ta phian mai a. 

Kan lawm thu kan sawi rual hian 'mahse' kan ti leh ṭhinkha mak ka ti deuh a ni. Engpawh nise, 

tlem han sawi fiah ve ngai a awm niin ka hria. 

 

A hmasain, "Mizoram State University din hi kan tlin em?" tih zawhna a awm thei a. Kan sum 

leh pai dinhmun thlir chuan tunah hian kan tlin rih lo a ni. Amaherawhchu, NEP 2020 boruakin 

min tur a, kan hmakhua kan thlir a ngaih avangin he Bill hi kan pass ta a ni. Member ṭhenkhatin 

kan University din tur 'nature' hi an hmu sual deuh em aw ka ti a. Hei hi hmun khata MZU 

Campus ang emaw, State dang University campus lian tak anga vawi leh khata in-develop nghal 

tur a ni lo. 

A nature tak chu hei a ni: Headquarters a awm ang a, a hnuaiah chuan Cluster of Colleges kha 

School-wise in kan kal tir ang. Multidisciplinary college hrang hrang kha khatah khan a 

khaikhawm mai dawn a ni. A tirah khan infrastructure leh tui leh eng a awm remchan zawk 

avangin Aizawl-ah Headquarters chu ni se kan ti a. Regional imbalance sut kian duh viau mah 

ila, kan economy-in a tlin loh avangin khawpui bawk kan thlang leh hrih a ni. 

Amaherawhchu, Cabinet meeting-ah te pawh Aizawl loah din thei ila tih hi ka rilruah a lian em 

em a. Nikumah kan pass tawh a, mahse 'second thought' (ngaihtuah nawnna) kan nei a, Lunglei-

ah Headquarters sawn hi a ṭha zawk ang tih thutlukna kan siam ta a ni. Hei hi thil huaisenthlak 

tak a ni a, sorkar efficient loh vang ni lovin thil ṭha zawk tura kan hriat vanga siamṭha kan ni. 

University thar din tur hi engtikah mah vawi leh khatah a puitling nghal ngawt lo. MZU pawh 

kha a tirah chuan Chaltlang leh Chanmari-a in luahin an in-develop chho a ni. Chutiang bawk 

chuan Lunglei-ah Headquarters kan sa ang a, a hnuaiah Cluster of Colleges-te kan la siam chho 

zel ang. Lunglei-a kan college-te pawh 'multidisciplinary' tlin nghal lo mah se, a tahtawlin kan 

develop zel dawn a ni. 

Tin, Pu Thangtea hmalakna Southern Campus chungchang kha tlem sawi fiah a ngai a. Khami 

kha 'permission' puitling a la ni lo a, 'in-principle approval' chauh a ni. Central sorkar khan, "A 

tharin campus kan rawn din lo ang, in 'existing resource' (in neih sa) hmangin in din thei a nih 

chuan din rawh u," min ti a ni. Infrastructure siam nan central-in sum min pe dawn lo a, HEFA 

(Higher Education Financing Agency) loan hmanga tih tur a ni a, kha kha kan State-in kan tlin 

rih lo a ni. 

Chuvang chuan, vawiina he University Headquarters Lunglei-a kan dah ta mai hi a lawmawm 

hle a ni. Member zawng zawng pawh hian kan lawm tlang vek tih ka hria a. Sorkar efficient 

loh vang ni lovin, thil ṭha zawk tura kan hriat vanga thutlukna siam kan ni tih hriain, hlim takin 

i pass mai ang u. 

Ka lawm e, Pu Speaker 

SPEAKER : Member zahawm tak, Pu T. Lalhlimpuia i lo sawm ang. 

 

PU T. LALHLIMPUIA :  Pu Speaker, ka lawm e. Mizoram State University Bill 

2.0 kan sawi ho thei ta hi a lawmawm ka ti hle mai. Nikuma he Bill kan sawi laia kan ṭawngkam 

chhuak leh tuna thil thlengte ka thlir let hian, he sorkarin siamṭhatna hun min pe leh hi a 

lawmawm ka ti a ni. 

Education hi ram dinchhuahna a nih avangin kan mamawh ṭheuh a. Khaw hrang hrang leh bial 

hrang hrangte hian kan mamawh em avangin he University hi mahni bialah ṭheuh neih kan duh 



a, tumah indem tur kan awm lo. Chutih rual chuan, sorkarin priority (dah pawimawh hmasak) 

a siamnaah hian kan dinhmun min hriatthiampui turin ka ngen bawk a ni. 

12th Finance Commission aṭanga 15th thleng khan College tihchangtlun leh a thar dinna tur 

hun ṭha tak tak a liam tawh a. Tunah 16th Finance Commission kan lut dawn a, NEP 2020 hian 

min nawr ve bawk si a. Sorkar hmasate'n hma an lo lak lohna avangin hmanhmawh taka kan 

chet a ngai ta a ni. Nikuma Aizawl kan tih pawh kha Lunglei ṭan loh vang ni lovin, dinhmunin 

a nawr (compel) vanga thutlukna siam a ni. 

Tuna kan dinhmun hi "necktie thawl deuh awrh, mahse kawr nghawng tawt em em hak" ang a 

ni a. Kan dinhmun a tawt hle na a, mahse Lunglei hi sorkar hmasa aṭang khan 'duplicate' ang 

chauha treat kan ni ṭhin a; kan kawng te, Engineering College te, leh Southern Campus te kha 

a 'duplicate' vek a ni. Mipuite'n RTPCR khawl pawh a hlamzuih leh an hlauh avangin, MLA 

pali te hi thih ngam khawpin min nawr a ni. Regional imbalance a nih rual hian, Lunglei hi 'fa 

suala' chhuah kan nih tawh avangin kan chan tur tam tak kan lo hmu tawh lo a, chu chuan 

vawiina kan awm dan hi a rawn hring chhuak a ni. 

Finance dinhmun harsa tak karah leh Finance Commission-ah University tana fund sanction 

tur a awm tawh mang loh laiin, NEP-in min nawr avangin he thil hi kan ti lo thei lo a ni. 

Affiliated College an awm tawh dawn loh avangin State University neih ngei a ngai a ni. He 

Bill hi Chhim lam tan chuan thu mawi tak a ni a, mahse sorkar tan erawh homework lian tak a 

ni mek. Kan Higher & Technical Education Minister leh Chief Minister, he hna min lakpuitute 

chungah lawmthu ka sawi a ni. 

He University hi Cluster Approach-a kalpui tur a nih avangin, hmun khata MZU Campus anga 

building zawng zawng awm tur kha a ni lo a. District tinin advantage kan nei vek dawn a ni. 

Chuvang chuan district dangte pawh hian "Lunglei-ah a awm a, kan chân vek" ti lovin, he Act-

in a tum hi min hriatpui sela ka duh a ni. Opposition (i veilama ṭhute) pawh hian an tihtur dik 

tak, lungawi lo anga lan kha an ti ve a nih hi. 

He Mizoram State University Bill Amendment pathum hi ka thlawp a, House-ah hian pass ngei 

turin ka rawn thlawp a ni. 

Ka lawm e, Pu Speaker. 

SPEAKER : A lawmawm e. Tunah chuan Member zahawm tak Er. H. Lalzirliana ilo sawm ang. 

PU H. LALZIRLIANA :  Pu Speaker, ka lawm e. 

 

Vawiina ‘The Mizoram State University (Amendment) Bill, 2026’ lo lut kan sawiho mek hi a 

content a tam lo hle a. A tawi tek tawk hle na a, a thak ṭha hle thung niin a lang. Sorkar hian he 

Amendment siam nan hian 'justification' hrang hrang - Regional Imbalance sut kian nan te, 

Chhim mipuite duhsak vang te, De-centralization of Administration kalpui duh vang te, leh bial 

mipuite nawrna avang tein a rawn sawi a. Mahse, hengte hi justification mumal leh pawm tlak 

takah ka ngai lo a ni. Kan ngaihtuahna hmasa ber tur chu, ‘The Mizoram First’ (Mizoram 

hmaihruai) tih hi ni sela, engtik lai pawha min drive-tu tur a ni tur a ni. 

 

Minister zahawm takin Chhim lama an zin thu leh surprise an duh vanga tuman an hriat loh thu 

a sawi a. 'Transparent Government' (Sorkar tlangpui) kan in-ti a nih chuan, khawnge tlangpuina 

chu a awm tak? 'Chupke-chupke' (a ruka) thil va tih leh surprise tum kha sorkar hmalak dan tur 

a ni em? Governor meuh pawh dik tluan tling lo kan sawi tir leh em ni aw ka ti a ni. Lunglei 

Headquarter a ni tur hi kan lawmpui em em a, Chhim lam hi kan mithiam leh politician ropui 

tak tak lo chhuahna a nih avangin kan chhuang hle a ni. He Bill lo luh aṭanga kum khat pawh 



a la liam hmain amend (siamṭha) leh nghal ringawt hi a fuh lo kan ti a. Management-ah chuan 

‘Change is the only constant factor’ an ti ṭhin a, thil inthlak reng chu a thiang teh meuh mai. 

Mahse, sorkar hian 'Research-based' (zir chiannaa innghat) sorkar kan ni kan in-ti a, khawnge 

kan researcher-te kha an awm tak? De-centralization leh Regional Imbalance-te hi engah nge 

a hma khan an lo ngaihtuah thlen loh? Nikum March 4-ah nasa takin he House-ah hian kan 

sawiho tawh a, chutih lai pawh chuan hengte hi kan sawi chhuak tawh. Mahse, khatih lai khan 

kan bengkhawn tlat lo a nih kha. Dan thar hman hma hauh leh kum khat pawh tling lova amend 

leh ngai hian kan 'seriousness' (thutakna) a ti-nep hle a ni. NEP 2020 hian min nawr avanga 

Mizoram State University hi din ngai a lo ni ta a. Mithiamte zir chianna aṭangin MZU ringawt 

hi kan khamkhawp ta lo a, University dang neih belh hi kan mamawh tawh hle a ni. He 

University hi kan hnam rohlu tur a ni a, uluk taka umzui tawh a ni. 'Cluster System' hian 

advantage tam tak a nei dawn a, a din chhuah hunah chuan Champhai leh Western Campus 

(Aspirational District kan nihna angin) te pawh kan la mamawh hle dawn a ni. 

 

A tawp nan, kan thupui ber tur chu ‘The Mizoram First’ a ni. Lungleia MSU dah hi ram tan a 

ṭha ber a nih chuan dah ni mai rawh se. Mahse, kan tlin tawk leh kan sum dinhmun kan thlir 

hmasak a ngai a ni. Aizawl a mi hi kan pass tawh ang khan ṭan phawt ila, nakina sawn a ṭul a 

nih leh kan sawn zawk mai dawn lawm ni? Sorkar hian 'Amendment' mai mai ni lo hian, a thar 

hlakin Lunglei tan liau liau ti sela chuan i veilama ṭhute (Opposition) pawh hian phur takin kan 

pass-pui tur a ni. Ka lawm e, Pu Speaker. 

 

SPEAKER :   Tunah chuan member zahawm tak Pu V. Malsawmtluanga ilo sawm 

ang.  

 

PU V. MALSAWMTLUANGA :  Pu Speaker, ka lawm e.  

 

‘The Mizoram State University (Amendment) Bill, 2026’ hi ṭha ka ti hle a. He Bill khelh tura 

House-ah ka ṭhu thei hi ka bial mipuite chungah ka lawm a, Lunglei khua leh tui ka nihna angin 

ka hnuk a ulh hial a ni. Bill hi tlawmngai taka thlawp mai ka tum laiin, i veilam (Opposition) 

atanga lawm hlei thei lo leh a pawr lai zawng talh te an awm avangin, Lunglei in-pui nghaktu 

(High Power Committee Chairman) ka nihna angin tlem han sawi zau ka duh a ni. 

 

Pu Speaker, ni 20.11.2025 khan kan Chief Minister leh Minister Pu B. Lalchhanzova te 

Lunglei-ah rawn kalin, State University chu Lunglei-ah a nih tur thu an rawn puang a. Khami 

ni khan Lunglei mipui kan au a, mittui hlim avangin a tla a ni. Pathianin Chhim mipui tan 

Vantirhkoh min pe-ah kan ngai a, Kohhran hrang hrangin zing ṭawngṭainaah an lo dil ṭhin a ni. 

Hemi zan hian Lunglei MLA aiawh leh High Power Committee Vice Chairman ka nihna angin, 

lawm avangin ka mu miah lo a, “Halleluiah Amen! Lalpa, kan lawm e,” tiin ka tlaivar a ni. 

Mahse, hetianga thil ropui kan hmuh laia a thalo lai lo zawn talh tum kan awm hi chu a zialo 

ka ti hle. 

House-ah hian Education hi politics khelh nan kan hmang tih ri a awm a. Keini ZPM sorkar 

chuan education hi politics khelh nan kan hmang lo. Sorkar hmasa hunah kha chuan zirtirtu, 

party flag nena campaign-pui te pawh kan hmu a, chu chu politics khelh nan hmang chu an ni 

zawk. 

Draft Committee-in ni 10.8.2023 khan Aizawl-ah dah turin an lo ruahman tawh a. Mahse, 

nizanah MNF MLA parukin Private Resolution rawn luhin, Aizawl-a awm tura pass tawh kha 

kalpui ni se an rawn ti leh hi a mak ka ti a, ka na tak zet a ni. Lunglei mipuite hian tun hnai 

maia University hi buaipui kan ni lo. Kum 2008 aṭang tawhin NGO-te leh MZU Sub-

headquarters te nen Committee lo din tawh a ni a. 2011-ah Southern Campus dinna turin 

Concept Paper te pawh Rev. Dr. K. Thanzauva kaihhruaina hnuaiah siam a lo ni tawh a ni. 



Sorkar kal tawh hrang hrangah mipui an lo au tawh a, chu chu hria sela ka duh a ni. 

Hriatsual pakhat chu - he University hi Lunglei ta chauh emaw, Chhim ta chauh emaw a ni lo. 

Map-ah thlir ila, hmun laili taka awm a ni a, Mizoram ta vek a ni. ZPM sorkar hnuaiah Airport 

te, kawng ṭha leh rel te a lo luh hunah chuan khawchhak leh khawthlang, chhim leh hmar 

aṭangin awlsam takin a kal theih vek dawn a ni. Tunah 'Cluster Model'-in bul kan ṭan a, sorkar 

sum dinhmun a ṭhat zual hunah chuan Campus pui tak pawh kan la nei ang tih kan thlir a ni. 

Aizawl mipui pawhin min lawmpui hle a ni. Aizawl-ah chuan NIT, RIPANS, ZMC, MZU leh 

zirna in ropui tak tak a awm teuh tawh a. He University hi 'Chhim' ta chauh ni lovin, Mizoram 

kawtchhuah thleng phak, ram pawn leh foreigner-te thleng pawha rawn zirna tur a nih kan 

beisei a ni. 

A tawp nan, he Bill buaipuitu Officer-te, Minister-te leh Drafting Committee-te chungah 

lawmthu ka sawi a. H&TE Minister hnenah ngenna ka nei duh a: Drafting Committee 

pawimawh zualah te hian Lunglei lama kan mithiam leh prominent person-te min han tel sak 

ve sela tih hi ka ngen duh bawk a ni. He Bill hi ka thlawp tlat a ni. Ka lawm e, Pu Speaker. 

SPEAKER :  Aw le. Tunah chuan member zahawm tak Pu Lalmuanpuia Punte i lo 

sawm ang.  

PU LALMUANPUIA PUNTE :  Pu Speaker, ka lawm e.  

Nichina Mamit Bialtu MLA zahawm tak Pu H. Lalzirliana’n "Mizoram tana ṭha ber chu a ṭha 

e," a tih kha keipawhin ka thlawp hle a. Mahse, Mizoram tana ṭha ber chu - engthil thar mah 

Aizawl-ah dah tawh loh hi a ni tawp mai. 

Aizawl hi a tawt lutuk tawh a, engmah kan zo tawh lo. Tunlai khawvelah e-file te kan hmang 

chho tawh a, Directorate level zawng zawng hi District Headquarter hrang hrangah dah darh 

vek ila a ṭha ang. Engkim Aizawl-a awm lohva theih lohva kan ngai tlat hi 'Aizawl-centric' 

lutukna a ni a, hei hian Mizoram min tichhe mek a ni. Chuvang chuan tuna Mizoram State 

University (MSU) Lunglei-a dah tumna hi a lawmawm ka ti em em a. Lunglei a nih loh pawhin 

Serchhip te, Mamit te pawh a ṭha vek—Aizawl a nih loh hrim hrim khan ram tan a ṭha a ni 

tawp mai. Aizawl lo ro roah chuan Lunglei hian a phu ber bawk. 

I ding lama ṭhute (Opposition) hian sorkar hmasain Aizawl-a awm tura an lo tihfel tawh thu leh 

kan rilru kan thlak thut thu sawiin min dem a. Mahse, sorkar hmasa lama awm, tuna i veilama 

(Opposition-ah) ṭhu member-te vek hi an ni rilru thlak thut zawk chu. Sorkar thar a lo pian hnu 

hian an rilru an thlak thut zawk a nih kha. Chuvang chuan keini min dem vak tur an awm lo. 

Lunglei lam hi an ngainep hrim hrim a. RTPCR khawl (Covid laia mi) ṭha tak an pek pawha an 

vuah sak duh loh kha i veilama ṭhute sorkar lai kha a ni. Education hi politics khelh nan kan 

hmang niin min dem a, mahse anmahni zawk hian an hmang a ni. An sorkar laiin Aizawl-ah an 

ti a, kan sorkarin Lunglei-a dah kan tum takah hian lawm tak tak miah si lovin, lawm der angin 

an insiam a. An lawm lo tih hi an sawi ngam bik chuang lo, an lawm loh ngam chuan Lunglei 

lama kan Bill hi rawn oppose (do) sela, mahse an ngam dawn chuang lo tih kan hria. Chuvang 

chuan an lo sawisel kual mai mai a ni. 

'Research-based' kan nih loh thu an sawi a, mahse kan research char char hnuah sawlam 

(Lunglei) a ṭha zawk tih kan hmu a ni. 'Transparency' chungchangah leh lek phei chuan, Bill 

put luh hma hauhin nikumah kan Chief Minister-in a lo puang tawh a, hei aia 'transparent' 

(tlangpui) hi a awm leh tawh chuang lo vang. 



Sawi thui a ngai lo, Chhim lam tihchangkang ve nan te, kan mithiam leh politician hmasa tam 

tak lo chhuahna Lunglei hian he University hi a phu ber a. Kan sorkarin hma a lo la hi a 

lawmawm ka ti a, he Bill hi ka thlawp tlat a ni. Ka lawm e, Pu Speaker. 

[Hon. Deputy Speaker-in Chair a la a.] 

DEPUTY SPEAKER :  Le, sawitur dang kan awm leh em? Aw Pu R 

Rohmingliana, Thorang bialtu i lo sawm ang u. 

 

PU R. ROHMINGLIANA :  Pu Deputy Speaker, ka lawm e. ‘The Mizoram State 

University (Amendment) Bill, 2026’ hian Section 3-na a rawn amend (siamṭha) a, sub-section 

(5)-naah “The Headquarters of the University shall be at Lunglei” tih a rawn chuang ta kuau 

mai hi a ropui hle mai. 

Nikum lawkah he Bill hi he House-ah hian kan sawiho tawh a. Khatih lai khan NEP 2020 

bawhzui nana kan neih ngei ngei a ngaih thu kan sawi a. Mahse, kan pass tak 'Act' (Dan)-ah 

khan a hmun tur chu Aizawl a lo ni ta a nih kha. Kum khat pawh a liam hmain 'Amendment 

Bill' a rawn lut leh ta hi a lawmawm rualin, thil pakhat ka zawt duh a ni: Kan thu hi kan zuk 

leh mai ang em? Nakin lawkah Champhai, Mamit, Kolasib leh Serchhip lamin "Keini pawh 

min amend-sak ve rawh u," rawn ti sela, he Session Hall-ah hian kan sawiho leh mai ang em? 

Pu Deputy Speaker, State dangah chuan State University hi pakhat aia tam an nei ṭhin a. Kan 

neih chhun tur hi Lunglei-ah a awm tawh dawn a nih chuan, sawn tawh loh tur a ni ang tih kan 

Minister zahawm tak hian a wind-up hunah min tiam thei ang em? Tin, University 'Quality' 

(ṭha tawk tak) min tiam thei em? University ve mai mai, quality lo deuh a nih ka hlau a ni. 

Nichin tawngkamah "Chhim lam MLA" tih leh "Helam MLA" tih a ri fo a. Kei chu Mizoram 

MLA ka ni a, Thorang Bialtu ka ni bawk. Khatiang zawnga Mizoram enkawl kan tum a nih 

chuan a buaithlak dawn hle. Mizoram tana ṭha ber tur zawk kan ngaihtuah a ngai a ni. Lunglei 

hi 'Second Capital' a nihna angin, he Bill hi 'Amendment' chauh ni lovin, a 'Original Bill' (Bill 

thar hlak) anga putluh ni sela ka ti a ni. Lunglei-a awm hi a ṭhalo kan ti reng reng lo. 

Nikum lama kan hruaitu hmasate thusawi video-te ka thlir let a, ka lung a leng hle mai. A bikin 

Pu Rintluanga Sailo (L), kum khat pawh liam hmaa mual min liansan ta thu sawite kha ka lung 

a tileng zual a ni. Nikum lama Bill kan pass-te kha kan lo zirchiang tawk lo nge, hre reng 

chungin he House-ah hian thudik tawk lo kan lo hrilh zawk? 'Cluster of Colleges' din tur kan 

nih avangin College panga (5) tal awmkhawm a ngai a, Lunglei-ah pahnih chauh a awm tih 

Minister-in nikum wind-up-naah a sawi a nih kha. Tunah Lunglei-ah a Headquarters a nih dawn 

chuan, eng nge a awmzia ni ta? A hma khan a lo hriatsual palh zawk nge? 

Pu Deputy Speaker, ka bial Thorang leh ka bula ṭhu Pi Prova-i bial West Tuipui-ah hian College 

pakhat pawh kan nei lo a ni. Kan ramri a inhnai a, education-ah kan hniamin kawng pawh a 

chhia tih Zoram mipuite’n an hria. Cluster of Colleges din a ngai a nih chuan, heng kan bial 

pahnih intawm thei tur hian Lungsen khuaah te hian College min dahsak ve rawh u. Lunglei 

aṭanga hla lo, darkar khat lek kal a ni tawh a, 2035 hma hian tihtak zetin ka ngen a ni. 

A tawp nan, he Bill Headquarters hi Lunglei-ah a awm tawh dawn a nih chuan, nakin lawka 

amend leh ngai tawh lo turin thutlukna nghet tak ni hram sela ka duh a ni. Ka lawm e. 

DEPUTY SPEAKER :  Tunge sawi leh ang? Tunah Tuirial bialtu MLA 

zahawmtak Pu K. Laldawngliana i lo sawm ang. 



PU K. LALDAWNGLIANA :  Pu Deputy Speaker, ka lawm e. Zirna sang zawk atana 

pawimawh em em ‘The Mizoram State University (Amendment) Bill, 2026’ sawihona hun 

kan nei hi a lawmawm ka ti a. 

Chutih rual erawh chuan, nikum March thla khan he Bill hi rei tak kan sawiho tawh a, a hmun 

tur pawh Aizawl tiin lungrual takin kan pass tawh a nih kha. Hma pawh lak tan tawh a ni a, 

Aizawl College hmun te chei ṭhat chhoh a ni a, hnalak (notification) te pawh kalpui a ni tawh 

a. Cluster University a nih avangin Aizawl College hrang hrangah Master Degree (M.A., 

M.Ed., M.Sc.) zirna tur te, IASE-ah Ph.D. thlengin ruahmanna siam fel a ni tawh a ni. 

Pu Deputy Speaker, hetianga hlim tak leh phur taka hma kan lak mup mup lai hian, engati nge 

vawiinah hian 'Amendment' (siamṭhatna) hi a rawn luh leh tak? Kan Minister zahawm takin 

Cabinet pawhin a hriat loh thu leh CM nena Lungleia an puan thu a sawi a. Lunglei mipuite 

tan chuan lawmlohna chi a ni lo, an lawm hle ang tih pawh a hriat a ni. Mahse, keini chu Zoram 

MLA, Tuirial Bialtu kan ni a, Mizoram district hrang hrang kan awm tih kan hriat a pawimawh. 

Nikum khan research-base takin kan ruahman a, kan sum dinhmun thlirin Aizawl-ah College a 

tam a, Master Degree zirtirtu tur tam zawk pawh Aizawl-ah an awm avangin heta awm hi a ṭha 

hrih e kan ti a nih kha. Mahse, tunah 'demand' a nasat avang leh nawrna (pressure) a awm 

avanga Lungleia sawn leh si hi chu a 'serious' ka ti a ni. Hetiang zel a nih chuan bial dang 

MLA-te pawhin kan bialah awm sela tiin amendment kan dil ve zel dawn em ni? 

Lunglei mipuite kan duhsak a, kan lawmpui che u a ni. Mahse, Aizawl khawpui leh sorkar 

hnathawkte hi min lawmpui vek in ti a, chu chu a dik lo. Hnathawk tam tak chuan Lunglei-a 

an sawn phei hunah hmun dang kalsan ngai tur te an huphurh a, 'Voluntary Retirement' hial lak 

tum te pawh an awm a sin. I&PR Department ngeia thawk ka biak te pawhin 'full support' an 

pe lo reng reng. 

Pu Deputy Speaker, thutlukna siam tawh hnu, a hun taka kalpui lo va, nawrna avanga khatiang 

va tih leh kha chu a lawmawm dan a nep hle a ni. A tirah khan Lungleiah i dah ang u ti sela 

chuan a lawmawm kim zawk ang. Ka ngaihtuahnaah chuan, nu leh pa bulah thil kan dil a, kawr 

ṭha tak min leisak a, mahse ka nau a tah avang zawka ka kawr kha ka nau va pe ang ka ti a, chu 

chu ka nau chuan a ha tawk leh chuang lo vang - size kha a inlenhleih dawn lutuk a ni. 

Vawiinah hian Zoram mipuite’n min thlir ṭhap a. Kan Minister zahawm takin a wind-up hunah 

heng hmalakna tawh zawng zawng hi eng chin nge Lungleiah sawn tur? Zirtirtu (Master degree 

zirtir tute) ho hi engtin nge ni dawn tih te hi chiang takin min hrilh turin ka beisei a ni. Ka lawm 

e, Pu Dy. Speaker. 

DEPUTY SPEAKER :  I hun i hmang thiam khawp mai. Tunge sawi leh ang le? 

House Leader kan ko tawh mai dawn em ni? East Tuipui Bialtu MLA zahawm tak Pu 

Ramthanmawia ilo sawm ang. 

PU RAMTHANMAWIA :  Pu Deputy Speaker, ka lawm e.  

Vawiina kan Bill Amendment ‘The Mizoram State University (Amendment) Bill, 2026’ 

sawiho a ngai ta tlat mai hi sawi thiam a har khawp mai. Nikum lawkah helaiah (Aizawl-ah) a 

ṭha kan ti a, tunah kum khat pawh tling lovah a lo ṭha leh lo a ni a. Lunglei lam hi kan lawmpui 

hle che u a, mahse he kan inkhualtelem dan hi mipuiin sorkar rintlak leh rin ngam a nih leh nih 

loh an thlira, kan kal dan hi a ngaihtuahawm ka ti a ni. 

Engvanga Lunglei a ṭha zawk leh ta nge a nih tih hian ngaihtuahna a tibuai hle. He University 



hi thil thar, NEP 2020 avanga kan buaipui a ni a. Chhim lama kan MLA unau te khan he State 

University hi in lo dil a ni ngei ang. Nikum khan he Bill hi Aizawl-a awm turin kan pass a, 

chutih laia in lo dilna a rei tawh in tih kha chu hriatsual a nih ka ring; State University Bill chu 

nikum mai kha a ni si a. 

Sorkar thar a lo pian hnu, December 23, 2024 khan CM hovin Council of Ministers meeting-

ah he Bill Proposal hi approve (pawm) a ni a. 2025 February-ah Lunglei NGO Co-ordination 

Committee leh Champhai NGO Co-ordination Committee aṭangin mahni district-ah dah nise 

tih dilna a rawn lut a. Chutih lai chuan kan Minister-te khan District MLA-te nen meeting neiin, 

'Cluster University' a nih avanga Aizawl-a awm a ngaih thu min hrilhfiah em em a, min 

'convince' (thlem thlu) hneh hle a nih kha. 

Chutih lai meka kum khat pawh tling lova Lungleiah kan Pu ber (CM) va zinin a ruk deuh 

reuhva a va puang thut mai hi, Assembly-a kan thusawite kha 'inkhualtelemna' mai mai emaw 

kan va ti ve deuh ve. Mizoram rorelna sang berah thutlukna kan siam a, kan zavaiin kan pass 

a, mahse a rukin a hmun an va thlak leh si a. Hei hi 'Kalphung Thar' ti tawh lovin 'Phuahchawp 

Sorkar Kalphung' ti ila a dik zawk ang. Langtlang ula, rintlakin awm teh u. 

Nikum khan Champhai North leh South bialtu ten Champhai zirna dinhmun an sawi a. 

Champhai College-ah ringawt pawh zirlai 700 chuang an awm a, mahse Graduation Day an 

hman hnuah Post Graduate (PG) zir belhna tur Champhai-ah a awm ve reng reng lo. Khilai 

hmun chhul chhuak CM leh Home Minister-te hian Champhai tan hian thil ṭha tak min la tihsak 

ka beisei tlat a ni. 

A tawp berah chuan, he sorkar hian Zoram tan a ṭha ber nge a ngaihtuah a, ZPM tan a ṭha ber 

zawk? In MLA-te an ban chuan in mualpho dawn lutuk a, chu chu in hlau zawk a ni lo maw? 

In bial in hmangaih vanga in MLA-te ṭanna kha chu ka hrethiam a, mahse Zoram tan a ṭha ber 

em? 

Keini i veilam (Opposition) mi te hian Chhim lam hi kan zahin kan duhsak a. Mithiam tam tak 

an lo chhuahna a ni a, hmar lam hian kan pha lo zawk hial a ni. Chuvang chuan 'Amendment' 

mai mai ni lovin, Bill thar hlakin Lunglei hi Headquarter ni turin siam sela an phu kan ti zawk 

a ni. Aizawl-ah pawh awm sela, Lunglei tan hrang lakin siam sela chu chu duhsakna leh 

hmangaihna zawk a ni tih ka rawn sawi a ni. Ka lawm e, Pu Deputy Speaker. 

DEPUTY SPEAKER :  Aw le. tunah Hachhek bialtu member zahawm tak 

Pu Robert Romawia ilo sawm ang u. 

 

PU ROBERT ROMAWIA ROYTE :  Pu Speaker, ka lawm e. He Bill sawitu nih pawh 

hi a zahthlak lek lek mai dawn a nih hi. Patling leh nutling chhuanawm tak takte nen, he House 

zahawm takah hian Mizoram State University lo piang tur chungchang kan sawi a. Minister 

zahawm tak hian Session hmasa lamah khan NEP 2020 requirement leh zirchianna hrang hrang 

behchhan in, Aizawl-a a awm a ngaih thu hnehsawh takin a lo sawi tawh a nih kha. 

 

Lunglei lama dah ve tawh sela kan tih pawh kha, Education Reform Commission leh mithiam 

tam takte ngaihdan a nih thu sawiin, kha thutlukna kha ZPM 'research base' mai ni lovin, sorkar 

zirchianna base-in Aizawl-a awm turin he House hian kan pass tawh a ni. 

Kan Minister zahawm tak hian Council of Ministers meeting-ah he Bill chungchang hi a signed 

(nemnghet) leh a nih ngei ka ring a. Lunglei zawk le tiin ni 365 pawh ral hmaa a rilru a thlak 

leh thei a nih chuan, kan Minister hi a ṭha ber emaw ka ti hial a ni. Mahse, he sorkar hian kan 

Higher Education Minister hi a tiduhdah deuh em aw ka ti ṭhin. Taxation leh RTI department-



te a laksak a, tunah he University chungchangah hian amah bawk 'justification' pe turin an nawr 

leh a. A bang duh hial khawpa nawr an tum a nih ka ring hial a ni. 

Pu Deputy Speaker, engati nge Act kan pass tawh, a taka kan hman hma hauhva kan tihdanglam 

leh mai? ZPM leader-te hian 'Kalphung Thar' an ti a, mahse an thutiam motor pakhat chauh 

hman te pawh an puitlin lo tih kan hria. Higher Education hnuaia Professor leh Lecturer 80% 

chuang hi Aizawl leh Hmar lam mi an ni a, Aizawl-a he University awm hi an thlawp vek a ni. 

Tukin zingah pawh AMC-a ZPM candidate chhungkuaa mi pakhat nen kan inhnial a, "Aizawl-

a din thlap tawh, notify tawh, College hrang hrang tana School leh Department ruahman fel 

tawh Lunglei lama in dah chuan keini chu kan tla ang," a ti hial a ni. 

Engati nge tuna in tihdanglam leh dawn hian inrawntlanna a awm leh si loh? Lunglei MLA 

ṭhenkhatten, "Dah a nih loh chuan kan bang ngam," an tih avanga thutlukna thlak in nih chuan 

a fello hle a ni. MLA ban vaua hotute vau hi thil dik a ni lo va, Assembly House-in kan lo 

decide (rel) tawh kha chutiang mai maia thlak tur a ni lo. 

Lunglei hi kan hmangaih a, kan zah a ni. Chuvang chuan, MNF Legislature Party chuan ngun 

takin kan ngaihtuah a, he sorkar hian zuk tih loh leh, zuk tih a hrat si a, Aizawl-ah a dah thut 

leh ang a, Lunglei hian engmah in hmu lo palh ang tih kan hlau a ni. Chuvang chuan, Lunglei-

ah hian State University thar ṭha tak, va duplicate mai mai lovin, din zawk rawh se. Aizawl-a 

din tawh sa hi chu khawih danglam tawh suh u. State dangah pawh State University 20 chuang 

nei an awm a, engati nge pakhat chauh inpawhtawn inpawhtawn? Lunglei-ah University hran, 

a thar ṭha tak din ila, Aizawl-a mi pawh hi kal chhunzawm rawh se. 

Lunglei hmangaihtu chu Lunglei mipuite'n an hria a ni. MNF hun lai khan infiamna leh thalaite 

hmasawnna hmun tam tak kan siam a, mahse ‘Lunglei hmangaihtu’ inti vawiin sorkar hian 

Thuampui-a floodlight tur sanction tawh sa pawh in cancel a nih kha. 

Chuvang chuan, Aizawl-a University din tawh sa hi chu kal zela, Lunglei-ah University dang 

ṭha tak din rawh se tih hi ka rawt a ni. 

Ka lawm e. 

DEPUTY SPEAKER :  Minute 4-in hun kan pel tawh a. Aw le, tunge sawi leh 

ang le? Aizawl West-I bialtu Pu TBC Lalvenchhunga i sawm ang u. 

 

PU TBC LALVENCHHUNGA :  Pu Deputy Speaker, ka lawm e. Vawiina kan Bill 

khel ho hi 'Amendment' (siamṭhatna) a tlem tehreng nen, a Bill lam ai mahin political issue 

zawngin kan chai nasa hle mai a. A vei lama ṭhu kan opposition-te hian Lungleia State 

University awm hi an remti lo nge, min pass-pui leh tho dawn tih hi hriat a har hle a ni. 

 

Hachhek Bialtu zahawm tak phei chuan 'Kalphung Thar' ho hi kalphung pangngaiin an kal lo 

a ti a. Kalphung pangngai lova kal chu 'Kalphung Thar' ni awm tak pawh a ni. Pu Deputy 

Speaker, he State University hi ka bial (Aizawl West-I) chhunga dah tura tihfel tawh a ni a, 

chutih laiin tunah Lunglei lama sawn turin 'Amendment' kan hmachhawn a ni a. Bialtu MLA 

nihna anga sawi ve viau chakawm mahse, kan sorkar hi 'Responsive and Responsible 

Government' a nihzia a lang chiang hle a ni. Mipui leh stake-holder hrang hrangte ngaihdan 

kan ngaisak a, hei hian mipui nen kan inhnekzia a tarlang a ni. 

Building-te sa uai tawh a, infrastructure-te lo awm hnem tawh nise chuan sawn a harsa tawh 

viau ang. Mahse, tun hi senso engmah la awm loh lai a nih avangin thutlukna siam fel leh nan 

chuan a hun tak zawk a ni. 



Mizoram hmasawnna kan tih hian 'Regional Imbalance' (bial intluktlan lohna) kan sawi fo ṭhin 

a. Ka rilrua ka vei em em chu, kan resource a tlem si a, hmasawnna hi ruahmanna fel tak 

(Zoning) nena kan sem darh a ngai a ni. Entirnan: 

Chhim lam (Lunglei): Educational Hub. 

Khawchhak lam (Champhai): International Trade, Eco-tourism leh Medical-tourism. 

Khawthlang lam (Mamit & Kolasib): Industrial Hub. 

 

Hmasawnna tum nei lova political issue vanga kan sem darh ṭhin hian 'Regional Disparity' a 

thlen ṭhin a ni. Tunah 'Top-level Education' kan sawi a, mahse thil pakhat ka vei chu: Kum tin 

graduate 4,000-5,000 kan nei a, mahse khang mite tan khan hna (job creation) a awm em? Kan 

professional leh technical course-te hi kan thlir tel a ngai a ni. 

 

Polytechnic building paruk, infrastructure peih vek tawh, tun thlenga hman hleihtheih loh kan 

nei a. Kan mamawh em em skilled workers-te min petu tur ITI, Polytechnic leh State Institute 

of Hotel Management (SIHM)-te hi kan hlamchhiah si a, engvanga 'Top-level Education' chauh 

hi buaipui kan ni thin? Kan naupang tam tak hian Class 12 thleng chauh an zir a, drop-out rate 

a sang hle a ni. Kalphung Thar chuan thalaite tana hna awlsam zawk leh hna zahawm (geriatric 

care giver, nursing, etc.) te foreign thlenga an zawn theihna tur zirnate kan ngaihtuah tel tur a 

ni. 

Sorkar 'Responsible' a nihna chu mawhphurhna lak ngam a ni a, 'Responsive' a nihna chu 

mipuite aw ngaihthlak a ni. Dan siam leh siamṭhat hi kan hna a ni a, chu chu thlan tlin kan nih 

chhan pawh a ni. Political advantage lak tum reira mipui thliar hrang lova, ram siamna lam 

hawi zawk hian ro i rel ang u. 

A tawpna atan, Lunglei mipuite duhsakna ka hlan a. Keini Aizawl West-I bial chuan Mizoram 

State University chu kan nei leh dawn lo a ni a, amaherawhchu hmasawnna hi kawng khat 

chauhin kan beisei lo. He sorkar hnuaiah hian kil tinah hmasawnna kan beisei a, he University 

kan kian hian malsawmna dang min thlen ngei pawh kan ring a ni. 

Chuvang chuan, 'The Mizoram State University (Amendment) Bill, 2026' hi min pass-pui vek 

turin ka rawn sawm a ni. Ka lawm e. 

DEPUTY SPEAKER :  Tunah Pu Lalchhuanthanga, MLA zawhawm tak ilo 

sawm ang u.  

 

PU LALCHHUANTHANGA :  Pu Deputy Speaker, ka lawm e. Hei, State 

University Lunglei ah dah tur hi kan lawm tlang viau turah ka lo ngaih laiin, Pu Deputy 

Speaker, i veilama mite chu an lawm hleithei vak lo mai hi pawi ka ti khawp mai a. Kan sorkarin 

mipui tan Healthcare Bill tha tak te, farmer-te sawhthing thar te, smuggling kan han titawp te 

hi mipui an lawm teh lul nen; amaherawhchu, Pu Deputy Speaker, i veilama mite hian lawm 

harsa an ti thin a.  

 

Congress sorkar lai khan Engineering College Mizoram tana kan neih chhun tur Pukpui ramah 

sak zawh vek tawh a ni a; eng eng emaw enkawl ngai chu a la awm a, kawng te, electricity te, 

tui te. He hmun hi term hmasaah khan subject committee 2 in kan va en a, chairman chu Prof 

F. Lalnunmawia MNF MLA kha a ni a, a building te pawh building lianpui pui tha tak tak a ni. 

 

Committee-na ah chuan, ‘hei hi chunzawm zel ni se la’ tiin thu kan dah a, amaherawhchu Pu 

Deputy Speaker, term hmasa zawkah khan Mizoram-in a engineering college kan neih ve tur 

kha chhunzawm lohin term hmasa chhung zawng khan a awm a ni; a pawi khawp mai. Hei hi 

tuna kan sawi thin RTPCR leh engineering college hi thuhmun reng a ni. Chutiang khawp 



chuan chhim lam tana institution tha leh ropui tak kan hluihlawn tawh a, chu chu tuna party 

thar ZPM sorkar chuan hma kan la mek a ni. Nakum lamah class te pawh tan kan tum a ni.  

 

‘Engatinge kha Engineering College Mizoram-in a kan neih chhun tur kha hma kan lak loh’ tih 

kha i veilama mite pawh ka zawt ni ta se la. A enga pawh ni sela, ka’n duhtawk mai ang a. Tuna 

kan State University Amendment Bill hi ka thlawp a; ‘kan zavaiin i pawmpui tlang ang u’ tiin 

ka rawn dinpui ve a ni e. Ka lawm e. 

 

DEPUTY SPEAKER :  Tunah Lawngtlai West bialtu MLA zahawm tak Pu C. 

Ngunlianchunga ilo sawm ang. 

 

PU C. NGUNLIANCHUNGA :  Pu Deputy Speaker, 'The Mizoram State 

University (Amendment) Bill, 2026' kan sawiho leh dawn a ni a. Nikum March thla khan helaiah 

hian kan sawi nasa tawh a, Lungleia dah nise hmasawnna leh zirnate a kairual zawk ang kan 

tih lai khan, chhim lam hmangaih em em tu hovên khan "a theih loh" tiin min hnial chip vek a. 

Vawiinah erawh an rawn hmangaih thar leh hle hlawm mai a, a mak hle a ni. 

Pu Deputy Speaker, kan sorkar i dinglama mite hian i veilam (Opposition) mi te hi min tel te 

zo vek mai dawn alawm le. ZPM leh MNF inbeih karah hian a ball-ah kan ṭang a, a kal tawn 

chhen mai a, a manganthlakin a lungngaihthlak hle a ni. 

Pakhatnaa ka zawh duh chu - Kan Minister khan min react (chhang) sela; engatinge nikum 

March thlaa Lunglei-a dah tura kan ngen laia "a theih loh" min ti siin, tunah hian in tih leh tak 

si? MLA banna (Resignation) vau hian in thutlukna a hmin ta zawk em ni? Hmangaihna vanga 

pek ni lovin, inkar (pressure) vanga kar chhuah a ang ta riau mai. Nge, kan lo sawi fo ṭhin kha 

in thinlungah a lo lian ta zawk? 

Chhim lam mipui aiawhin lawmthu erawh ka sawi duh a. Mizoram zirna leh hmasawnna hi kai 

rual sela, chu chu kan duhthusam ber a ni. Lunglei leh Aizawl inkar kawngte pawh hian hma a 

sawn zel a, budget-te pawh a pung zel a; nakinah phei chuan darkar 4 kal kha darkar 3-ah kan 

la thleng mai ang. 

Pu Deputy Speaker, thil pakhat ka zawh duh leh chu - Lunglei J. Buana College hi 'Cluster 

College'-ah hian a tel ve dawn lo em ni? A lo tel ve dawn lo a nih chuan telh ve ni sela. Tin, 

Lawngtlai College leh Siaha College-te pawh hi min telh ve ula, keini a backward zawk saw 

min rawn chawikang ve ta che u. 

Tin, Dampa bialtu (Dr. Thangtea) sawi kha a dik hle a ni. Kawr thui dawnin 'measurement' kan 

la te te a, C. Ngunlianchunga hmingin kan book a, mahse Pu Zira'n va la ta sela a size a inmil 

tawh lovang. Chutiang bawkin, he Bill pawh hi Aizawl tan kan duan vek tawh a ni a, a hming 

Aizawl/Lunglei tih thlak ngawt hian a dik thei ang em? 

Kan sorkar hi 'Repeal' (dan ṭhiah) leh 'Amendment' (siamṭhat) kawngah hian in chak hrim hrim 

a. He Bill pawh hi 'Repeal' mai ula, Lunglei tan a hranin 'New Bill' rawn pulut zawk ula a 

lawmawm lehzual ang. Lunglei leh Aizawl sum hman tur leh College awm zat (Cluster) a inang 

lova, Aizawl tana duan sa kha Lunglei tan chuan a 'size' a inmil dawn lo a ni. 

Chuvang chuan, a bul aṭang hian 'Mizoram State University, Lunglei' tih dan thar hi rawn pulut 

ula, chu chu a fel zawk ang tih ka rawn sawi a ni. Ka lawm e, Pu Deputy Speaker. 

DEPUTY SPEAKER :  Aw le. Tunah Pu Lalnghinglova Hmar, kan MLA 

zahawm tak ilo sawm ang u. 



PU LALNGHINGLOVA HMAR, MINISTER :  Pu Deputy Speaker, University 

chungchang hi zirlai kan nih lai, All Mizo Post Graduate Students’ Union (AMPGSU) hruaitu 

kan nih lai aṭangin Shillong-ah kan lo khel ve tawh ṭhin a. Mizoram University neih turah khan 

Central University nge ṭha ang State University tiin seminar-te hial kan lo buatsaih tawh a ni. 

Khatih lai khan Central University ni ngei se kan tih avangin kan lo nawr ve tawh a, vawiinah 

erawh a ṭha zawk tura kan ngaih State University lam kan khel leh ta a nih hi. 

Statistics kan en chuan India ramah hian University 1,300 bawr vel a awm tawh a. University 

nei tlem state-ah Goa (2) a dawtah Manipur leh Mizoram (3) kan ni a. Engpawhnise, a tam thei 

ang neih hi kan mamawh hrim hrim a ni. 

The Mizoram State University (Amendment) Bill, 2026 chungchangah hian, i dinglam (Sorkar) 

a ṭhu te chuan kan duh em em a, kan rawn luhpui a ni a. I veilam a ṭhu te hian duh lo ngam 

chiah si lovin an sawi hnawm deuh niin ka hria; duh chuan duh mai tur a ni a, duh loh chuan 

duh loh mai tur a ni. 

A hma khan Aizawl-ah dah turin kan lo rel tawh a, mahse mipui au aw kan hria a. Mipui sorkar 

kan nih avangin mipuite duhna chu kan ngaipawimawh tur a ni tiin, November 17 khan Council 

of Ministers thukhawm chuan Lunglei-a dah hi a ṭha zawk ang tiin kan rel tlang ta a ni. 

Pu Deputy Speaker, ka hriat thiam loh chu; Aizawl-a dah tur a nih lai khan zawhna a tam lo va, 

mahse Lunglei a nih tak avanga zawhna a tam em em leh Lunglei hmuh hniam theihna tur 

tawngkam, "Lunglei tan chuan an bun tawk lovang," tih ang chi te kan hmang hi chu a dik lo 

hle a ni. He University hi Mizoram State University a ni a, a awmna hmun chauh a ni Lunglei 

chu. Lunglei University a ni bik lo. Chuvangin, Lunglei-a a awm dawn tak avanga hmuh têt 

bik kan tum tlat hi chu a dik lo. 

Mipuiin an hriat fiah loh palh ka hlauh chu; he University hi MZU (Central University) ang 

vawilehkhata infrastructure lian pui pui nei nghal tur a ni lo. Hei hi chu 'Cluster of Colleges' a 

ni dawn a. Headquarters bik a nei ang a, mahse college awm sate (Lunglei leh a chhehvel) 

hmang ṭangkai hmasa a kalpui tur a ni. 

Kan pawisa dinhmun leh NEP 2020 demand-te enin, 2035 atana inbuatsaih lawkna a ni a. Zawi 

zawiin bul kan ṭan ang a, 2035-ah chuan State University ṭha tak kan lo nei tawh dawn a ni. He 

University bultantu chu i veilam a ṭhu sorkar hmasa (MNF) kha an ni a, ZPM sorkar hian paih 

mai lovin kan chhunzawm a, mipui duhna kan zah avangin a hmun erawh Lunglei-ah kan sawn 

ta zawk a ni. 

Chuvang chuan, engnge helh tur awm? Mizoram State University a ni a, a hmun kan sawn hlek 

avanga buai vak a ngai lo. Lunglei mipuite hi an zahawm a, i lawmpui tlang ang u. He 

University hi Mizoram mipuite tan a ni a, Minister zahawm takin a wind-up hunah hian 

Lawngtlai leh Hnahthial lamten an chhawr tel thei dawn em tih te pawh min hrilh thei sela a 

ṭha hle ang. 

Awki sang leh inbeih nan hmang lovin, Mizoram tana thil ṭha tur a nih avangin lawm takin he 

Bill hi i pass tlang ang u. Ka lawm e. 

DEPUTY SPEAKER :  Tunah chuan kan Opp. Leader kan lo sawm dawn tawh 

mai ang a. Hei, sawitu kan tam hle mai a, kan member-te zirna lam kan ngaihven tlang a ni 

berin ka hria a, a lawmawm ka ti takzet a. Tunah Opp. Leader sawi tur a neih te sawi turin i lo 

sawm ang. 

 



PU LALCHHANDAMA RALTE, OPP. LEADER :  Pu Deputy Speaker, 'The 

Mizoram State University (Amendment) Bill, 2026' kan sawiho mekah hian Opposition 

hruaitu ka nihna angin ka rilru natna leh he House zahawmna kan vawn leh vawn loh 

chungchang ka rawn sawi ve duh a ni. 

Vawiina kan amend (siamṭhat) tur hi a thui lo hle a (Section 3, 42, leh 43(a), mahse a huam em 

em chu kan tu leh fate hmakhua leh kan ram zirna (Higher Education) thatna tur a nih avangin 

kan khel ngun a ngai a ni. 

Sorkar lam hian, "Opposition-te hian Lunglei-ah University awm hi an lawm lo," min ti a, hei 

hi thu dik lo a ni. Kan lawm loh chhan chu Lunglei kan hmuh têt vang a ni lo va, thil kal tawh 

'amend' (siamṭhat) mai mai lova, Lunglei pual liau liauva University thar (New Bill) an neih hi 

an phu kan ti zawk a ni. 

MNF MLA zawng zawngte'n resolution kan thehlut tawh a: - ‘Aizawl-ah Mizoram State 

University Headquarters hi kaltlang sela’ tih leh, ‘Lunglei-ah University thar hlak, chhim lam 

mipuite tana din ni rawh se’ tih a ni a. Aizawl tana kan siam tawh, engkim ruahman fel tawh 

hnu-a Lunglei-a sawn rum rum hi chu Aizawl rilru tihnatna a ni a, hemi avanga ram chhungah 

"Chhim leh Hmar" inthliar hranna (Regionalism) a lo chhuak hi pawi kan ti a ni. 

 

Nikum 4th March-ah he Bill hi kan pass chauh a ni a. Khatih lai khan sorkar (ZPM) hian 

Lunglei-a dah a theih loh chhan tam tak min hrilh a: - 

a) College 5 tal a ngai a, Lunglei-ah chuan 2 chauh a awm. 

b) Visiting Professor-te tan Airport a hlat avangin a harsa. 

c) NEP 2020 requirement-ah Aizawl a rem ber. 

Hemi hnu-ah thiamna leh zirchianna (Research-base) ni lova, tute emaw ban vau (Resignation 

pressure) avanga sorkarin a rilru a thlak leh thut hi House zahawmna vawn lohna a ni. MLA 

banna vaua nawr hian Champhai thalai hovin an MLA-te bang ve turin an kar phah nghal a, 

hei hi ram hruaina kawng dika kal a ni lo. 

Minister zahawm tak pawhin July 2, 2025 khan Luangmual-a Headquarters tur a zuk tlawh 

tawh a, Directorate-a thawktute'n college hrang hrangte ruahman felin office-te an lo chei hman 

vek tawh a ni. Tichuan, order kan chhuah tawh sa (October 10, 2025) a 'Cluster Colleges' turte 

hi engtin nge ni dawn? …..  

[Interruptions] 

(Pu Lalnghinglova Hmar, Minister :  Pu Dy. Speaker, nichina ka sawi kha a ngaithla 

lo em ni aw. A agenda-ah chuan a awm lo va, a hnuah kan sawi a ni. Tin, Pu Dy. Speaker, 

thudik lo ka sawi ngai lo. Kan sawi chiang a ni.) 

 

(Pu Robert Romawia Royte :  Pu Dy. Speaker, Cabinet Secretary loa a thufual tlemin 

an rel ang te hi cabinet decision a ni dawn em ni?) 

 

(Pu Lalmuanpuia Punte :   Pu Dy. Speaker, nakinah vote kan lak hunah tha an tih 

loh chuan min vote pui lo sela.) 

 

(Pu Pc Vanlalruata, Minister :  Pu Dy Speaker, khami tum khan agenda a awm kan ti 

reng reng lo; ‘Khami tumah khan kan sawi khawm a ni’ kan ti chauh a ni. Khami neih tum khan 

banah sawikhawmna kan nei, kha kha Cabinet-ah agenda pawh a ni kan ti reng reng lo a nia.) 

 



‘Cabinet-in kan ngaihtuah’ tih a ni a. (Pu Dy. Speaker, kha min lo tibuai a, hun kha, thu dun 

kan nih kha). Additional item-ah pawh an sawi tel reng reng lo, a dawt lehah chuan thil dangah 

cabinet hian by-circulation tal pawhin a ni ang a. 

 

Chief Minister meuhin November Ni 20-ah a puang si a, ‘khaw’nge November, December thla 

Cabinet by-circulation ka han en teh ang’ ka ti a, ka han dil leh a, a la awm reng reng lo; 

January-ah pawh awm reng reng lo. Kan hmuh chhun chu Assembly zawhna kan pek avangin 

hlauhthawnna avang leh Bill lo kal dawn avangin Ni 12 February (tun thla) ah khan by 

circulation chu an han ti chauh a. 

 

Pu Dy. Speaker, hei hian ram zilhna ram hnuk an ngaihtuah tlem zia, politics a an hamthatna 

tur chauha he zirna an suasam dan hi a lang a ni. A dik tak chuan… 

[Interruption] 

(Pu Lalmuanpuia Punte :  Pu Dy. Speaker, tha lo an tih chuan rem ti lo ti sela, 

nakinah vote lak hunah.) 

 

Pu Muanpuia tih awm tak a ni, kha kha; Mitin hian kan tih awm tak kan ti. Ka thianpa a nih 

kha. Pu Dy. Speaker, remtih leh tih loh hunah chuan kan stand fel takah kan rawn ding mai 

ang; lo la helh em em suh u. Kan duh chu, “chhim bial mipui hian an phu ang takin anmahni 

pualin university bill thar nei ve se, Aizawl-a hak tur tawk sawta va hlui ringawt, section tlemte 

tihdanglam hian Cluster of college zawng zawngte pawh tih danglam awm si lo a; kan dah hian 

a takin a function thei si lo ang a” kan ti mai a ni.  

 

Pu Dy. Speaker, ka ngaihtuahnaa lo kal awm chu, kan Higher & technical education Minister 

hi mithiam kan nei a ni. Amaherawhchu, ka conviction leh an conviction inang lo a awm a ni. 

Nikuma University Bill putluh khan ‘a ngaihtuahna, a inpekna, mithiam a nihna a lang mang 

e’ ka ti a, mithiamte thu ah ka hmang a, a tangkai a. House-ah member lungawi tawk lo 

February Ni 28, 2025-ah pawh Lunglei lam MLA-te leh Champhai North MLA-te pawh a 

office-ah a kawm khawm a, loh theih loh thil a nih zia te a hrilh a. Lunglei lam lungawi lo tur 

pawh a va kal chilh ngat a; “a huaisen mang e; a tiṭha mang e; a conviction a fel mang e” ka lo 

ti a ni. Mahse, khati khan a pass avangin “Lunglei ah chuan college pahnih chauh an nei a, a 

theih loh” a tih te, “Airport a hla avangin a theih loh” a tih te; state-in ‘a theih loh’ tia min 

convince avangin kan kal tlang ta a. Ka lawmpui a ni.  

 

Mahse nikum lawkah a chil per pawh a la hul hmaa, ‘a thei loh’ tih kha, a super zawkin a tilui 

a nih chuan, “Kei chu he office-ah hian ka ṭhu thei lo”, a ti tur a ni. Chu chu mithiam, ram tana 

inpe tan chuan ngaihtuaha, tih ngei ngei tur a ni. Chuti ni lova vawiinah amahinn lungawi taka 

a pulut leh a nih chuan, khawnge principle; khawnge he ram education atana a ngaihtuahna? 

Vawiinah hian no-confidence Cabinet-a a colleague ten an move a ni. Mak angreng deuh chu: 

he Sorkar hi Kalphung thar a ni a. Nimin piah lawkah Sialkal Range Development Council 

Bill, Chief Minister (House Leader) Bill te kan ngaihtuaha kan han pass theilo te kha chu, No-

confidence pakhat kha a ni a. Amaherawhchu, a chhan chu kan sawi lovang. He Sorkar hi 

kalphung mak tak a ni; hei hi kan ngaihtuah a ngai a ni.  

 

Pu Dy. Speaker, A tawpna lamah chuan, Mizoram Education Reform Commission te kan din a. 

Chu chuan kan education ṭhat dan tur Primary aṭanga University level thleng a ngaihtuah a, he 

thilah hian chhete mah hi a rawn eih lo. Chu education reform chungchanga a member 

ṭhenkhatte status kan en chuan, ZPM support em em professor ṭhenkhatte an rilru a na lutuk a 

ni; an ṭap ngawih ngawih a nih kha. “Kan ram zirna an pawngsual,” an ti a ni. A va pawi em! 

Tin, kan Higher & Technical officials te, a hmuna fieldwork-a thawktu, ram tana ṭha 



ngaihtuahtu zawng zawngte an by-pass nasa a, kal ngaihna hre lovin an siam nasa a ni. Hei 

ringawt pawh hi a pawi em em a ni. Kan kal zel dan tur University hma han thlir ila, University 

hotu ber Chancellor kha Chief Minister a ni a. Pro-Chancellor kha Higher & Technical 

Education Minister a ni bawk si a. A bul kan han ṭan a, Directorate leh Secretariat nen kan han 

kal dawn anga, vawiinni ah hian kalkawng harsa tam tak kan nei a. Hei erawh he Sorkar hi ka 

ngen duh - Hetianga kan ti ta rau rau a nih chuan, chhan hrang hrang avang pawh ni se, rilru 

nghet, principle nghet nei tawh turin he Sorkar hi ka ngen a ni.  

 

Chhim bial mipuite’n an kut an benna tawh Mizoram State University, Lunglei hi sawn tawh 

lo turin intiam rawh se. MNF Legislature Party leh i veilama ṭhute hian kan thinlungin kan 

lawmpui a, vawiin ah pawh hian kan pass-pui dawn. Chutih rual chuan, heti mai mai, 

amendment chauha University dawng tur an ni lo; a thar hlak a dawng tur an ni.  

 

Aizawl mipuite hawihai tur, kan ṭhalaite rilru na tur te pawh hi dawn se. He ram hian University 

pahnih tal kan neihna tur kalkawng te zawng zawk se a ṭha tur a nih laia, vawiinah in-unauna 

tur aia inpawh-darhna tur, social media-ah inbeih luih luihna tur min siam sak hi a pawi ka ti 

a. Hetiang hi tum tawh ṭhin lo se. He ram kan kalkawng tur, he House zahawm takah hian 

principle mumal tak neiin, nghet takin kal tlang ila. Kan tih tawh, kan seh tawh chu nghet takin 

i seh tlang ang u. Chuti lo chuan, he rorel khawla ṭhute hi mite’n fiamthu thawh nan min hmang 

ang e. ‘Vawiina an thu pass hi naktukah an sut leh mai ang a’ tih ngaihtuahna an neih chuan, 

he ram rorelna hlutna, ropuina, democracy zahawmna hi a chhia ang tih ka hlau a ni. Pu Dy. 

Speaker, ka lawm e. 

[Interruptions] 

(Pu B. Lalchhanzova, Minister :  Pu Dy. Speaker, please. Kan Opp. leader 

khan Pu Muanpuia kha, “A tih awm tawk a ti a ni”, a ti a. Pu Lalmuanpuia Punte hi “MZP 

President ni tawh zawng zawng zîngah tun thlengin corruption-a hming hliau ve lo a ni” tih hi 

kan hriat dan a ni e.) 

 

(Pu Lalchhandama Ralte, Opp. Leader :  Pu Robert-an a tih pawhin, “Engnge 

Lunglei ah i hak tawk chu?” a rawn ti a. ‘Tawk’ kha an intih ve ve avangin, Pu Robert-a a rawn 

tih dan chiah ṭawngkam kha ka rawn hmanpui a ni e.) 

 

DEPUTY SPEAKER :  Tunah House Leader-in sawi tur a neih te sawi turin i lo 

sawm ang u.  

 

PU LALDUHOMA, CHIEF MINISTER :  Pu Dy. Speaker, ka lawm e. Ka 

hriatsual loh chuan, India ramah hian State University hi 481 vel a awm a. Northeast-ah hian 

keini chiah hi a neilo awmchhun kan ni a. Chuti chunga First fully-literate State kan han ni thei 

te hi, Pathian malsawmna kan dawng hlein ka hria.  

 

He State University hi kan duh avanga nei tur kan ni lo a. National Education Policy, 2020-in 

min tilui a ni. Chuvang chuan, nei lo theilo kan nih avanga nei tur kan ni a. Chu NEP 2020 

chuan affiliation system hi zawi zawia tih ral (phase-out) a tum a ni. Chumi atan chuan 

affiliation chi zawng zawng tihbo nan chuan kum 15 hun min pe a ni. Chu chu kum 2020 aṭanga 

kum 15 chu 2035 a ni a. Tunah hian kum 9 inbuatsaihna tur kan la nei tihna a nih chu. Chutianga 

affiliation tihtawp a nih dawn chuan, Mizoram-a kan college zawng zawng hi MZU-a affiliated 

vek an lo ni si a. A tawp huna University hran kan neih si loh chuan, degree petu tur kan awm 

tawh dawn lo a ni.  

 

Chuvangin, Mizoram State University chu loh theih loa din a lo ngai ta a. Sorkar hmasa hun 



khan uluk takin an lo ngaihtuah a. July 31, 2023-ah khan MNF Cabinet Meeting chuan nei ve 

tura hma lak an lo rel a, ‘Higher & Technical Education Department-in a ṭul angin lo bawhzui 

rawh se; an ti a. Hma kha an lo la ṭha angreng khawp mai a; Study Team an lo indin thlap a ni. 

Chu study team chuan India rama State University hrang hrangte a hmunah ngei an tlawh a ni. 

Chutianga uluk taka an zir hnu ah chuan report an rawn theh lut ta a. He State University dinna 

tur ah hian duhthlan tur pathum a awm a ni. Pakhatna: A thar hlaka din; Pahnihna: College 

awmsa eng ber emaw upgrade; Pathumna: Cluster University a ni. Tichuan study team hian, 

‘a thar hlaka din chu kan tlin lo’, tih an report a. 

 

Tin, vawiin thlengin tuna kan din tur pawh hi kan huphurh em em laia, pahnih han din te phei 

kha chu ‘kan rilruin kan ti tak tak lo tawp’ tih hi a chiang khawpin ka hria a. Helaia gallery play 

nan mai mai hi chuan helai hmun hi hman loh a tha kan ti khawp a. Tichuan, a thara din chu 

tihngaihna a awm lo; kan tlin lo; drop a ni. Tin, a drop hun pawh sorkar hmasa huna lo drop fel 

a ni tawh a. “College awmsa eng emaw ber hi i upgrade teh ang”, han tih pawh kha, kan college 

neih zingah hian han upgrade theih tur kha an hmu lo a ni. 

 

Chuvangin, “kan tlin tawk leh kan tih ve theih tur chu, Cluster University hi a ni e,” tiin rawtna 

an lo theh lut a, a Headquarters pawh Aizawl ni turin chu an report ah chuan an ziak a ni. Kha 

kha sorkar hmasa lama thu tlukna lo kal tawh a ni a. Vawiin ah hian “Lunglei ah pawh a hranin 

awm se, Aizawl ah pawh a hranin” kan han ti ta chiam hi chu, helamah hian a tua pawh hi thu 

ila, kan tlin lo a ni tih hi chu kan thinlung chuan a pawm tlan ka ring. Chuvangin, pakhat pawh 

hi huphurh naka laiin, hmun hnihah rawt te kha chu, nichina a sawi ang deuh khan, ‘ka 

ngaihdan hi ka duhdan a nilo’ tih ang deuh kha a ni viau-in ka hria. 

 

Tichuan, chu study team report bawhzui chuan, khatih laia kan Minister Dr. Thangtea, kan 

Member zahawm tak ho hian Ni 29th August, 2023 ah a draft bill an lo chai chho ta a ni. 

Tichuan, chu draft bill pawh chu an zo hman bik lo a, hun te a rei lo a; tichuan, inthlan te a lo 

ni chho ta a. Keini, sorkarin kan han bawhzui ve ta zel a. Tichuan, Ni 4th March (nikum) khan 

a bill hetah kan pu lut a, sorkar hmasain ruahmanna a lo siam, Aizawl-a awm tura an lo tih hi 

a tha ang a, kan ti a. Kan rawn pulut ta a, kan pass ta kha a ni a. Amaherawhchu, khami ni 

khan… 

 

[Interruption] 

 

(Pu Lalchhandama Ralte, Opp. Leader :  Pu Deputy Speaker, kan House Leader 

khan Ni 29th August, 2023, kan din 42aw ik reilote ah khatih laia Minister Dr. Thangtea ho 

khan an thu a 42aw ik a. A draft bill final khawih hun chu Ni 30th Oct, 2024, tuna kan Minister 

ho hian an final a, a hmun pawh an thlang fel a ni.) 

 

Pu Speaker, ka sawi dan chiahin a ni a, a rawn sawi kha. ‘An zo hman lo a, kan chhunzawm a’ 

ka ti reng a ni. 

[Interruption] 

 

(Dr. R. Lalthangliana :  Ni e. Kan sawi duh lai chu – fimkhur deuh hlekin thu hi kan sawi 

a that ka ring a. Ka hriat sual loh chuan, a hmun tur chungchang engkim mai officially-a khati 

zawnga tihna ang chi kha kan thleng ta lovin ka hria a. Engpawh nisela ka hriat chin a ni a, 

thui tak chu kan kalpui ve hman tir ang; chu chu ka sawi duh a. Team of Experts kan tih te, tin, 

Cabinet-in a eng emaw kan han sawihona ang te; tin, Vanapa Hall-a consultation zau tak kan 

han neih te pawh kha a awm a; works, thil tam tak kan tih lai a awm a ni. Amaherawhchu, eng 

emaw a hmun hma chungchanga fel fai taka thil han tih a awm lo maithei. Amaherawhchu, 

‘engtin nge ni he thil hi kan neih theih ang’ tih, ngaihtuahna erawh chu thui tak kan nei thin a. 

Aw le. Kha kha chu thil pangngai ni ta sela.) 



 

Pu Deputy Speaker, an thusawi lai hian ka cross ve ngai miah lo a, ka react ngai bawk lo a; ka 

ngaithla ngat ngat thin a ni. Heti hian sawi laklawh lai, sawi tum pawh kan sawi zawh hma hian 

kan ti a. Senior te’n hetiang nungchang kan put chuan a fuh hi ka ring lo a ni.  

 

(Dr. R. Lalthangliana :  Pu Speaker, khati zawng kha chuan a fel lo ang a. Term 

hmasa helaia a thut lai kha thlir let ve sela a tha ang.)  

 

(Pu Robert Romawia Royte :  *……. Te kan 43aw ikan sawi ve lo a; lo react ngaihna 

kha a awm lo a ni.) 

 

*[Expunged as ordered by the Chair.] 

 

2G leh 5G kha kan ni miau a.  

 

Tichuan, study team report ah khan engkim a chiang ang a, ‘ka rin dan’ tih mai maia sawi kha 

a chiang lo a, ziaka awm vek a ni a, heng thil hi.  

 

Tichuan, ‘uluk takin sorkar hmasa khan study team te dinin an lo ti a ni’, tih kha ka sawi a. 

‘Inthlan te a lo hnai avangin an final hman lo a, kan chhunzawm a ni’, ka ti mai a. Kha kha 

sawi-buaina tur a awm lo khawpin ka hria a. Tichuan, kan han pulut ta a, Ni 4th March (nikum) 

ah khan, Aizawl-ah headquarters awm turin kan han tih khan, I veilama mite khan ‘Lunglei ah 

zawk tur a nih kha’ an ti chiam mai a; chu chu kan han pass tak na a, “Ngawi teh u; kan 

opposition ho hi keini aia experience nei tha zawk an ni a, an ngaihdan hi zawm zel ila kan ti 

fuh ang a,” kan ti ta deuh a. Tichuan, vawiin ah hian, “A nih leh, an duh dan ang khan i pu lut 

ang” kan ti a, Lunglei ah kan han ti leh a; an awih leh thei chuang si lo a. Chuvang chuan, tun 

hnu ah chuan rawn-rawn tawh lo ila a that ka ring a ni.  

 

Tichuan, cluster tur a ni ta a ni. Vawiinah hian kan sawi hi a Act a ni lo; a Act te kha nep lutuk 

ang te khan kan han sawi a. Clause 40 chuang awm a ni a, tul tam tak a inziak ve bawk a. 

Vawiina kan sawi hi chu a amendment portion te chauh, section 2-3 lek kha a ni a. A Act pumpui 

te kha kan zuk hmer thuak-thuak a. A tum dan chu, a cluster tur 5 thlan chhuah a ni a. Chungte 

chu – 

1. School of Sciences, Govt. Zirtiri College,  

2. School of Social Sciences, Govt. of Aizawl West College; 

3. School of Humanities & Education, Govt. Aizawl College and IASE; 

4. School of Economics Management, Govt. Hrangbana College; 

5. School of Engineering & Technology, Mizoram Engineering College, Pukpui te a ni.  

 

Hengah te hian post graduate zirna te kan lo nei hlawm nual tawh a. Chu chu a cluster tura chu 

an ni ta a ni. A headquarters chu khawi hmunah pawh awm sela, a cluster tur chu kha kha a ni 

ta a ni. A headquarters kan sawn avang khan khang kha a danglam dawn lo; a zirtirtute kha an 

va transfer dawn lo. A diklo hian mipui i hrilh lo ang u. Tuna Campus zau tak mai MZU te anga 

kal dul dulna tur a ni lo; office tur a ni deuh ber mai. Tichuan, a cluster college tur kha chu a 

ngai vekin an awm ang. Kan insawithaih vak vak hi a diklo. 

 

Tichuan, multi-displinary cluster University tura duan a ni a, kum 9 hun kan la nei a, kan in-

upgrade zel ang a, a cluster tur pawh kan la tihbelh zel ang. Chutiang chuan kan kal dawn a ni. 

Khatia kan tih theih hnu ah chuan MZU khu chu PG zirna chauh leh Research Institute angin 

a function chauh tawh dawn a. Tichuan, kan college zawng zawng hi he Mizoram University 

hian degree a pe tawh dawn a ni. Administrative Block kha ‘helai hmunah hian awm rawh se’ 

kan tihna mai a ni. Kha a headquarters kan dahna khan college zirlai, zirtirtu pakhatmah a 



khawih buai dawn lo; IV-Grade pakhat pawh a khawih buai dawn lo; a ngaiin an awm ang. 

Nakinah chuan PG zirna tam zawk - Law te, Home Science te, Environment & Arts Science 

leh chihrang hrang kan la zir zel ang. Chutianga kan la tih chhoh zel tur kha a ni ta a ni. 

 

Tichuan, a Campus tan ram zau tak pawh a ngai lo; campus a ni lo. Kan hriat dan pangngai 

angin campus hmun zau tak nei, zirlaite awm duah duahna, faculty member-te pawh tam tak 

awmna tur kha a ni lo. A hmun atan ram zau tak kan mamawh lo; Administrative Block te, 

Conference Centre te, Guest House te, Account Section te, Examination Branch te an awm ang 

a, kha kha a tawk mai. 

 

Tin, mi State pawh hian an capital-ah kher State University hi an dah lo, Northeast State kan 

en chuan, Nagaland chuan Kohima-ah dah lovin, Dimapur-ah an dah; Meghalaya chuan 

Shillong-ah dah lovin, Tura-ah an dah. Arunachal pawhin Itanagar-ah an dah lo. Arunachal-ah 

hian University pahnih a awm a, pakhat chu Pasighat-ah; a dang chu Namsai (Lohit District)-

ah daih a ni a awm ni. Chuvangin, mi tih loh ang pawh a ni bawk lo a. 

 

Tin, Aizawl-ah hian thil hi kan ekbeng nasa ve tawh a. Kan ngaihthlak tawh ang khan MZU te, 

NIT te kan nei a, RIPAN te pawh kan function tep tawh bawk a. Tin, Central Agriculture 

University hnuaiah Vety College kan nei a, IGFAI kan nei a, Integrated Advance Studies in 

Education kan nei a, Law College kan nei a, Hindi Training College kan nei a, College of 

Nursing kan nei a; khang zawng zawng kha kan nei ta a ni. Heng hian traffic pawh a ti jam 

nasa em em a ni. Hei, tunah naupang exam an han zo a, traffic pawh a ziaawm ta viau a ni, tun 

ni hnih-thum chhung pawh hian. Kha kha anih avangin, thil hi kan distribute thiam deuh te 

pawh a ngai a.  

 

Tichuan, kan mamawh tur erawh chu, Exam Centre a ni. ….  

 

[Interruption] 

 

(Pu Robert Romawi Royte: Pu Speaker, khawngaihin. Kan House Leader zahawm takin 

Dimapur-ah University a awm a tih kha, Tuna NEP hnuaia State University hi a ni em?) 

 

A niin ka hria, kei chuan. A nih loh pawhin, Kohima-ah a awmlo hrim hrim. A ni emaw, ni lo 

emaw, Dimapur-ah a awm. Private University a nih chu. Private pawhin khawpui kher an lo 

zawng lo a nih chu. Tichuan, kan mamawh tur zawk chu exam centre lian, hall lianpui kan 

mamawh dawn a ni. An awmna hmunah college chu an exam mai ang a. Mahse, answer paper 

endik tur khan a endiktu tur zawng zawng kha an exam paper nen headquarters-a an kal vek a 

buaithlak dawn; hei hi chu kan hmu vek. Chutiang ngai lo tur chuan Aizawl-ah hian exam paper 

check-na tur building lian tawk tak kan sak a ngai ang. Chung chu kum 9 chhung te chuan kan 

tithei turah ngai ila. Tichuan, anmahni hmun theuhah khan an exam mai dawn a, exam paper 

endik hunah khan helai hall zau deuh laiah khan, tunah university-ah pawh khuan zau pui an 

nei tawh a. Amaherawhchu, exam te a rual chuan a buaithlak ang a, a nih loh chuan khung te 

pawh khu a hman theih ang a.  

 

Tin, Convention Centre te pawh kan nei dawn a… 

 

[Interruption] 

 

(Pu C. Ngunlianchunga :  Pu Speaker, a sawi lai law law khan; Pro Vice-

Chancellor kha Aizawl ah hian dah theih dan a awm ang em? Khami anih chuan, exam paper 

zawng zawng kha Lunglei-a kal ngai lovin Aizawl-ah an lo en ve thei ang a; kha kha awm thei 

se a va tha dawn em. Nichin khan ka sawi ang ka ti a, ka lo thehnghilh palh a ni.) 



 

Cluster college te kha Lunglei a nih dawn chuan, ‘an tawp dawn nge dawn lo’ tih kha kan 

inzawhna a ni a, kan Minister-in a la rawn chhang ang a. ‘An tawp dawn lo’ tih kha ka’n sawi 

duh hrim hrim a. Headquarters sawn avangin kan cluster college kha a bo dawn lo a, a danglam 

dawn lo; zirtirtute kha kan va transfer dawn bawk lo. Chu chu thil awmzia a ni tih kha hria i la. 

Tin, kan ngaihdan kan thlak thin a, a tua te pawh hian; indem vak tur a ni lova. ‘Anticipatory 

bail ka la dawn lo’ an tih pawhin kan la leh mai a; a hnu lawkah maw…  

 

[Interruption] 

 

(Pu C. Ngunlianchunga :  Pu Deputy Speaker, anticipatory bail ka la lo; regular 

bail ka la a ni. Anticipatory bail ka la lo; a en vek theih.) 

 

(Pu Robert Romawia Royte :  Pu Deputy Speaker anticipatory bail leh regular bail chu 

a dang daih nia aw.) 

 

(Pu C. Ngunlianchunga :  ‘Anticipatory bail la rual ka ni lova, ka la bawk lo ang’, 

He House ah hian ka ti a, ka la bawk lo.) 

 

Pu Deputy Speaker, i veilama mite leh keini hi December thla leh January thla ang deuh hi kan 

niin ka hria. Anni saw December thla ang lo ni ta sela, keini January; kan inhnaih khawp mai. 

Amaherawhchu, intawng leh tur chuan kan inkar hi a zau em em bawk si a ni; kumpui a lingleh 

leh kha a ngai a; inhnaih te si hian kan inhlat leh du thin a, buaithlak khawp mai.  

 

Tin, Southern Campus kan han chuk tel a ni a; kha kha a hmun tur te an lo tifel a, Mausen 

ramah a ni a. Amaherawhchu, self-financing mode a kal tur ang a nih a vangin a huhphurhawm 

hle a. Amaherawhchu, a site preparation a awm lo a, kalkawng pawh a la awm chuang lo a. 

 

Tin, Engineering College te pawh 2019 khan Prime Minister an rawn hawn tir daih tawh a. 

Kawng pawh awm reng reng lo, tui pawh awm lo; faculty member chu sawi loh Grade-IV 

pakhat pawh la appoint loh kha engtin nge Prime Minister kha an hawn tir ngam aw ka ti a. 

Chu chu keini chuan tunah hian class tan mai thei turin theihtawp kan chhuah a, a tul zawng 

zawng kan ti mek a. Kum 15 chhung a an tih theih loh kha kum 2 chhungin tih kan tum a ni. 

 

[Interruption] 

 

(Pu Robert Romawia Royte :  Pu Deputy Speaker, ‘kum 15 chhunga tih thei loh’ tih 

kha, fiah leh zuala sawi a thain ka hria a. A building tea lo inhmakhuasuihna zawng zawng 

kha tute tih nge ti tih kha.) 

 

(Pu C. Ngunlianchunga :  Pu Speaker, Congress Sorkar lai khan a building kan sa 

a, kan luah hman lo a; kha kha kan lo hriat ve a tha a. A hnathawh hmasak a sawi lo thin kha 

a fel lo; building te an lo sa a. Amaherawhchu, ‘faculty te an lo dah lo’ tih kha chu, Sorkar kal 

chiah khan an lo ti a nih loh chuan, thu dang ni se. Congress-in kan lo thawh ve zawng zawng 

a dah zero kha chu, a dik lo ang.) 

 

Pu Deputy Speaker, party pakhat kum 20 chuang an sorkar a, party pakhat hi kum 17 vel an 

sorkar tawh bawk a; khami chhunga an tih theih loh kha keiniin ‘kum 2 leh tih velah kan ti 

dawn e’ ka ti mai a ni. Covid te kha kan han chhuanlam a; dik chiah chuan Covid kha 

malsawmna ropui tak a ni, sorkar tan chuan. A dawngtu mipuite (a tuartu) kan rethei a ni mai 

a. Sorkar chuan a hmaa an hmuh ngai loh sum leh pai an hmu hnem lutuk. Tin, rules zawng 

zawng pawh relapse a…) 



 

[Interruption] 

 

(Pu Robert Romawia Royte :  Pu Deputy Speaker, he House ah hian thu diklo sawi hi 

a tha lovin ka hria a. Amah kan House Leader ngei hian Finance Minister a nih angin keima 

zawhna ziakin a chhang a, “Covid avanga Mizoram Sorkarin sum kan hmuh chu crore ₹90 a 

ni” tiin a chhang a, a document pawh ka kawl a. Tin, “Covid avanga Mizoram Sokarin State 

plan hnuaia kan sum hmuh tur kan hmuh loh chu vaibelchhe ₹2,800 chuang a ni” tiin a chhang 

bawk a.…) 

 

(Pu B. Lalchhanzova, Minister :  Pu Deputy Speaker, niminah Pu Robert 

Romawia House ah a awm lo a, House a nuam khawp mai.) 

 

Pu Deputy Speaker, a nuam ve a lawm le.. Covid kha a zar kan zo nasa a, Health Department 

ah phei chuan zo nasa tak kan ni. Kan laboratory din harsa em em pawh India ramah a han ding 

ta sup sup mai a, rules te kha an han relapse a. Chuvangin, ‘kawng tam takah Covid zar kha 

kan zo ve tho’ tih kha ka sawi a ni a. 

 

Tin, thil sawifiah ngai an rawn sawi thin avangin kan sawi a ni mai a; sawi lo se chuan kan 

sawi bik lo tur hi a ni a. Tuna kan Education Minister chan “I&PR portfolio an chhuhsak” an 

ti a. Kan chhuksak reng reng lo; Cabinet meeting ah a mah ngeiin ‘hei hi min chhawk teh u; 

hei hi chu min laksak teh u’ tiin ngenna a siam a. Tichuan, ‘ti hram hram rawh’ kan tih pawhin, 

‘hei hi chu min relief teh u’ a ti a. ZPM-Kalphung thar hi chu dang deuh asin! Thenkhtn an 

inchuh laiin, thenkhat chuan, tiang khan kan inhnawn a ni. ‘Tunge ni ang’ tiin kan han inhnawn 

nghal a; ‘nang, nang, nang’ kan inti a; chutah, “Anih leh, Pu Chhanzova hian awh mai rawh 

se” kan ti a, a ni la la ah kan rel fel nghal a ni. Kan chhuhsak a ni aw zawng lo. 

 

Kan Sorkar tirte ah khan ‘an over-draft’ min ti chiam tawh a, kan over-draft loh zia chu South 

leh North Treasury Officer ten an lo sawi fiah mai a nih kha. Thil hi kan inpuh leh ringawt thin 

a; hmanni deuh lawkah Vanapa Hall velah party pakhat chu an kalkhawm leh vak ringawt mai 

a, ‘electric bill an tisang’ an ti a ni; naia khat paw’n kan tisang lo. Hetianga thil dik lo kan ti 

vak vak mai thin hi chu a tha lo khawp mai a. Tin, Chancellor chungchanga Chief Minister.. 

 

[Interruption] 

 

(Dr. Vanlalthlana, Minister :  Pu Deputy Speaker, mic hmeha tawng zel hi chu a fuh 

lovin ka hria. A tul chuan khilam atangin an lo on mai ang; keini pawh kan inven a ngai; 

dinglama thu emaw, veilam pawh ni sela. Microphone duh duha on hi chu tilo hram ang u; a 

ding tan a buaithlak em mai. A lo ri nawk nawk anih pawhin, lo ri sela; an lo on mai a, a hnu 

ah. Kan han hmeha tianga kan tih chuan, House kan ti zahawm lo zovin ka hria. Keini pawh 

kan inven a ngai; i veilam pawh inveng sela. Ding ila, in-au ila; amaherawhchu, mic on kher 

hi chu term hmasa ah pawh kan tih ngai loh a ni a, i ti lo hram teh ang u. Tin, ka vawithum 

rawn din chhuahpuina ni tawh a ni.) 

 

Pu Dy. Speaker, electric bill chungchangah khan ‘BSS scheme hnuaiah smart meter kan hmang 

dawn e; a bill period hi a thui dawn a nia tun tum chu’ tiin a department pawhin mipuiah min 

hrilh lawk thlap a ni. A rate kha a pung a ni lo; a bill period kha a thui a ni. A chhan chu, bill 

diklo te a awm tawh loh nan ‘0’ atanga bul tan an duh avangin; awm hmun atang online-a tih 

theihna tur kan buatsaih avangin, mipui pawh warning min pe sa vek a ni. Kha kha an hriat loh 

ka ring miah lo; ‘bum theiha mual mual kan nei mahna’ tiin an tilui niin ka hria. Khatiang kha 

kan ram politic hi a ti tawp a ni. 

Tichuan, Chancelor chungchangah, State University thenkhatah te pawh Chancelor hi Chief 



Minster te an lo ni ve a. Ngun takin kan hruaitute’n an ngaihtuah a, India ram sukthlek dan te 

kan han ngaihtuah hian ‘kan educational institution te pawh hi a him ta lo em aw’ tia sawi te 

pawh a awm a ni. Kan institution pawimawh tak taka head te hi eng emaw ti zawng, sakhua tih 

bik lam hawi zawnga ngaih theih, kan educational institution te safronised a ni chho tih te 

chhiar tur a tam tawh a, kan hre theuhin ka ring a. Kan ram Chief Minister ngei Chancelor ni 

se, tu pawh lo sorkar ila kan him ang tih kan rin avangin hei hi kan dah a ni. 

 

Tin, Pu Dy. Speaker, centralisation hi kan sorkar hian kan kalpui zel dawn a, tun atanga reloteah 

pawh hian financial decentralisation kan rawn tichhuak dawn a. Administrative approval te, 

expenditure sanction te hi Finance a rawn dil vek ngai tawh lovin Department Secretary te kan 

authorise dawn a, hei hi tranformation a tling dawn a ni. Chutiang zel chuan, institution 

pawimawh te pawh district hrang hrangah te la decentralise ve zel ila kan ram kalkawngte a 

tha tial tial ang a, kan ram pawh a zim tial tial ang a ni dawn a, One village ang deuh kan nih 

mai hun hi a thleng dawn a. Chuta kan tum ber chu, regional imbalance, hmasawnna kairual lo 

semrual hi kan tum a ni. Chutiang chuan tunah Lunglei pawh hi khati zawnga ngaihtuahna kha 

min rawn pe a. 

 

Tin, Lunglei hi hmana ta tawh kan second capital ngar ngar a ni a, thik turah ka ngai lo. Party-

ah pawh hian District Headquarter dangah hian party hian Block te kan la dah fur a ni kan 

District Headquarter-ah hian. Lungleiah erawh chuan, MPC te, MNF ten hmana ta tawh Block 

mai an dah lo, District mai pawh an dah lo, Sub-Headquarter kan ti daih a ni. ZPM phei chuan 

Southern Headquarter kan tia ni. Chuvang chuan Lunglei hi chu number 2 a nihna hi chu kei 

thik chi ah ka ngai lova, an dinhmun pahnihna hauh ve zel an duhna hi hei hi chu genuine takin 

an right-ah pawh kan ngaihsak ve a thain ka hria a. 

 

Tin, hei Air-port te pawh Itanagar-ah nikum khan meeting kan zuk nei a, chhim lamah Air-port 

hmunhnihah thlang turin min ti a, Khisam ram Mualcheng South-ah sawn kan han thlang a, 

Lunglei atanga hnaite a ni a, a rem em em mai a, tin, Lawngtlai District-ah pakhat, Ngengpui 

niin ka hria tah khan, Mampui zawk maw, tah chuan kha kha kan suggest bawk a. Tichuan, Air-

Port bulhnai te pawh an ni ve nghal mai dawn a, chu chu hria ilangin  

 

Tin, ram chungchangah hian Serkawnah sawn mipakhatin ram zau tak mai a free-in rawn 

donate a inhuam a, kan lawm khawp mai a. Tin, Sorkar ram awl zau tak te kan la nei a, JB 

Collage pawh hian ram awl zau tak mai an la nei a, hengte hi approach road siam pawh ngailo 

kawng awmsa te a ni nghe nghe a, an awmna lai pawh hi hmun laili lai tak a ni a, a remchang 

khawpin kan hria a. 

 

A tawp bera ka sawi duh chu, Lunglei, Leitlangpui mipuite leh kan chhimlam unaute lakah hian 

kan sorkar leh kan party pawh hian bat kan nei ve hrim hrim a, khati zawnga in lo ngai duh a 

nih pawh khan a pawi kati lem lo. LMC ah 100% hnehna min petu an nia, chuvang chuan 

duhsak theihna kan neih chuan duhsak ve turah pawh ka ngai a ni. Ka lawm e. 

 

PU LALCHHANDAMA RALTE OPP. LEADER :  Pu Dy. Speaker, a lawmawm kan 

ti a. Kan House-ah hian a Minister concerned react tur zawng zawng nen. Kan Chief Minister 

hian fiamthu a rawn thawh thin a, min rawn cho vel thin hian a tirei thin a, chulai chu amah ber 

hian nuam a ti a. Tuna a sawi kha keini pawn kan lawmpui a, chutih rual chuan lunghnura 

insiam, khati khawpa tih lunghnur hnua inpek leh kher kha ‘hmangaihna mak tak’ a ni kan ti. 

 

DEPUTY SPEAKER :  Aw le. Tunah chuan, Dr. Vanlalthlana, kan Minister 

zahawmtakin a bill wind up a House pass pui tura rawn dil nghal turin i lo sawm ang u. 

DR. VANLALTHLANA, MINISTER :  Pu Deputy Speaker, kan thupui khel 



mekah hian react tur a tam khawp mai a, Legislator kan nihna ber chu 'dan' a nih avangin kan 

ngaihdan a inang lo hle a ni. He Bill sawipui tu mi 26 lai in awm a, ka lawm takzet a ni. 

A hmasain, 'State University' chungchang hi All India Survey of Higher Education (AISHE) 

dashboard-ah pawh en ila, India ramah 483 vel awm mekin 171 (35%) hi rural area-ah a awm 

a. Kan ram angah chuan urban-ah kan dah a ngai thung a ni. 

Mizoram University (MZU) pawh kha 2001-ah dinin Chaltlang-ah mi inhnuaiah harsa takin 

kan tan a nih kha. Class-ah rul te an rawn lut a, thutthleng chungah kan ding thap mai a, mahse 

theihtawp kan chhuah avangin tunah chuan NIRF Ranking-ah pawh Top 100-ah kan lang pha 

ta a ni. Hei hian a lantir chu - ‘Mizote hian theihtawp kan chhuah chuan thil ho te aṭang pawhin 

ropui tak kan thlen thei a ni’ tih hi. 

Lunglei-a sawn a nih chhan tak hi, "Engatinge a hma khan Aizawl in ti a, tunah Lunglei in tih 

leh tak?" tih zawhna kha a awm viau a ni. A chhan chu heng thil pahnih vang hi a ni: 

1. Cluster of Colleges Scheme (RUSA): A hma khan Cluster of Colleges hnuaia sum 

(Vaibelchhe 55-100) hmuh kan beisei a. Chu scheme-ah chuan college 5 tal cluster a ngai a, 

Lunglei-ah college 2 (Govt. Lunglei College & J. Buana College) chauh a awm avangin 

Aizawl-ah kan dah a ngai a ni. 

2. PM-USHA Implementation: Mahse, Pu Deputy Speaker, kan ngen zelnaah Central lam 

chuan "Cluster of Colleges scheme a zo tawh, PM-USHA kan kalpui tawh," min ti ta a. 

Aizawl-a dah kher a ṭulna sum kan beisei kha a beidawn tak avangin, ZPM Policy 'Overall 

Development' bawhzuia Lunglei mipuite ngenna ngaithla in Lunglei-ah kan thutlukna kan 

sawn ta a ni. 

Hei hi ‘Cabinet-ah hian rel a ni lo’ tih a awm a, mahse thutkhawmah khan kan rel ho a ni. 

Minute-ah a hranpaa a chhuah loh chhan chu, ka kuta mawhphurhna dahin Bill Drafting 

Committee din thar leh tura thutlukna kan siam vang a ni. Law Department-ah te a kal a, by-

circulation-in thutlukna felfai tak kan siam hnuah February-ah a lo chhuak ta a ni. 

"Engatinge kum khat hmain in amend?" min ti a. NDA sorkar pawhin kum khat hmain Farm 

Laws te an la let a, dan amend zung zung hi chu politics-ah a tam em em a, Google ula a rawn 

chhuak zut zut mai ang. 

Tin, Lunglei J. Buana College leh Lunglei Govt. College te pawh 'infrastructure' kan 

tichangtlung mek a, hostel ṭha tak leh building thar turte tender a ni tawh a. Mizoram 

Engineering College thlengin hma kan la mek a ni. 

Tichuan, "A thar hlakin ngatinge in put luh loh?" min ti leh a. A hmain a tharin kan rawn pu lut 

a, "Engvanga thara rawn pu lut nge in nih, in hrat em em?" min ti a. Tunah Amendment kan 

rawn pu lut a, "Ngatinge a tharin in tih loh?" min ti leh si a. A tu nge ngaihdan thlak zawk chu 

a hriat mai lawm ni? He Bill hi a hming kan thlak ringawt avangin a thara put luh leh kher a 

ṭulin kan hre lo a ni. 

Southern Campus (MZU) chungchang pawh kha 2022 aṭangin hmalakna tak tak a awm lo a. 

'Self-financing board' tiin Vaibelchhe 300 chuang DPR thehluh a ni a, State sorkar khan a tum 

thei leh si lova, politics boruak atan chauh an hmang niin a lang a ni. 

Pu Deputy Speaker, he University hi Mizoram tana ṭha ber tur ngaihtuah chunga Lunglei-a dah 

kan ni a. Mizo mipuite tana University chhenfakawm a lo nih kan beisei tlat a ni. …  



[Point of Clarification] 

 

(Dr R. Lalthangliana: Pu Speaker, Mizoram University (MZU) Southern Campus 

chungchang kan sawi hian, a dintu tur dik tak (Establishing Authority) kha State Sorkar a ni lo 

tih hriat a pawimawh hle a ni. MZU hi Central University a nih avangin a 'Southern Campus' 

din tur pawh hian University kalphung leh ruahmanna a nei thlap a, DPR felfai tak an siam 

bawk. State Sorkar chuan kan lo enpui (Facilitate) mai a ni zawk. Khatih laia 'In-principle 

Permission' kan hmuh kha kan hun laia kan nawr chhuah a ni a (January 17, 2020). Kan sawi 

fo tawh ang khan, Covid-19 hripui leh harsatna dang avangin HRD Ministry (tunah Ministry 

of Education) khan sum harsatna an tawk nasa hle a. Chutih lai pawh chuan chanchin zawtin 

leh nawr nan 'DO Letter' pawh vawi duai lo ka ziak a ni tih kha hriat nise a ṭha ang e. 

 

Indem vak tur a awm chuang lo a, khatih hun lai khan theihtawp chu kan chhuah ve a ni tih kan 

tarlang lawk a ni. Ka lawm e. 

DR. VANLALTHLANA, MINISTER :  Pu Deputy Speaker, 'Sorkar a tak' tih 

chungchang kan sawi a. Sorkar hmasain Prime Minister hial an hawn tir hnu pawha an bawhzui 

leh si loh kha, a taka puitlin turin keini chuan kan bawhzui mek a ni. 

Tin, University-a nihna pawimawh (Chancellor leh Pro-Chancellor) chungchangah hian, 2023-

a meeting minute (Point 6, Clause sub-5) ah khan, ‘Chancellor atan Chief Minister leh Pro-

Chancellor atan Minister, Higher & Technical Education ni rawh se’ tih kha lo awm sa tawh a 

ni a. Chu chu ṭha kan tiin kan chhunzawm mai a ni. 

Chu bakah chuan, Vice Chancellor (VC) leh Registrar-te awmna tur chungchangah hian 

'Inzawh awm lo' deuhah kan ngai a, a chhan chu University kalphung pangngaiah chuan 

Headquarters-ah VC leh Registrar-te chu an awm nghal vek ṭhin a ni. Khawiah nge an awm 

ang tiin min zawt a, Headquarters-ah an awm zel dawn tih kha ka tarlang duh a ni. 

A tawpna atan chuan, ‘he hmalakna hi research-base a ni em’ tih leh, ‘engvanga thlak nge kan 

nih’ tih chungchangah khan, ZPM chuan kan Manifesto-ah 'Decentralization of Administration' 

(Thuneihna sem darh) kalpui kan duh thu kan lo tarlang tawh a. Chu chu kan zir chiang a, kan 

policy nena inmil takin Lunglei lamah hian kan dah ta a ni…..  

[Interruption] 

(Pu Robert Romawia Royte :  Pu Deputy Speaker, Cabinet meeting minute hi a awm lo 

tak tak em ni? Khatia an sawi khawm (informal) kha an duhtawk mai em ni zawk?) 

Cabinet chuan kan ngaihtuah ngei a. Opposition Leader-in a sawi tawh ang khan, by-

circulation-in felfai takin pawm a ni tawh. 

Pu Deputy Speaker, i veilam (Opposition) MLA zahawm tak Pu C. Ngunlianchunga zawhna 

kha a pawimawh hle a; College dangte hmakhua engtin nge ni dawn tih kha chhan a ngai a ni: 

Lunglei College-te Ruahmanna, entirnan: J. Buana College-a PG Class kalpui tur chuan 

'infrastructure' ṭha a ngai a, faculty member-te awmna tur pawh a ngai bawk. Tunah hian 

Lunglei-a an ram (Lena Stadium hnaih ami) hi kan tender mek a, dawhthleng kan siam ṭhat 

phawt hunah kan ngaihtuah chhunzawm ang. 

Tichuan, Lunglei Govt. College ah hi chuan 'School' kan din ngei a ngai dawn a, Headquarters 

a nih dawn avangin. Tin, Mizoram Engineering College pawh hi 'School' pakhatah a ṭang dawn 



a, School pahnih chu kan nei phawt dawn a ni. Tin, Siaha leh Lawngtlai College-te rawn sawi 

lan kha a awm viau a, mahse Post Graduate (PG) kan kalpui theihna tur hmun hi uluk taka thlan 

a ngai a ni. Aizawl-ah pawh College 11 (general) a awm laiin 4 chauh 'School' atan thlan a ni 

a. Chuvang chuan, Siaha leh Lawngtlai lampang pawh hi tunah rih chuan kan la dah ṭha rih a 

ni. Nakinah sorkar a lo hausa chho ang a, sum kan neih chuan kan la ngaihtuah chho zel ang. 

National Education Policy (NEP) 2020 hian college-te hi 'Autonomous College' (mahni puala 

rorel thei) a siam a tum a. College lian tak, multi-disciplinary (thiamna chi hrang hrang zir 

theihna) leh B. Ed. thleng pawha zir theihna hmun siam vek a tum a ni. Chutih hunah chuan 

'School' ang ni kher lo pawha PG class an neih kha a hlu dawn em em a, chu chu kan vision 

(hmathlir) pawh a ni. Mahse, kan sum dinhmun en hian tunah rih chuan bul kan ṭan hmasak a 

ngai a ni…..  

[Interruption] 

(Pu C. Ngunlianchunga :  Pu Speaker, khawngaihtakin - JB College kha a hmun an 

sawn a, building tharte an sak fel phawt loh chuan cluster of college ah khan a tel thei rih dawn 

lo tihna a ni maw, tunah rih chuan?) 

 

Tun dinhmunah chuan, tunah kan tender ah pawh hian han tih len viau kan tum a, tender tur 

khami a develop na tur tuna an campus-ah hi chuan a har lutuk. 

[Interruption] 

(Pu C. Ngunlianchunga :  Kha kha phurrit la nei leh tur a ni dawnin a lang tlat mai 

a, tel thei se chu a tha khawp mai.) 

 

Aw; chu kan tender dawn a nih chu. Kan tender dawn a, chutiang chuan kan ti dawn a.  

 

Tin, kan hriat tur chu - State University Bill hi Aizawl tan emaw, Lunglei tana tih emaw pawh 

a ni chuang lo; Mizoram tana tih a ni. Hei hi kan hriatchian a ngai, Airport hnaih tih kha chu 

nikuma ka sawi kha a dik reng a ni. A dik tak chuan college thenkhat pawh hi helama din a nih 

chhan chu, Airport hnaih an duh vang a ni. ‘NIT Lengpui pawh Airport hnaih ah awm se la’ tia 

an ent e pawh a ni a, a ram a lo remchan vang te pawh ni ta sela. 

 

Engpawh ni sela, Draft Bill 2023 ah khan ‘Aizawl’ tih kha a awm tawh a ni. Kan sorkar tirh 

pawh khan ‘Aizawl’ tih kha a lang vek tawh a. Mahse, zep thu a cheng lo; keini pawhin tha kan 

ti a ni. Tha kan ti a, a hunlaia sawi ang khan fund kan um avangin keini pawhin chhunzawm a 

tha e kan ti a. Chutiang chuan, sorkar hmasa ina hma a lo lakna kha a tha kan tihah chuan kan 

chhunzawm a, kan chhunzawm zel bawk ang a, kan dinhmun ina a zir tak loh avang leh kan 

beisei tur a awm theih tak hrih loh avangin chutiang chuan Lunglei ah kan sawn ta a ni a.  

[Interruption] 

(Pu K. Hrahmo :  Pu Deputy Speaker, Aizawl-a dah tum a nihna chhan ber 

chu, sum pawisa an beisei vang a ni a. An um char char a, an um char char a, engmah beisei 

tur a awm tawh loh hnuah Lunglei lamah min sawn sak a……)  

 

DEPUTY SPEAKER :  Kha kha ngaithla chik ila; I chhan zel chuan ban hun kan 

nei thei lo ang) 

 

DR. VANLALTHLANA, MINISTER :  Tikhan an lungawi kimin ka ring, 



Pu Deputy Speaker. A tawpna ah ka’n lut tawh ang e.  

 

“The Mizoram State University (Amendment) Bill, 2026” hi Pu Dy. Speaker, i phalnain, he 

House zahawm takin min pass-pui turin ka ngen a ni e. aka lawm e. 

 

DEPUTY SPEAKER :  Aw le; kan Minister zahawm takin “The Mizoram State 

University (Amendment) Bill, 2026” chu House pass-pui turin a rawn dil ta a, tunah kan buk 

ang a.  

 

Pass remti apiangin, ‘remti’ ti ula; remtilo kan awm chuan ‘remti lo’ ti ula.  

 

[House-in pass a remti a.] 

 

Aw le, “The Mizoram State University (Amendment) Bill, 2026” chu he House hian lungrual 

takin a pass ta a ni. (Dr. Vanlalthlana, Minister :  Pu Dy. Speaker, ka lawm e.) 

 

DEPUTY SPEAKER :  House chhungah hian kan tawngkam hmanah *…. tih hi 

unparliamentary language zinga chhal a ni a. Nichin khan kan member Pu Robert Romawia 

khan, “kan House Leader *…. sawi thin; keini chuan kan sawi ve ngai lo” a tiha *…. tih thumal 

kha expunge a tha em?  

 

[A sawitu Member-in expunge tha a ti a.] 

 

 Aw le; expunge ni se, a duh ang ngeiin kan thlak sak dawn nia. 

Aw le; vawiin atana kan business chu kan zo ta a, naktuk, February Ni 26, 2026 (Ningani) 

chawhma dar 10:30 ah kan thukhawm leh dawn nia. 

 

Sitting is adjourned. 

